
INTRODUCCIÓN

Neste novo milenio que comezamos adivíñanse cambios profundos. Xa
podemos percibir que viviremos a un ritmo acelerado no que a permanencia das
cousas e dos valores poderá ser fugaz, sen moito tempo para dedicar ó lecer.
De aí a importancia de que lle saibamos sacar o máximo proveito ó escaso
tempo libre do que dispoñamos.

Planificar o tempo de lecer non resulta fácil se carecemos de alternativas que
substitúan a nosa rutina. Sen embargo, parece estar comprobado que a mellor
maneira de descansar do traballo é dedicarse a algunha actividade ou afección.
Xeralmente, son actividades relacionadas co goce estético, como a arte, a
música, o cine, a artesanía, o folclore, etc., ou consisten na participación e
contemplación de actividades deportivas.

As catro unidades que forman este módulo aportan unha visión xeral das
diversas manifestacións artísticas relacionadas co noso rico patrimonio cultural,
desde as artes plásticas ata a música e o cine. Pretenden espertar o interese
pola creación artística e a súa valoración a través do seu coñecemento, pois
ninguén ama aquelo que descoñece.

Como protagonistas do noso proceso de aprendizaxe, debemos ler con
atención e de forma crítica a información que nos proporcionan, relacionándoa
coas experiencias adquiridas a través de diferentes medios e situacións vividas.

No libro abondan as ilustracións e as actividades encamiñadas a coñecer mellor
unha obra de arte, musical, pictórica ou cinematográfica. Sen embargo, ninguén
dubida que o ideal sería a contemplación directa na realidade. Para esto
débense aproveitar as circunstancias que nos proporciona o contorno. Por
sorte, vivimos nun país que conta cun rico e variado patrimonio: monumentos
arquitectónicos de diferentes estilos, museos, modernos auditorios, salas de
exposicións, teatros e cines.

O equipo de profesores desexamos que este libro sexa útil e axude a gozar
plenamente do tempo libre.

A través desta unidade didáctica correspondente ó
módulo Arte e Lecer intentamos que adquirades unha
visión do Camiño de Santiago como un crisol de culturas
e lugar de referencia turística de Galicia que transcende as
nosas fronteiras. Tamén coñeceremos algunhas das
manifestacións artísticas máis salientables da arte galega
e faremos unha viaxe pola pintura española, mediante o
estudio de tres pinturas senlleiras de carácter universal, as
Meninas, o Tres de Maio e o Guernica.

1. O Camiño de Santiago

O Camiño de Santiago é a ruta medieval máis longa e
mellor conservada de Europa. No medievo foi unha vía de
tránsito de camiñantes, peregrinos, mercadores e
artesáns, que contribuíu á difusión da arte e da cultura. Así
mesmo, promoveu o desenvolvemento do comercio e o
poboamento do norte de España.

Na actualidade, asistimos a un rexurdimento da tradi-
ción medieval de percorrer este camiño de peregrinación a
pé. Esto, unido ó interese que esperta a riqueza paisa-
xística e cultural do Camiño, fai que Compostela adquira
unha especial relevancia como punto de atracción de
xentes, sobre todo nos últimos Xacobeos do milenio.

A orixe da tradición xacobea

A orixe do Camiño de Santiago está vinculada á
tradición evanxelizadora do Apóstolo Santiago en España,
nos primeiros anos do cristianismo. De regreso a
Xerusalén, o Apóstolo sufriu martirio por orde do rei
Herodes. Os seus discípulos introduciron o seu corpo
nunha barca de pedra, que navegou cara a Galicia, onde
foi enterrado nun lugar sen localización precisa. No século
IX, foi descuberto o sepulcro por un ermitán, orientado
polas luces e cánticos celestiais que saían dun lugar
coñecido polo nome de Campus Stellae. De aí deriva o
nome da actual cidade de Compostela.

Santiago Apóstolo

Cidade medieval

O bispo Teodomiro descobre o
sartego do Apóstolo Santiago



O bispo de Iria Flavia, Teodomiro, identifica o corpo
atopado como o de Santiago Apóstolo e naquel mesmo
lugar, co apoio do rei Afonso II, ordenou construír un
templo para venerar as reliquias. A monarquía cristiá
asturiana, que ata o momento non tivera valor para loitar
contra os árabes, que ocupaban a maior parte de España,
promoveu o culto xacobeo con fins relixiosos e políticos,
coa intención de acadar a unión necesaria para combater
o Islam.

As excelentes relacións da monarquía asturiana coa
corte de Carlomagno en Francia contribuíron á difusión e
ó fortalecemento da peregrinación europea a Compostela.

Os motivos das peregrinacións

¿Por que peregrina a xente? A través da mitoloxía,
sábese que as persoas acudían ós lugares que gardaban
relación cos deuses e cos heroes, crendo que posuían
propiedades máxicas e milagreiras. Os cristiáns recolleron
estas tradicións e comezaron a visitar e venerar os esce-
narios relacionados coa paixón de Cristo e co martirio dos
seus discípulos. Deste modo, Santiago de Compostela,
lugar de descanso dun apóstolo tan destacado, confor-
mouse como un lugar preferente de peregrinaxe.

O Camiño Francés

Esta devoción polo Apóstolo fixo que se artellaran
moitos camiños por toda Europa cara á cidade de
Santiago, aproveitando a existencia de antigas calzadas
romanas, e que converxeron de forma especial no Camiño
de Santiago ou Camiño Francés, no que se xuntaban os
peregrinos de Europa cos do norte de España.

���������

1. ¿Que personaxes históricos contribuíron ó fortalecemento da peregrinación?

2. ¿Que motivo xustifica o enterramento do Apóstolo en Galicia? ¿Como se chama o
lugar no que se descobre o sepulcro?

Pedra á que foi
amarrada a barca co

corpo do Apóstolo

O Camiño ó seu paso por
Labacolla



2. O Camiño na Península

As catro rutas principais do Camiño Francés converxen en
dous ramais, un que coroa os Pirineos por Roncesvalles e
outro por Somport. Únense nun só camiño na vila navarra de
Puente la Reina, que será o punto de partida do noso
percorrido. Aquí, a raíña dona Maior, esposa de Sancho III de
Navarra, mandou construír a ponte que dá nome á vila para
que puidesen pasar os peregrinos con comodidade, evitando
os perigos de cruzar o río en barcas.

Ademais de construccións relacionadas co mantemento
e mellora da calzada, ó carón do Camiño xorden tamén ou-
tras edificacións que dan solución ás necesidades dos
peregrinos, tanto de tipo relixioso como relacionadas co
aloxamento e a saúde.

En Santo Domingo da Calzada, o santo milagreiro que
lle deu nome construíu un hospital para enfermos
peregrinos e dedicou a súa vida a conservar en bo estado
a calzada do camiño. Neste lugar escoitamos a famosa
lenda da Galiña Asada.

��	
�
��


�

14

LEMBRA:

� A orixe do Camiño de Santiago vincúlase á tradición evanxelizadora do apóstolo
Santiago en España, nos primeiros anos do cristianismo.

�A devoción polo Apóstolo Santiago fixo que se articulasen moitos camiños por Europa,
que converxeron preferentemente no Camiño Francés.

�O rei Afonso II, apoiado pola Igrexa, promove e difunde o culto xacobeo como un feito
relixioso e político para poder combater o Islam.

3. No mapa de Francia localiza as cidades das que parten os camiños que se unen en
España. Traza as rutas. ¿En que lugar se unen as tres vías francesas?

O Camiño de Santiago

Albergue de Ribadiso. Arzúa



Abandonamos a Rioxa e entramos en Castela pola
provincia de Burgos. Na capital vemos a fermosa catedral
gótica, coas súas altas e esveltas torres.

Na seguinte etapa atopámonos cunha xoia da
arquitectura románica, a ben proporcionada e conservada
igrexa de Frómista.

Ó paso pola cidade de León quedamos marabillados
pola beleza da súa catedral gótica. Sobre todo polo efecto
que adquire o seu interior, ó irradiar o sol nas grandes
vidreiras de cores que descompoñen a luz en multitude de
tonalidades diferentes.

O Camiño por terras galegas

O Camiño entra en Galicia polo porto de Pedrafita do
Cebreiro. Aquí atópase un hospital e a igrexa prerrománica
de Santa María, a máis antiga de toda a ruta xacobea.
Nela consérvase o santo Grial, un cáliz e unha patena de
prata nos que segundo a tradición ocorreu o milagre da
conversión do viño e do pan en sangue e carne.

A paisaxe adquire nesta zona unha identidade propia. A
vexetación tórnase apracible e frondosa e hai numerosos
regatos que burbullan e acompañan ó peregrino, facén-
dolle esquecer a dureza do camiño.

A montaña cóbrese de curiosas construccións antigas
chamadas pallozas. Estas casas moi ben adaptadas ó
clima frío, acollían ata hai pouco tempo ás persoas e ó
gando, baixo o mesmo teito. Construídas con pedra miúda,
tenden a unha forma circular con escasas aberturas ó
exterior. O elemento máis característico desta construc-
ción é o teito, cuberto de palla de centeo.

���������

Vidreira gótica

O Camiño de Santiago en
terras galegas

Pallozas



Cruzamos o río Miño pola ponte de Portomarín. Nesta
vila, xa acollidos no albergue de peregrinos, aproveitamos
para coñecer un pouco da súa historia.

Xa na comarca da Ulloa, ademais de facer camiño,
podemos contemplar as casas grandes e os pazos, que
destacan polas esveltas chemineas e solainas e que foron
descritos de forma maxistral pola novelista galega Emilia
Pardo Bazán no seu libro Los pazos de Ulloa. Tamén é
terra de castelos. O de Pambre foi o único que se librou do
derribo dos irmandiños. En Palas de Rei rematamos a
penúltima etapa do Camiño antes de pasar a terras
coruñesas.

Pontes no Camiño

Ó longo do Camiño pasamos por diferentes pontes. A
ponte sobre o río Furelos (Melide) destaca pola súa beleza
e excelente conservación. Levantada no medievo para que
puidesen cruzar os peregrinos o río, consta de catro arcos
construídos en bloques de granito e pedra miúda. O arco
central é o de maior amplitude. Conserva a típica pendente
das pontes medievais.

Xa próximos a Santiago, vemos a un peregrino lavarse no
río Lavacolla, como facían antigamente para chegar limpos á
catedral. O Monte do Gozo é o derradeiro lugar de descanso,
desde o que xa contemplamos as torres da catedral.

¡Mañá será o día grande! O día máis esperado da
peregrinaxe coa entrada á catedral pola Porta Santa.

LEMBRA:

� O Camiño Francés chega a Puente la Reina por dous ramais, un que pasa por
Roncesvalles e outro por Somport. Desde Puente la Reina o camiño é único.

�Son lugares de encanto polas súas catedrais e igrexas: Santo Domingo da Calzada,
Burgos, León e Frómista.

�O Camiño entra en Galicia polo porto de Pedrafita do Cebreiro, onde se atopa a igrexa
máis antiga de toda a ruta xacobea.

� As pallozas son casas moi ben adaptadas ó clima frío e nas que se acollían ata hai
pouco tempo ás persoas e ó gando. O elemento máis característico desta construcción
é o teito, cuberto de palla.

O castelo de Pambre

Ponte medieval sobre o río
Furelos



A igrexa de Portomarín

Hoxe a vila de Portomarín ocupa un emprazamento
distinto ó da vila primitiva, que foi inundada polo encoro de
Belesar, pero aínda conserva un aire medieval.

Algúns dos monumentos históricos máis importantes,
como as igrexas, foron salvados do encoro e reconstruídos
de novo pedra a pedra. Pola súa beleza e harmonía
sobresae a igrexa de San Xoán, do século XII.

A igrexa, edificada con sólidos sillares de pedra, ten o
aspecto dunha fortaleza. A parte superior está rodeada de
almeas que rematan con catro torres situadas nas
esquinas. O edificio é dunha soa nave e cunha ábsida
circular. Un gran arco serve de marco ó gran rosetón e ó
pórtico. No pórtico están representados os Vintecatro
Anciáns do Apocalipse, tocando instrumentos musicais e
rodeando a figura de Cristo, no tímpano. O conxunto está
sostido por tres pares de columnas a cada lado da
entrada. O pórtico garda moita semellanza co Pórtico da
Gloria de Santiago. O interior é moi sinxelo.

A Orde dos Cabaleiros de San Xoán de Xerusalén
levantou este templo-fortaleza no Camiño de Santiago
para defender ós peregrinos.

Igrexa de San Xoán de
Portomarín



O Códice Calixtino

O monxe francés Aimerico Picaud redactou en 1140 a
Guía Práctica do Peregrino. Esta guía está incluída no
tomo V do famoso Códice Calixtino, libro escrito en cinco
tomos que relatan a vida e a historia do Apóstolo.

Está considerada a primeira guía turística do mundo. Ós
peregrinos que a coñecían servíalles de moita axuda. O
Camiño repártese en trece etapas e describe de xeito moi
detallado os lugares, os topónimos, os hospitais, as hos-
pedarías e as reliquias que debían venerar, así como
tamén a gastronomía e as fontes coa calidade das augas.
Tamén informaba dos posibles perigos cos que se podían
atopar os peregrinos.

Páxina do Códice
Calixtino

LEMBRA:

� A igrexa románica de San Xoán de Portomarín, do século XII, ten o aspecto dunha
fortaleza.

�A lenda que se fixo máis popular do Camiño é a “dos galos que cantaron despois de
asados” de Santo Domingo de la Calzada.

� O Códice Calixtino é un libro de cinco tomos escrito polo monxe francés Aimerico
Picaud en 1140, e que contén a Guía Práctica do Peregrino.



3. Outros Camiños

Moitos peregrinos, principalmente ingleses e nórdicos,
viñan a Compostela por vía marítima arribando ós portos
da Coruña, Muros, Noia, Muxía e Padrón.

Aproveitando as épocas de paz dos reinos cristiáns cos
reinos musulmáns de España, os cristiáns mozárabes, que
vivían en cidades e pobos baixo o dominio árabe, pere-
grinaban a Santiago, seguindo o traxecto da Vía da Prata,
unha antiga calzada romana que unía Mérida con Astorga.

���������

19

� O Ano Santo Xacobeo foi
instituído polo papa Calixto
II, outorgando gracia xubilar
ós fieis que acudisen á
catedral de Santiago nos
Anos Santos. É Ano Santo
cando o 25 de xullo, día do
Apóstolo, coincide en
domingo.

� O Xacobeo 99 fai o
número117 e é o último Ano
Santo do milenio.

� Iníciase o Ano Santo
Xubilar, coa apertura da
Porta Santa, o día 31 de
decembro. A Porta Santa foi
aberta no século XV a
semellanza da Porta da
Basílica de San Pedro. A
Porta Santa é o lugar de
entrada de peregrinos nos
Anos Santos.

� A Compostela é un título
que os peregrinos obteñen
ó chegar a Santiago se
acreditan polo menos 100
km de percorrido, a pé ou a
cabalo.

A Compostela, título do
peregrino

4. A vida do Camiño

A época máis propicia para realizar o Camiño era desde
o comezo da primavera ata o outono. O modo máis común
de peregrinar era a pé e en grupo, para protexerse dos
posibles salteadores de peregrinos. O camiñar facíase
duro e perigoso polo frío, a chuvia, o sol, as feridas, etc.,
pero non deixaba de ser ó mesmo tempo emocionante.
Nas hospedaxes, mosteiros e hospitais a atención ós
peregrinos era moi acolledora. Alí lavábanselles os pés,
curábanselles as feridas e ofrecíanlles pan, auga e lugar
para durmir.

Nestes lugares contaban historias e milagres relacio-
nados co Apóstolo, difundindo a cultura e costumes
doutros pobos.

Un incensario singular

Ó chegar a Compostela, o primeiro que desexaban os
peregrinos era entrar na catedral. Ás veces, resultaba
difícil pola gran multitude que se congregaba para asistir
ós cultos. Moitos deles pasaban a noite no interior do
templo, uns para poder orar ante a tumba do Apóstolo e

4. Localiza no mapa de España e indica a que provincia e Comunidade autónoma
pertencen as seguintes localidades: Mérida, Astorga, Muxía, Noia e Padrón.

5. ¿Que vía une Astorga con Mérida?

6. Explica o significado de mozárabe e códice. Consulta o diccionario.

7. Localiza a vila de Portomarín no mapa de Galicia. Resume as características princi-
pais da igrexa de San Xoán.

Dificultades do Camiño.
Pedrafita

outros para durmir, porque non era fácil atopar aloxamento
nas hospedaxes, mosteiros e mesóns. As mulleres
deitábanse na tribuna e os homes nas naves da catedral.
A suor humana, xunto co olor dos cirios, daban lugar a un
ambiente nauseabundo. Era moi necesario desodorizar o
templo e para eso ideouse o Botafumeiro, un gran
incensario de prata que se facía bambear dun extremo a
outro da nave, estendendo o aroma do incenso. Ó mesmo
tempo que purificaba o aire da Catedral, daba solemni-
dade ás cerimonias.

Hoxe en día, o rito do Botafumeiro ó rematar a misa do
peregrino segue a ser un dos grandes atractivos para as
persoas que veñen a Santiago.

Un símbolo moi peregrino:
a cuncha da vieira

A vieira foi escollida polos peregrinos como insignia e
recordo da peregrinación. Os vendedores de cunchas
formaron un gremio e dispoñían de postos de venda á
entrada da cidade, na chamada rúa dos Concheiros. Alí
podíanse mercar tanto cunchas naturais de vieiras das
nosas costas, como de chumbo, estaño, cobre e acibeche.
A venda era un monopolio da igrexa compostelá.

Botafumeiro na catedral de
Santiago

LEMBRA:

�A época máis propicia para realizar o Camiño era desde o comezo da primavera ata o
outono.

�O Botafumeiro é un gran incensario de prata que ó mesmo tempo que era utilizado para
a solemnidade das cerimonias, purificaba o aire da Catedral.

� A vieira foi escollida polos peregrinos como insignia e recordo da peregrinación. A
venda era un monopolio da igrexa compostelá.

Vieira



5. Un novo estilo arquitectónico no medievo:
o románico

No percorrido polo Camiño atopamos numerosas
igrexas, castelos e mosteiros. Moitos destes edificios teñen
elementos constructivos e decorativos similares entre si,
dependendo da época no que foron construídos. Un bo
número das igrexas do Camiño, como a de Portomarín,
pertencen á arte románica.

A arte románica debe o seu nome ás semellanzas que
as formas e elementos utilizados nos edificios construídos
nos séculos XI e XII gardaban coas construccións da
antiga Roma.

O románico nace co rexurdir da Igrexa, co aumento de
ordes relixiosas e co renacer da vida urbana.

Os edificios, principalmente igrexas, constan de muros
anchos, construídos con grandes bloques de pedra. As
ventás son pequenas, estreitas e escasas, facendo que o
interior sexa escuro. Os arcos, en forma de semicírculo,
sosteñen a bóveda de pedra ou o teito de madeira.

Os espacios máis visibles, como o tímpano, as entradas e
os capiteis, eran esculpidos con escenas da vida de Cristo,
os símbolos do pecado, as tentacións do demo e o Xuízo
Final. Estas representacións tiñan un fin didáctico;
pretendíase que a xente, a maioría analfabeta, comprendese
a vida cristiá a través destas imaxes.

A planta da igrexa en forma de cruz latina, pode ser
dunha nave ou de tres.

A orde monástica de Cluny impulsou a peregrinación a
Santiago e estendeu a arte románica polo Camiño, cons-
truíndo igrexas que cumprisen a función de acoller as
peregrinacións. Son as coñecidas como igrexas de
peregrinación.

A catedral de Santiago

A culminación do Camiño é a catedral de Santiago,
unha igrexa de peregrinación. Chegados a este punto
cómpre que nos deteñamos para coñecer o edificio.

Tímpano. Ferrara (Italia)



Esta grandiosa construcción en pedra de granito
realizouse en tres fases. Comezouse no ano 1075 por
iniciativa do bispo Diego Peláez e paralizouse trece anos
máis tarde cando foi destituído. Despois de transcorridas
case dúas décadas, o arcebispo Diego Xelmírez decidiu
continuar as obras, que non culminarían ata o ano 1188,
cando se rematou o templo baixo a dirección do Mestre
Mateo. A construcción levou máis de cen anos. Hai que ter
en conta que a catedral, ademais de ser unha xoia
arquitectónica e escultórica, contén unha gran riqueza
decorativa, especialmente orfebrería e murais.

As obras foron custeadas coas esmolas dos peregrinos.
O bispo e o cabido catedralicio ocupábanse de contratar un
mestre arquitecto para que, baixo a súa dirección, canteiros,
carpinteiros e artesáns fosen dando forma á Catedral.

Cando é ano Xacobeo, está aberta a Porta Santa para
a entrada de peregrinos. Partindo de aquí, imos recorrer
o interior ata volver ó lugar de partida. Observamos que
o traxecto que realizamos ten forma de cruz latina. Cada
brazo da cruz ten tres naves, a central, máis alta e ancha,
e dúas laterais máis estreitas. A central coincide co altar
maior, e as laterais rodéano. O espacio ó redor do altar
maior chámase deambulatorio e foi construído co fin de
que os peregrinos se puidesen achegar ó sepulcro sen
interferir o culto que se estivese celebrando no altar
maior.

O edificio é moi alto e para sostelo ten piares grosos. De
cada piar arrancan columnas semicirculares que forman
arcos. Os arcos da nave central sosteñen a bóveda de
medio canón. Encima das naves laterais hai unha galería
de arcos e columnas pequenas, chamada tribuna. Nela
durmían as mulleres peregrinas na época medieval.

O Pórtico da Gloria

Sen embargo, onde o percorrido require unha atención
precisa e pausada é ante o Pórtico da Gloria, o conxunto
escultórico máis importante da arte románica e a última
obra que se realizou na catedral.

¿Cal é o motivo de que se fixese tan detallado e
marabilloso grupo escultórico? A resposta está na

Vista da catedral de
Santiago

Planta da catedral de
Santiago

Pórtico da Gloria



preocupación dos bispos por que as xentes compren-
desen as verdades do cristianismo e as penas ás que os
pecadores poderían ser condenados. O autor desta obra é
o xa citado Mestre Mateo.

O Pórtico consta de tres arcos. O da esquerda representa
a Antiga Lei, antes da chegada do Mesías. Dez figuriñas
humanas aparecen oprimidas por unha moldura cilíndrica.

O arco da dereita representa o Xuízo Final. Nunha
metade están os ben-aventurados, que son conducidos no
colo dos anxos cara á Gloria, e na outra están repre-
sentados os condenados, cada un cun castigo alusivo ó
pecado que cometeu.

O arco central está sostido por unha fermosa columna
que representa a árbore xenealóxica de Cristo.

Enriba, a figura de Santiago soporta o peso do enorme
tímpano. Nesta columna os peregrinos pousan os dedos
da súa man nuns ocos, co fin de solicitar tres desexos.

No arco, os Vintecatro Anciáns do Apocalipse falan uns
cos outros, portando instrumentos musicais para iniciar un
concerto. No centro, a figura de Cristo como xuíz aparece
maxestosa, rodeada dos catro evanxelistas e escenas de
anxos cos obxectos da paixón.

Os arcos están sostidos por un conxunto de columnas
das que sobresaen as figuras de apóstolos e profetas que
falan animadamente entre si. Unha figura destaca sobre as
demais, o profeta Daniel que co seu sorriso e viveza de
ollos fainos participes da súa alegría.

Detrás do pórtico, de cara ó altar maior como querendo
pasar desapercibido, o Santo dos Croques.

��	
�
��


�

24

LEMBRA:

�A maior parte das igrexas do Camiño foron edificadas nos séculos XI e XII, e pertencen
á arte románica.

�A arte románica é así chamada polas semellanzas de formas e elementos dos edificios
construídos coas antigas construccións de época romana.

Profetas Isaías e Daniel



A Praza do Obradoiro

Esta espaciosa praza rectangular queda delimitada
polos seus lados por catro edificios artísticos, de estilos e
épocas diferentes.

No lado Norte está ubicado o antigo Hospital Real dos
Reis Católicos, destinado a acoller a peregrinos e enfermos.
Foi construído no século XVI e na actualidade é usado como
hostal. Destaca a fachada renacentista, con moitas
pequenas esculturas que gardan relación coa vida e a morte.
Os Reis Católicos, que foron os promotores e benefactores
deste edificio, están representados en medallóns.

No lado Sur está ubicado o Colexio de San Xerome,
cunha portada de estilo románico que se aproveitou dunha

�Aproveitaban os espacios máis visibles, como o tímpano e os capiteis, para esculpir en
pedra escenas da vida de Cristo, os símbolos do pecado, as tentacións do demo, o
Xuízo Final, etc, co fin de ensinar a través das imaxes, xa que a maioría da xente non
sabía ler.

�O arco central do Pórtico da Gloria está presidido pola figura de Cristo Xuíz.

�O Pórtico da Gloria é o grupo escultórico máis importante do románico. O autor da obra
foi o Mestre Mateo. Consta de tres arcos que están sostidos por columnas das que
sobresaen figuras de apóstolos e profetas. Destaca a figura de Daniel pola súa
xovialidade.

8. ¿Quen é o personaxe do Pórtico da Gloria que porta unha aguia? ¿Hai outras figuras
semellantes?

9. ¿Cal é a figura máis xove e sorrinte do Pórtico?

10. Fíxate na figura de Cristo. ¿Está sentado ou de pé? ¿En que posición ten as mans?

11. Busca no arco central dous instrumentos que coñezas.

12. ¿Quen foi o autor do Pórtico da Gloria? Escribe algo sobre a súa vida.

13. Debuxa o plano da Catedral. Marca coa cor azul o deambulatorio.

14. Sobre unha liña do tempo coloca os seguintes acontecementos: martirio de Santiago,
descubrimento do sepulcro, comezo e fin da construcción da catedral románica.



antiga igrexa. Hoxe atópase nel o Rectorado da Univer-
sidade de Santiago.

Polo Oeste pecha a gran praza o Pazo de Raxoi, de
estilo neoclásico. Destaca o frontón triangular no que se
representa a batalla de Clavixo, na loita dos cristiáns
contra os árabes. Este edificio, antigo seminario, é Casa
do Concello e sede da Presidencia da Xunta de Galicia.

Pero a construcción máis representativa desta gran
praza é a fachada da Catedral. Esta fachada, que esconde
o edificio románico, está concibida como un gran arco
flanqueado por dúas torres que aumentan a sensación de
altura. As formas cóncavas, os ocos e a gran vidreira
central, que dá luminosidade ó interior da catedral, crean
o efecto dun gran escenario, coa fachada como telón.

� DIEGO XELMÍREZ

Arcebispo de Santiago no
século XII, tivo un papel funda-
mental na historia de Galicia.
Destacou como bispo na reforma
da Igrexa e foi un gran promotor
das peregrinacións xacobeas.
Como político e señor feudal
defendeu a Galicia das incursións
normandas.

Xelmírez foi nomeado polo
papa Calixto II primeiro arcebispo
de Compostela. O seu labor cons-
tructivo é moi profuso, sendo o
máximo impulsor da construcción
da catedral. Tamén edifica o pazo
arcebispal ó lado da catedral.

� O MESTRE MATEO 

Destaca como arquitecto e
artista. Autor do marabilloso Pórti-
co da Gloria na catedral de
Santiago. O seu nome aparece
inscrito no tímpano, xunto coa
data de remate do Pórtico, o ano
1188.

O popular Santos dos
Croques, situado detrás do Pórti-
co, representa segundo a tradi-
ción a figura do Mestre Mateo. A
súa cabeza aparece desgastada
polos croques que peregrinos e
estudiantes lle propinan, especial-
mente en época de exames, para
que lles ilumine a intelixencia.

� FERNANDO DE CASAS
NOVOA

Arquitecto barroco do século
XVIII que desenvolveu o seu labor
constructivo e creador en Galicia
e está considerado como a
máxima figura da arquitectura
barroca galega. Os seus primei-
ros traballos realízaos na catedral
de Lugo pero onde alcanza maior
prestixio é coa construcción do
Obradoiro, esvelta fachada barro-
ca da Catedral de Compostela. Vistas da Praza do Obradoiro



6. O pazo, unha residencia 
peculiar

Imos coñecer unha construcción típica do campo galego,
o pazo, e o grupo social que o fixo posible, a fidalguía.

O pazo é a casa nobre galega, edificada xeralmente no
campo. É unha construcción suntuosa de carácter civil,
lugar de residencia da fidalguía. Era un centro de
producción agraria no que se centralizaban as relacións
económicas e sociais características do réxime señorial
galego. Un dito popular defíneo perfectamente:“Casa
grande con capilla, palomar y ciprés, pazo es.”

Os señores medianeiros

Durante os séculos XVI e XVII a nobreza galega
abandona Galicia para vivir na Corte. Só residirá en
Galicia a pequena nobreza rural ou fidalguía. A Igrexa e
maila gran nobreza eran os propietarios da maioría das
terras. A fidalguía recibe, mediante o foro, terras en
arrendo da Igrexa e da nobreza, terras que á súa vez volve
arrendar ós campesiños. A fidalguía cédelles as terras ós
campesiños en réxime de subforo por un longo período de
dúas ou tres xeracións. O subforo dáballes seguridade ós
campesiños, xa que se facían co dominio útil da terra.

O fidalgo pode explotar directamente a súa facenda,
pero na maioría das veces é explotada por campesiños a
cambio dunha renda, xeralmente pagada en especie. A
renda que debía pagar o campesiño adoitaba ser o dobre
da renda que o fidalgo debía pagar á Igrexa polo mesmo
patrimonio. As rendas agrarias eran o principal ingreso do
pazo.

���������

LEMBRA:

�Os principais personaxes relacionados coa catedral de Santiago son: Diego Xelmírez,
o Mestre Mateo e Fernando de Casas Novoa.

� A praza do Obradoiro está delimitada por catro marabillosos edificios de diferentes
estilos: A Catedral, o Hostal dos Reis Católicos, o Pazo de Raxoi e o Rectorado da
Universidade.

Brasón nobiliar do Pazo Fondevila
(Santiago)



O patrimonio fidalgo incrementouse mediante a compra
de terras e rendas agrarias de campesiños endebedados
ou empobrecidos por crises periódicas. Ó seu enrique-
cemento contribuíron os enlaces matrimoniais e a
ocupación por parte de segundóns de altas dignidades
eclesiásticas e o desempeño de cargos públicos.

A situación da fidalguía era desigual. Ó lado de fidalgos
sen a penas rendas había grandes casas fidalgas con
extensas terras de labradío e cuantiosas rendas. Os
grandes patrimonios fidalgos estaban protexidos polo
réxime do morgado, que impedía a venda das propie-
dades, que eran herdadas polo vinculeiro. O patrimonio e
as rendas permitíronlle á fidalguía a construcción de
suntuosas mansións señoriais, os pazos.

A fidalguía esmorece desde mediados do século XIX.
Coa redención do sistema foral e a perda do poder
xurisdiccional desaparece como clase social dominante, o
que supón a decadencia dos pazos.

A vida señorial rural

O pazo ten a súa orixe nos castelos e fortalezas
medievais, fortificacións militares que dan paso á mansión
residencial coa desaparición do feudalismo. O pazo non é
máis ca unha transformación motivada polo cambio de
sistema de vida do señor feudal para adaptarse a unha
sociedade moderna. A súa construcción responde ás
necesidades da vida campesiña. Nalgúns casos, o pazo
constrúese conservando a antiga torre do castelo, que
recorda a antiga función militar da nobreza e simboliza o
poder deste grupo social.

O pazo tal e como o coñecemos actualmente é o
resultado de múltiples influencias. É herdeiro de diferentes
construccións anteriores e toma elementos de diferentes
estilos artísticos, especialmente barrocos. Está condicio-
nado polo medio e pola función económica e señorial que
vai desempeñar.

A maioría dos pazos foron construídos nos séculos XVII
e XVIII, coincidindo co triunfo do barroco, do que utiliza
elementos decorativos tales como as placas e as molduras

Pazo de Salgado, Monterroso

Pazo de Castrelos, Vigo



en portas e fiestras. A construcción das mansións fidalgas
foi realizada, na maioría dos casos, por mestres de obras.
Trátase de constructores anónimos, situados profesional-
mente entre os canteiros e os arquitectos.

O pazo constrúese xeralmente en pleno campo, lonxe
dos camiños, nas suaves abas dos vales e nas cuncas dos
ríos, en zonas que teñen un microclima máis benigno có
seu contorno e, en consecuencia, o solo é máis fértil.
Levántase nun lugar estratéxico, xeralmente alto, dende o
que o señor poida contemplar as súas posesións.

Elementos arquitectónicos do pazo

A maioría dos elementos da arquitectura pacega non
son específicos dela. Moitos son tomados da arquitectura
civil urbana ou da monástica. Outros proceden da
arquitectura popular e mesmo da arquitectura militar. A
arquitectura pacega é o resultado da combinación de
elementos xa coñecidos, adaptados ó medio e a unha
función determinada.

Materiais

O material máis utilizado é o granito. A maioría dos
pazos están construídos con sillares, que aparecen ó
descuberto. Hai pazos nos que se utilizan grandes sillares
nas partes máis nobres e o resto do edificio constrúese
utilizando pedra miúda, sempre encalada. Na Galicia
oriental emprégase sobre todo a lousa, por ser o material
máis abundante.

Plantas

As plantas poden ser de catro tipos: rectangulares,
cadradas, en forma de U e irregulares. Estas últimas
seguen un modelo aparentemente anárquico, debido ás
ampliacións realizadas en diferentes épocas.

Elementos constructivos

As fachadas

A fachada principal adoita estar orientada ó norte.
Concentra a maioría dos escasos elementos

Patio e escaleira do pazo
de Mariñán



decorativos do edificio. Nesta fachada é frecuente
atopar unha grande escalinata de pedra, balcóns e o
brasón familiar. Esta fachada complétase con outra
disposta cara ó sur onde está a solaina ou galería.

A escaleira

A escaleira está situada na fachada principal e serve
de acceso á parte nobre. Adopta diversas formas e
pode ter un aspecto suntuoso e monumental.

Os vans 

As portas e as ventás, de forma rectangular, están
enmarcadas por molduras. Ademais, destacan os
balcóns e as solainas, que teñen unha dobre función,
práctica e decorativa. As solainas ou amplas balco-
nadas están orientadas ó sur para recoller a calor do
sol durante o período frío e para estar ó fresco nas
noites de verán.

As cubertas

A cuberta máis frecuente é o tellado a catro augas
aínda que tamén hai tellados a dúas augas. A tella
curva é o material máis usado, agás na parte oriental
de Galicia onde se utiliza a lousa negra.

As chemineas

As chemineas dos pazos destacan polas súas
grandes dimensións e son uns dos elementos
constructivos con máis decoración.

As torres

Presentes en moitas mansións campestres, están
relacionadas coa arquitectura militar. As torres teñen
un valor ornamental e simbolizan a orixe e o poder do
señor.

Elementos decorativos

Os elementos decorativos dos pazos son escasos xa
que este tipo de mansión caracterízase pola sobriedade
ornamental. Os adornos máis empregados son as placas

Escaleira e solaina do pazo
Penelas

Reloxo de sol



recortadas, os pináculos, relevos e esculturas. O brasón é
un elemento de distinción social, presente en tódolos
pazos, e está situado xeralmente na fachada principal.
Está perfectamente tallado, feito que contrasta coa
tosquedade do resto das esculturas.

Compoñentes exteriores

A muralla e o portalón

Ademais da construcción principal, hai que destacar
a muralla e o portalón. O espacio que rodea o pazo
está cerrado por un valo de pedra cun gran portalón
de entrada. O portalón é outro dos elementos
pacegos onde máis se concentra a decoración,
presidida polo brasón familiar.

A capela

A capela é un edificio de reducidas dimensións,
xeralmente de planta rectangular con tellado a dúas
augas, arrimada ou independente respecto ó edificio
principal. Nos pazos que carecen de capela,
habilítase un local da mansión como oratorio.

O patio

O patio está situado diante da fachada principal do
pazo. En torno ó patio dispóñense as demais
construccións.

Outros compoñentes

Outros compoñentes exteriores son os xardíns e as
dependencias agrícolas. Tamén son frecuentes: o
cataventos, o reloxo de sol, o pombal e os hórreos.

Portalón do pazo Picoña

LEMBRA:

�O pazo é a casa nobre galega edificada xeralmente no campo, lugar de residencia da
fidalguía.

� Durante os séculos XVI e XVII só residirá en Galicia a pequena nobreza rural ou
fidalguía.

Pombal



A vida nos pazos

Ata o século XVIII o pazo foi o principal lugar de
residencia da fidalguía. O confort variaba moito duns a
outros. Na parte baixa están situadas as dependencias
da labranza: os almacéns, tullas, lagares e adegas.
Encima, está a cociña cunha lareira, espacio de
aspecto cálido e sobrio. Á carón dela estaba o local
máis nobre da casa, o salón. O resto da planta superior
estaba ocupado polos dormitorios, amoblados con ricas
madeiras e tapices de importación e camas con dosel.
Había un oratorio cando non existía unha capela
independente. Algúns pazos tiñan un arquivo, onde se
gardaba toda a documentación relacionada co
patrimonio. Na biblioteca había poucos libros dada a
escasa afección intelectual. A maioría dos libros
trataban temas históricos e relixiosos.

O pazo de Oca

O Pazo de Oca, situado no concello da Estrada,
Pontevedra, é a mansión señorial máis bela e
monumental de Galicia. Está situado en plena campiña,
no lugar desde onde se dominan tódalas posesións e o
seu contorno. O pazo é de estilo barroco e foi construído
entre finais do século XVII e principios do XVIII,
aproveitando os restos dunha antiga fortaleza do século
XV.

�A fidalguía, que non posúe as terras nin as traballa, recibe unha boa parte das rendas
agrarias como intermediaria entre a Igrexa e a gran nobreza, e o campesiñado, e que
lle permiten a construcción de pazos.

� O patrimonio fidalgo incrementouse mediante a compra de terras, rendas agrarias e
enlaces matrimoniais. O pazo ten a súa orixe nos castelos e fortalezas medievais. A
maioría datan dos séculos XVII e XVIII.

� Elementos arquitectónicos: I. Materiais. O granito é o máis utilizado. II. Plantas. As
plantas poden ser rectangulares, cadradas, en forma de U e irregulares. III. Elementos
constructivos: fachadas, escaleira, vans, cubertas, chemineas e torres. IV. Elementos
decorativos. Son escasos. V. Compoñentes exteriores: muralla e portalón, capela e
patio. Outros compoñentes son os xardíns e as dependencias agrícolas.

Fachada do pazo de Oca

Lareira. Pazo de Armental



O plano debuxa un ángulo recto. O edificio consta de
dúas plantas cun torreón ameado e rectangular nun
extremo. A portada principal ten un arco de medio punto e
está flanqueada por dúas columnas que soportan unha
balconada central. A escaleira principal arranca dun
pórtico situado na parte posterior do edifico. Na planta
superior, unha galería ilumina unha das salas da mansión.
A capela é de planta de cruz grega e está situada na parte
sur da praza, unida ó edificio por unha balconada e
soportais. Sobre a porta de entrada hai dous escudos coas
armas dos fundadores.

Os xardíns son de gran beleza, extensos e de deseño
singular. Fixéronse aproveitando o río que cruzaba a finca.
Neles hai unha fonte monumental, palacetes, pavillóns e
dous estanques separados por unha ponte de pedra, nos
que medran flores de loto. No centro do estanque inferior
está situada unha illa de pedra, en forma de barca, con
dúas figuras barrocas, tamén de pedra, en actitude de
remar. Encerran unha gran riqueza florística. Entre os
paseos medran buxos, magnolios e camelias. Os buxos,
grosos e moi altos, forman un túnel sobre os camiños que
rodean os estanques. O paseo dos tileiros, ó fondo dos
xardíns, dá paso á fraga de carballos e piñeiros. O brión,
presente por todas partes, dálles un encanto especial ás
pedras. O pazo e mailos xardíns foron declarados
Conxunto Monumental Patrimonio da Humanidade en
1982.

Xardíns do pazo de Oca

Estanque dos xardíns do
pazo de Oca

LEMBRA:

�Ata o século XVIII o pazo foi o principal lugar de residencia da fidalguía. Na parte baixa
están as dependencias da labranza. Encima está a cociña, salón, dormitorios, oratorio,
arquivo e biblioteca.

�O Pazo de Oca é a mansión señorial máis bela e monumental de Galicia. É de estilo
barroco e o consta de dúas plantas cun torreón. A portada principal ten un arco de
medio punto e está flanqueada por dúas columnas que soportan unha balconada
central. A escaleira principal arranca dun pórtico situado na parte posterior do edifico.
A capela está unida ó edificio por unha balconada e soportais. Os xardíns son de gran
beleza. O pazo e mailos xardíns foron declarados Conxunto Monumental Patrimonio da
Humanidade en 1982.

15. Resume a formación do patrimonio da fidalguía.

16. Cita os elementos do pazo.

17. Describe os xardíns do pazo de Oca.

18. Visita un pazo próximo á túa localidade. Fíxate na planta, nos elementos construc-
tivos e decorativos e interésate polo seu pasado histórico.

� Os xardíns dos pazos teñen
un alto valor botánico polas
novas especies de plantas
ornamentais que se
introducen, tales como:
magnolios, camelias,
cipreses, laranxeiras, buxos,
tileiros,...

� Frei Rosendo Salvado
trouxo en 1884, para o pazo
de Oca, os primeiros
eucaliptos que chegaron a
Europa.

� A camelia reticulada dos
xardíns do pazo de Oca
está considerada como o
exemplar máis vello de
Europa.

� ����& 4����	�����
�
��	��	�

!
�
����
�	
�����������

����������
�&����������
�!



�
����!��
���

����	
������

���������0���
�����

� �'()���& "��	��	���������
��
���
����-���������/����
�����

�� ���!�	
���!�&!�����
��!��

� ���*�+�& ��!��!�
�&�
������
����
��
���	
��
	���!��!�&��0
�
��	�������!
�
�!���������
!�&������
������$��	��



7. Unha viaxe a través da pintura

Co fin de levar a cabo unha iniciación ó goce e com-
prensión da pintura imos analizar os elementos plásticos
que se utilizan para a elaboración dun cadro. Esta análise
será o punto de partida que facilite o estudio das diversas
maneiras de ver un cadro.

Elementos plásticos

Soporte e pigmentos

O soporte é a superficie sobre a que se pinta,
xeralmente un lenzo. Tamén poden usarse outros,
como a táboa e as paredes. Ademais dos pigmentos
coloreados disoltos, poden empregarse materiais
moi diversos, tales como area, cartóns, papeis
pintados, etc.

A liña

É un dos elementos fundamentais nun cadro. A liña
dá vida e recorta as formas no plano, pero pode
suxerir volume e profundidade. Tamén se lle atribúen
diversos valores simbólicos. Así, a liña vertical
simboliza o impulso ascensional, a horizontal o
sentido da eternidade e o círculo, a perfección.

O volume

A representación pictórica realízase sobre unha
superficie plana de dúas dimensións, alto e ancho.
Mediante ilusións ópticas conséguese outra dimen-
sión, a profundidade, que dá sensación de volume ás
figuras.

O volume conséguese mediante o modelado e a
colocación das figuras, perpendicular ou oblicua-
mente respecto ó plano do cadro. O modelado contri-
búe á representación do volume mediante o xogo de
luz e sombra. Mediante a gradación de luz e de
sombra conséguese darlle volume ás figuras, é dicir,
que cobren corporeidade sobre unha superficie
plana. A cor aclárase nas zonas máis saíntes e
escurécese nas partes máis afastadas.

Edgar Degas. A toilette

Cores



A perspectiva

Permite representar nunha superficie obxectos,
seres, etc. tal e como se nos presentan á vista.
Mediante a perspectiva o pintor consegue crear a
sensación de espacio, xa que lle permite debuxar as
tres dimensións: alto, ancho e profundidade. As leis
da perspectiva descóbrense en Florencia (Italia) na
primeira metade do século XV.

A perspectiva aérea ten en conta o fenómeno
segundo o cal, por efecto da distancia e a cantidade
de aire existentes entre o obxecto e o observador, os
contornos bórranse e modifícanse e as cores perden
intensidade. Por conseguinte, as figuras canto máis
afastadas estean hai que pintalas menos perfiladas e
máis azuladas, é dicir, os obxectos situados nun
primeiro plano son máis nidios cós situados ó fondo.

A cor

Hai tres cores fundamentais ou primarias: a amarela,
a vermella e a azul. Estas cores, mesturadas de dúas
en dúas, dan lugar a outras tres, as cores secun-
darias: a verde (azul + amarela), a alaranxada
(amarela + vermella) e a violeta (vermella + azul). Se
se mesturan entre si as tres cores primarias en
diferentes proporcións obtéñense as cores terciarias,
que son as máis frecuentes na Natureza.

As cores prodúcennos diversas sensacións. Así, un
ambiente azul é sedante e un vermello estimulante.
Unhas cores dan sensación de calor e outras de frío.
Son cores cálidas a amarela, a alaranxada e a
vermella. Son frías a violeta, a azul e a verde. Na
pintura teñen unhas posibilidades expresivas
determinadas: as cores cálidas avanzan cara ó
espectador e son máis alegres e brillantes mentres
que as frías afástanse do espectador e son máis
íntimas. Por este motivo as cores cálidas empré-
ganse nos primeiros planos do cadro e as frías nos
últimos. Na natureza, unha cor non se percibe illada-
mente senón en relación con outras cores, que a
rodean e a modifican. As variacións da intensidade
da luz produce tamén cambios nas cores.

Perspectiva artificial ou 
xeométrica

Círculo cromático



A luz

É indispensable para percibir visualmente a reali-
dade. A luz dun cadro pode ser natural ou artificial e
proceder dun ou varios focos luminosos. O contraste
entre as zonas iluminadas e as de sombra permíte-
nos distinguir formas, volumes e distancias. A luz
pode iluminar tódalas figuras por igual creando
escasos contrastes, ou iluminar intensamente as
figuras sobre un fondo escuro, como ocorre no
tenebrismo.

Os efectos de luminosidade e de sombra consé-
guense co claroscuro, é dicir, mediante o uso de
tódolos tons do gris, desde o branco ata o negro. Con
esta técnica créase un efecto tridimensional,
dándolles profundidade ás figuras e enriquecéndoas.

A composición

É a maneira de dispoñer os elementos plásticos nun
cadro. Entre os sistemas compositivos utilizados
destacan pola súa sinxeleza e claridade:

� A composición que segue o principio de simetría.
Neste caso, a obra pictórica está dividida en
dúas metades semellantes, segundo un eixe de
simetría.

� A composición piramidal, na que as figuras
aparecen organizadas dentro dun esquema en
forma de pirámide.

� A composición en diagonal, moi usada durante o
Barroco.

Contemplar un cadro

Contemplamos realmente un cadro cando conseguimos
comprendelo e gozamos coa súa observación. Un cadro
pódese mirar de múltiples maneiras.

Ante un cadro podemos tratar de saber cál é o
obxectivo que se pretendeu acadar ó realizalo. Podemos
preguntarnos qué nos conta da cultura na que se realizou.
Así, pode informarnos sobre un modo de vida, sobre unha

Caravaggio. A crucifixión
de San Pedro

Composición en diagonal



determinada sociedade ou un grupo social. Podemos
deternos na observación do grao de realismo que o artista
consegue plasmar no cadro. Durante moito tempo foi un
reto a consecución do maior parecido posible coa
realidade. Pero non hai que esquecer que en moitos casos
a finalidade fundamental dunha obra pictórica non é a de
representar fielmente a realidade.

Finalmente, podemos mirar un cadro fixándonos na
maneira de utilizar as formas e as cores.Veremos cómo se
dispoñen as figuras no cadro, por exemplo, formando un
triángulo, seguindo unha diagonal, etc... Repararemos se
no cadro hai grandes espacios libres ou se todo o espacio
está ocupado por obxectos ou figuras.

Das Meninas ó Guernica

����������

Esta obra é considerada
como o mellor cadro de Veláz-
quez e un dos mellores da
historia da pintura. Posible-
mente foi pintado en 1656.
Pénsase que a escena repre-
senta o momento en que a
infanta Margarita entra no taller
do pintor, cando Velázquez
está realizando un retrato dos
Reis. Acompañan á princesa
dúas “meninas” ou damas de
honor, María Agustina Sar-
miento, que lle ofrece axeon-
llada un xerro, e Isabel de
Velasco. Tamén aparecen unha
anana, Mari-Barbola, e un
anano, Pertusato, que pisa un
can. En segundo termo, en
penumbra, aparecen as figuras
de dona Marcela de Ulloa e un
gardadamas e na porta, a
silueta do apousentador, Nieto
Velázquez, quizais emparen-

As Meninas



tado co pintor. No espello vese a Felipe IV e a dona
Mariana de Austria, que posan diante de Velázquez que os
está a pintar.

Velázquez comprende que a luz, ademais de iluminar
as figuras, tamén nos permite ver o aire que hai entre elas,
o que fai que as formas perdan precisión e as colores,
viveza e brillantez. Estase dando conta da existencia da
perspectiva aérea. Nas Meninas, a perspectiva aérea
alcanza unha perfección aínda non superada e constitúe o
valor fundamental do cadro.

A profundidade conséguese por medio da alternancia
de zonas de diferente intensidade luminosa e co
desprazamento do plano do cadro cara a atrás, valéndose
de elementos de perspectiva xeométrica, como o teito e
unha parede lateral.

Outro dos valores esenciais do cadro son os retratos,
incluído o autorretrato de Velázquez en penumbra. A
pintura confúndese coa realidade gracias a un espacio
aberto cara ó espectador. Para completar este realismo só
cumpría que o espello reflectise a figura do espectador en
vez da dos Reis.

Coñezamos o autor

Diego de Silva e Velázquez

Nace en Sevilla en 1599, onde inicia a súa formación
artística. As primeiras obras, da etapa sevillana, son
realistas e tenebristas. Son desta época cadros como A
vella fritindo ovos. Trasladouse a vivir a Madrid en 1623, ó
ingresar na corte de Felipe IV como pintor ó servicio do
Rei. Nesta época pinta Os borrachos.

Viaxa a Italia. Aquí abandona o tenebrismo e preo-
cúpase pola cor, a perspectiva aérea e o espido. Durante
a súa estancia en Italia pinta A forxa de Vulcano, cadro de
tema mitolóxico. Ó seu regreso vaise converter no gran
retratista da Corte. Realiza numerosos retratos, entre os
que destacan a serie de retratos do rei Felipe IV e o retrato
ecuestre do Conde-Duque de Olivares. Pinta personaxes
curiosos como os da serie de bufóns e ananos, que trata
con gran respecto e humanidade. A mellor obra deste

���������

39

A forxa de Vulcano

A vella fritindo ovos

Sebastián de Morra



período é A rendición de Breda. En 1649 viaxa por
segunda vez a Italia onde pinta o retrato do Papa
Inocencio X. De novo na Corte vai pintar as súas obras
máis importantes: A Venus do espello, As Meninas e As
Fiandeiras. Morre o día 13 de agosto de 1660 á idade de
61 anos. Velázquez é un dos grandes artistas da pintura
española e universal.

Este cadro de Goya amosa o fusilamento dos cidadáns
e campesiños prisioneiros, ó amencer do 3 de maio de
1808 en Madrid, polas tropas francesas. Trátase dun cadro
dunha composición moi clara, impresionante e grandiosa,
que segue unha diagonal.

Representa o dramatismo da loita do pobo español
contra os invasores franceses. O campesiño de camisa
branca, berrando e levantando desesperado os brazos

Fusilamentos do 3 de maio



cara ó ceo, é o centro do cadro. Á dereita, vistos oblicua-
mente de costas, está o pelotón de fusilamento apuntando
cos fusís, nos que brillan os canóns e as baionetas. Os
soldados apuntando, co pé esquerdo adiantado, agardan
a orde de disparar. En fronte deles, á esquerda, aparecen
de pé e axeonllados campesiños prisioneiros, desespera-
dos e rabiosos. Destaca un monxe que, por encima dun
fusilado que xace diante del, reza. Outro grupo de homes
presencian o fusilamento, sabendo que os próximos serán
eles. As execucións teñen lugar nunha ladeira da montaña
do Príncipe Pío e ó lonxe vese a cidade de Madrid.

Un gran farol, colocado diante do pelotón, é a única
fonte de luz do cadro e ilumina intensamente ó campesiño
da camisa branca. Os efectos da luz branca sobre os
rostros e os dedos crispados potencian o patetismo da
escena. Diante do cadro adivíñase outro foco de luz que
orixina os reflexos nos canóns dos fusís, baionetas e
abrigos dos soldados.

No cadro predomina o colorido escuro e gris. A gama
cromática redúcese ó ocre da terra e dalgunhas roupas, ó
branco do farol e da camisa dun fusilado, ó negro do ceo
e ó vermello. A única cor case pura é o vermello. É a cor
do sangue dos fusilados que xacen mortos no primeiro
plano formando charcos no chan. O cadro expresa a
violencia dunha maneira conmovedora e patética. É un
berro de protesta, unha crítica antibelicista e unha defensa
da liberdade.

Coñezamos o autor

Francisco de Goya e Lucientes

Nace en 1746 no pobo zaragozano de
Fuendetodos. Inicia a súa formación artística en
Zaragoza. Viaxa a Italia e ó seu regreso realiza
pinturas murais na basílica do Pilar. En Madrid
traballa pintando cartóns para a Real Fábrica de
Tapices, nos que se representan escenas
costumistas (O quitasol ). En 1799 é nomeado
pintor de cámara do rei Carlos IV e convértese
no retratista de moda (A familia real de Carlos IV,
As Majas). A xordeira que padece a partir de

A maja espida

O quitasol

Retrato da familia de Carlos IV



1793 cámbialle o carácter, que o leva a plasmar o lado
negativo da vida.

A Guerra da Independencia, 1808-1814, acentúa o seu
pesimismo e espírito crítico. Sobre a guerra pinta dúas das
mellores obras da historia da pintura: O dous de maio e Os
fusilamentos do tres de maio. Terminada a guerra continúa
como pintor de cámara, agora con Fernando VII. O triunfo
do absolutismo foi unha decepción para persoas como
Goya que loitaban pola liberdade. Goya merca en 1819
unha casa á beira do río Manzanares, a Quinta do Xordo,
onde realiza as famosas pinturas negras. En 1823 Goya
abandona España e instálase en Burdeos (Francia), onde
morre en 1828. É un xenio da pintura universal e precursor
de diversos estilos artísticos.

En xaneiro de 1937 o goberno da República española
encargoulle a Picasso a realización dunha obra para o
pavillón español da Exposición Internacional de París, que
debía referirse á guerra civil. O bombardeo e o arrasamento
da cidade de Guernica suxírelle o tema definitivo.

O cadro exponse primeiro no Pavillón de España en
París e, despois de participar noutros certames artísticos,
foi depositado no Museo de Arte Moderna de Nova York.

Guernica

Saturno devorando ó seu fillo
(pintura negra)



De onde se trasladou a España en 1981. Actualmente está
exposto no Museo Nacional Centro de Arte Reina Sofía,
en Madrid.

Comeza a traballar neste enorme cadro de 3,39 m x
7,76 m o día 1 de maio. Realizou numerosos debuxos e
bocetos antes da realización do lenzo. As figuras que
aparecen no cadro (touro, cabalo, paxaro, guerreiro, muller
e neno) xa foran utilizadas en cadros anteriores.
Distribúense nun espacio arquitectónico sen sentido de
perspectiva. A técnica utilizada é óleo sobre lenzo. O
Guernica está pintado en branco e negro, cunha ampla
gama de grises e algún leve ton azulado. Hai grandes
contrastes de cor, dispostas de tal xeito que dan lugar a un
equilibrio entre as zonas de cor plana e as zonas onde a
gama tonal se difumina.

Esta pintura expresa os problemas da guerra
(destrucción, dolor, morte...), pero tamén a esperanza no
triunfo da liberdade. Non hai heroes, só víctimas, ó
contrario do que sucedía na pintura tradicionais que
representaban batallas. Simboliza en España a loita contra
a dictadura pero ten, ó mesmo tempo, un valor universal.
É unha alegoría xeral que adianta os dramas da Segunda
Guerra Mundial.

Coñezamos o autor

Pablo Ruiz Picasso

Nace en Málaga en 1881 e fórmase en Barcelona.
Trasládase a París e alí axiña se coloca á cabeza da
vangarda artística. Picasso é un artista en constante
renovación e cunha gran capacidade de creación.

A obra realizada entre 1901-1904 corresponde á época
azul, denominada así polo predominio desta cor. As figuras
son alongadas e a pintura é sobria e moi expresiva. Desde
1905 a1906 é a cor rosa a que domina e dá nome á nova
etapa. Nela abundan os personaxes de circo e as figuras
infantís. A temática tristeira do período anterior dá paso a
outra máis dinámica, na que adquire forza o debuxo.

Logo a pintura de Picasso evoluciona cara a unha
progresiva xeometrización das figuras, que dará lugar ó

���������

43

A vida

Familia de saltimbanquis

Maya con boneca



nacemento do cubismo, do que é un dos fundadores.
Aparecen trazos característicos do novo estilo no cadro As
señoritas de Aviñón. Non é unha obra plenamente cubista,
pero marca o inicio da xeometrización da figura humana.
Todo está xeometrizado a base de triángulos. O cubismo
reduce o volume e a forma a figuras xeométricas (conos,
cubos, cilindros, esferas).

Co comezo da Primeira Guerra Mundial finaliza o
período de maior creación do cubismo e tamén a etapa na
que Picasso fai as maiores aportacións á historia da arte.
Pero aínda realizará obras como o Guernica e, despois da
Segunda Guerra Mundial, leva a cabo reinterpretacións de
grandes obras do pasado. Actualmente consérvanse máis
de cincuenta cadros deste pintor sobre As Meninas de
Velázquez. Morre en 1973 en Mougins (Francia).

A pintura galega

A principios do século XX a pintura galega, impulsada
polos gustos da sociedade burguesa, centrábase na
representación de imaxes pictóricas relacionadas con
temas rexionais: paisaxes, costumes, folclore, etc, en defi-
nitiva, Galicia como tema. As temáticas innovadoras a
penas tiveron eco nos pintores galegos.

Durante o período da II República española comeza un
novo momento da pintura galega. Un grupo de artistas
inauguran coas súas obras novos modos de expresión,
fundindo as raíces galegas coa estética da época e cos
enfoques da pintura universal.

Estes xoves artistas, de tendencias diferentes, teñen un
desexo común de ruptura coa arte que se estaba a facer
en Galicia: realizar unha arte sen tópicos e nin
academicismos. Estes xoves son na súa meirande parte

As señoritas de Aviñon

LEMBRA:

�Os elementos plásticos son: soporte e pigmentos, liña, volume, perspectiva, cor, luz e
composición. Contemplamos un cadro cando conseguimos comprendelo e gozamos
coa súa observación. Podemos mirar un cadro fixándonos na maneira de utilizar as
formas e as cores, cómo se dispoñen as figuras, e se hai grandes espacios libres ou
se todo está ocupado.

autodidactas. Santiago é o lugar de encontro destes
artistas, que forman o grupo denominado Os Novos.

A corrente expresionista supuxo para os pintores o
descubrimento da arte popular, tomando como referencia
a imaxe esculpida do granito.

Entre os moitos pintores galegos destacamos dous
representantes dos denominados Os Novos: Colmeiro e
Laxeiro.

Manuel Colmeiro

Pintor nacido en Silleda (Pontevedra) en 1901, dedicou
a súa prolongada vida á pintura. Os anos mozos pásaos
en Bos Aires a onde emigraran os seus pais. Regresa no
ano 1926 a Galicia.

En Santiago acode ás tertulias dos cafés e entra en
contacto cos artistas galegos do momento.

Pinta cadros con temas relativos ás faenas habituais do
campo, feiras, festas, maternidades, cousas sinxelas e
cotiás. Tamén pinta paisaxes próximas ó seu contorno,
coas atmosferas cambiantes de tonalidades grises e
rosáceas, mesturadas cos verdes variados dos campos.

Destaca a luminosidade e a cor. A gama de cores coas
que compón os seus cadros son escasas, resaltando os
matices verdes, azuis e vermellos.

Unha constante na súa pintura é o contacto dos
personaxes co medio natural (nus e paisaxes). Os
personaxes son quedos e silenciosos.

A temática social é outra das preocupacións que se
reflicten nos cadros.

Durante a Guerra Civil exíliase a Bos Aires, atraído polos
recordos do país onde pasara os seus anos mozos. Logo
trasládase a París para estar máis cerca das correntes
pictóricas do momento. En París retoma a figura das
mulleres como protagonistas dos seus cadros.

As súas obras foron expostas nas salas de arte das
principais cidades de Europa e América.

Laxeiro

Nace en Lalín en 1908 e, como moitos galegos, emigra
cos seus pais a Cuba. Realizou a primeira exposición na
facultade de Filosofía e Letras de Santiago de Compostela
en 1934. Nesta cidade, xunto con outros artistas como
Colmeiro, conforma o grupo Os Novos.

Laxeiro é un dos pintores que mellor
expresan o discorrer do século XX en
Galicia. Sabe expresar o ambiente
marítimo e rural e é un extraordinario
creador de composicións mitolóxicas,
lendas estrañas e fábulas.

A súa obra Trasmundo é unha das
pinturas máis importantes da pintura
galega. Aquí o pintor expresa, nun Xuízo
Final, unha complexa serie de figuras
rechonchas e estrafalarias nun ambiente
de escasas cores, con predominio do
negro e dos vermellos.

Laxeiro recolle a tradición dos canteiros galegos nas
súas formas pesadas, rudimentarias, enmarcadas nun
ambiente medieval e barroco, con pinceladas grosas.

Como un teatro de monicreques que deforma a
realidade, Laxeiro recrea o mundo do entroido e das
festas, en cadros como Cencerrada e Entroido.

Desde ano 1951 vive en Bos Aires. Durante esta etapa
a pintura de Laxeiro vai perdendo o naturalismo da primeira
etapa, para aproximarse máis ás influencias de Picasso,
descompoñendo as formas e realzando o trazo e a liña.
Partindo desta evolución camiñará ata a pintura abstracta.

Trasmundo

LEMBRA:

� Colmeiro pinta paisaxes próximas ó seu contorno, coas atmosferas cambiantes de
tonalidades grises e rosáceas, mesturadas cos verdes variados dos campos. Destaca
a luminosidade e o colorido.

�Laxeiro é un dos pintores que mellor expresan o discorrer do século XX en Galicia, que
sabe expresar o ambiente marítimo e rural. Extraordinario creador de composicións
mitolóxicas, lendas estrañas e fábulas.

Na presente unidade ocuparémonos da arte popular a
través de distintas manifestacións, así como do deseño,
recente no noso país. A actividade artesá mantivo unha
longa presencia en Galicia debido á tardía e escasa
industrialización e ó tradicional illamento. Na actualidade
estase a apoiar a artesanía, pero cunha orientación
diferente ó sentido funcional que tivo no pasado, ó tempo
que se asiste a un florecemento do deseño, que compite
nos ámbitos nacional e internacional.

1. As artes

A arte, reflexo da actividade espiritual

A creación artística está ligada ó ser humano. O artista
transforma a realidade, as formas visibles, para expresar
unha idea ou un estado de ánimo. A obra artística pode
transcender a realidade física e producir unha emoción
estética sen necesidade de imitar as formas da natureza.
Na creación artística inflúen a personalidade do artista, as
ideas dominantes na época na que se realiza a obra, as
persoas ás que vai destinada e os coñecementos técnicos
que se posúen nese momento. Así, as obras de arte
reflicten en imaxes diversos aspectos dunha época, dun
grupo social ou dunha sociedade en xeral.

A arte vai más alá da simple creación de obxectos ou
imaxes belos para expresar os sentimentos e as aspiracións
dunha colectividade. A expresión artística forma parte da
linguaxe sentimental da humanidade. Tamén pode cumprir
unha función didáctica, como é o caso da arte románica.

A arte, un mundo diverso

A arte ten múltiples manifestacións: artes do son
(linguaxe, poesía e música), do movemento (cine e danza)
e artes plásticas. Dentro das artes plásticas distínguese
entre artes maiores (arquitectura, escultura e pintura) e
artes menores (cerámica, orfebrería, tapicería, miniatura,
etc.). As artes menores tamén se denominan artes
aplicadas ou artes populares. Esta división ten unha
utilidade esencialmente didáctica, pero en xeral convén

Artesán da cestería

Grilanda de flores, século XVII



estudiar en cada época as artes menores en relación coa
arte maior máis próxima. Así, por exemplo, débese
estudiar a miniatura xunto coa pintura.

Os estilos artísticos

A palabra estilo procede da latina stilus, que significa
punzón, que os romanos utilizaban para escribir sobre
superficies brandas. A maneira particular de usalo daba
lugar a un modo de escribir peculiar ou stilum, diferente en
cada caso. En grego stilo significaba columna, un dos
elementos fundamentais da arquitectura. Orixinariamente
a palabra estilo fai referencia á maneira peculiar de
realizar unha creación literaria ou arquitectónica. O estilo
pode definirse como o conxunto de trazos orixinais e
persistentes nun artista, época, escola ou zona xeográfica,
que permiten identificar as obras como feitas por eles ou
nelas. O concepto de estilo aplícase ós estudios das artes
plásticas a partir do século XVIII.

As creacións artísticas dunha época determinada teñen
uns trazos formais comúns. Estes están presentes en
calquera das súas manifestacións: arquitectura, escultura,
pintura,... A significación dunha mesma forma é diferente
segundo o estilo, polo que é fundamental coñecer o
significado que encerra en cada caso. As formas artísticas,
repetidas ó longo dun período, determinan e definen un
estilo. O estilo permítenos a agrupación das creacións
artísticas en función dunha serie de notas comúns a todas
elas. Tamén permite integrar os artistas nun determinado
movemento ou escola.

Ó longo da historia da arte distínguese os seguintes
estilos: clásico, románico, gótico, renacentista, barroco,
rococó, neoclásico e os ismos dos séculos XIX e XX
(modernismo, cubismo,...). Un estilo evoluciona ata
desintegrarse e deixar paso a outro novo. Razóns de tipo
técnico, relixioso, político, social, etc., explican a
desaparición dun estilo e a formación doutro novo.

Na evolución de cada estilo, adóitanse distinguir tres
fases: arcaica, na que nacen os elementos comúns,
técnicos e de sensibilidade, que caracterizan ese estilo;
clásica ou de madurez; e barroca, na que a ornamentación
enmascara as formas.

O estilo permite establecer unha serie de secuencias, é
dicir, agrupar as creacións artísticas segundo uns trazos
comúns definidores dunha época, que son fundamentais
para a estructuración e o estudio da historia da arte.

As artes menores

Os críticos de arte en xeral consideráronas inferiores
polo seu carácter práctico, fronte ás artes maiores nas que
predomina a beleza. Sen embargo, a arquitectura, a máis
útil de tódalas artes, é considerada como unha arte maior.

Nalgúns casos pode darnos a impresión de que as
artes menores están subordinadas á arquitectura, como
por exemplo no caso do mosaico, que necesita un espacio
arquitectónico, que modificará dándolle vida. Neste caso,
máis que de subordinación dunha á outra, hai que velas
como artes complementarias.

A valoración das artes menores variou ó longo da
historia. As artes menores son as únicas manifestacións
artísticas nalgúns pobos, como os nómadas. No mundo
musulmán, onde case non existe escultura nin pintura,
tiveron un gran desenvolvemento as artes decorativas. O
mesmo sucedeu en China e Xapón, onde non se
consideraron como arte nin a arquitectura nin a escultura.
Hoxe asístese a unha revalorización das artes decorativas
como reacción contra a producción en serie da industria e
a despersonalización da sociedade actual.

Zoqueiro

1. ¿Que factores inflúen na creación artística?

2. Representa de forma esquemática as diferentes manifestacións da arte.

3. En arte, ¿a que se denomina estilo? ¿Que utilidade ten dende o punto de vista
didáctico?

4. ¿Por que se consideraron inferiores as artes menores?



2. A artesanía

O mundo cronometrado da industria e da tecnoloxía
moderna é incompatible co labor artesanal, que produce
obxectos de esmerada calidade e estética, sen estar
suxeitos á medida do tempo.

Actualmente existe unha revalorización dos obxectos
artesanais que responde a diversos motivos, como a
identificación coa cultura e costumes dos pobos, a
consideración de obxectos únicos e diferentes e a
progresiva desaparición dos artesáns, que fai máis escasa
a súa producción.

O desenvolvemento industrial dos séculos XIX e XX
contribuíu á lenta desaparición dos obradoiros artesáns.
Estes talleres, en competencia coa industria, foron
diminuíndo o subministro de obxectos de consumo ó
mercado, sendo substituídos polos productos industriais,
máis económicos e variados. Os obradoiros que
permanecen activos na actualidade son aqueles que a
industria non puido asimilar, ben por non poder ofrecer un
producto de tanta calidade e deseño como o artesán, ou
porque a técnica industrial resulta máis cara.

Outra causa que contribuíu á diminución da producción
artesá foi o éxodo rural. Un gran número de artesáns
abandonaron os pobos e a elaboración de obxectos.
Tamén o valor da man de obra, conxuntamente co

LEMBRA:

�O artista transforma a realidade para expresar unha idea ou un estado de ánimo. Na
creación artística inflúen a personalidade do artista, as ideas dominantes, as persoas
ás que vai destinada e os coñecementos técnicos. A arte reflicte a conciencia colectiva
dunha época.

� A arte ten múltiples manifestacións: artes do son, do movemento e artes plásticas.
Dentro das artes plásticas distínguese entre artes maiores e artes menores.

�O estilo pode definirse como o conxunto de trazos orixinais e persistentes nun artista,
época, escola ou zona xeográfica. As creacións artísticas dunha época determinada
teñen uns trazos formais comúns. Distínguese os seguintes estilos: clásico, románico,
gótico, renacentista, barroco, rococó, neoclásico e os ismos dos séculos XIX e XX.

Labor de bordado



desenvolvemento industrial, encareceu a
elaboración do producto artesanal, facéndoo
pouco asequible ós compradores tradicionais.

Unha leve recuperación da artesanía

O movemento hippy, como rexeitamento do
consumismo capitalista por unha parte e a
idealización do mundo rural por outra,

revitalizou de forma tímida a vida do campo e a producción
artesanal. Eles mesmos quixeron ser os continuadores da
artesanía, pero non foron quen de obter productos de
calidade e enraizados coa cultura popular.

Sen embargo, hoxe en día existen obradoiros de
artesáns de orixe urbana que permanecen activos e que
coñecen as correntes artísticas modernas, e que baixo
esta influencia elaboran pezas artesanais de gusto
refinado e de producción limitada.

3. A artesanía galega

Os pobos a través da historia crearon a súa propia arte,
diferente da dos grupos sociais dominantes. Esta arte, que
cobra vida nos obxectos da vida diaria, está adaptada ás
necesidades e ó concepto de beleza de cada pobo. É unha
arte utilitaria na que as formas, decoracións, técnicas e
materiais permanecen durante séculos. Os seus autores
non teñen conciencia de ser artistas e na maioría dos
casos son anónimos.

En Galicia, ata non hai moito tempo, eran numerosos os
talleres artesanais. Estaban espallados por todo o
territorio e satisfacían a demanda da poboación, sobre
todo da rural. Tratábase dunha artesanía adaptada ás
necesidades do medio no que estaba situado o taller.

A actividade artesanal, nalgúns casos, era realizada por
campesiños a tempo parcial, e a producción destinábase a
satisfacer as necesidades da propia unidade familiar.
Ademais desta artesanía doméstica existía outra que
comercializaba a producción a través de feiras e mercados.

Entre os numerosos artesáns destacaban os ferreiros,
carpinteiros, oleiros, cesteiros, teceláns, canteiros, palilleiras
e zoqueiros. No medio urbano salientan os prateiros e
acibecheiros.

Hoxe diminuíu moito o número de talleres e, por
conseguinte, a producción artesanal. A causa fundamental
deste cambio foi a competencia dos productos industriais,
máis baratos e de boa calidade. Nalgúns casos o producto
artesanal perdeu o seu carácter funcional e vai destinado
a unha clientela urbana, que o adquire polo seu valor
estético. Así, zocos, selas, xugos, cerámicas e outras
manufacturas son utilizados para decorar os máis variados
locais. Actualmente subsiste a artesanía artística, que
vende a súa producción en tendas de souvenirs; mentres
que a artesanía funcional está en franca decadencia.

Mercado de cerámica

A cerámica popular

Os oleiros

Os oleiros son os artesáns do barro, coñecidos tamén
polos nomes de louceiros e cacharreiros. Son os herdeiros
da cerámica que se realizou nos castros e durante a
presencia romana, que a través dun lenta evolución chega

Cesteiro preparando o material

5. Cita dúas características da arte popular.

6. Indica qué destino se lle dá á producción artesanal.

7. ¿Cal é a situación actual da artesanía galega?



ata ós nosos días. Na Idade Media a olería sofre un
retroceso ante a competencia da madeira e do ferro,
materiais utilizados para a fabricación de vasillas. Os
oleiros fan olas de formas moi simples. Posiblemente fosen
transhumantes como os telleiros.

No século XVI agrúpanse formando as aldeas de
oleiros. Estas agrupacións responden á necesidade de
mutua axuda para realizar determinados traballos, como a
extracción do barro ou a cocción das vasillas. Cando ían
ás feiras facíano tamén xeralmente en grupos.

O esplendor da cerámica corresponde ós séculos XVIII
e XIX. A medida que o campesiñado se vai facendo coa
propiedade das terras, vai aumentando a demanda de olas
e cántaras para as adegas, vasillas para o leite, o
transporte de auga e outros usos.

As aldeas de oleiros comezan a decaer a finais do século
XIX pola competencia doutros materiais, como a folla de
lata ou o plástico. Desaparecen as menos evolucionadas,
que a penas variaron as técnicas e as formas a través dos
séculos. Os oleiros continúan sendo xentes humildes que
alternan o seu traballo de artesán cos labores agrícolas,
obrigados polas escasas terras que posúen.

Os núcleos oleiros estaban distribuídos por toda Galicia.
Concentrábanse sobre todo nas zonas de maior productividade
agrícola, nas que a demanda de vasillas era grande. A maior
concentración de alfares ou talleres de oleiros localízase nas
proximidades das ribeiras dos ríos Sil e Miño, onde se utilizaban
as olas, sobre todo, para a medición do viño. A zona máis
atrasada desde o punto de vista técnico era o sur de Lugo e a
provincia de Ourense, agás a aldea de Niñodaguia, que tiña un
nivel equiparable ó de calquera outra zona do país. Pola contra,
no litoral utilizábanse técnicas máis adiantadas e había maior
variedade de formas e a decoración era máis rica.A producción
desta zona vendíase nos mercados das vilas e cidades.

Vasilla castrexa. Castro de
San Cibrán de Las

Obradoiro de olería

Oleiro



Os oleiros producían o que
demandaba en cada momento
o mercado. A producción
adaptábase á economía de
cada zona e ás actividades
realizadas en cada estación
do ano, polo que o tipo de
vasillas realizado ó longo do
ano variaba. Había recipien-
tes para gardar o mel, viño,
leite, etc., e outros para a ma-
tanza, a sementeira, a sega,
etc.

Dos múltiples alfares que
había a principios do século
XX só quedan na actualidade
os de Buño na Coruña,
Mondoñedo e Bonxe en Lugo
e Niñodaguia en Ourense.
Hoxe é unha actividade en
decadencia e só ten certo
pulo en Buño. Moitas vasillas
desapareceron e apareceron
outras novas, agora cunha
finalidade decorativa e desti-
nadas a un público urbano.

Materiales, medios e técnicas

O material

O barro é o material utilizado para a fabricación das
vasillas. Nos barreiros, lugares ricos en barro, escávanse
pozos a partir dos que se abren galerías laterais seguindo as
mellores betas. O barro extraído transpórtase en carros ata
os talleres, onde se deposita en pías. O barro machúcase e
críbase. Logo mestúranse diversos tipos de barro para
conseguir a calidade desexada. Esta mestura amásase con
auga. Coa masa resultante fanse as vasillas.

A olería nos séculos XIX e XX

Cerámica galega



Os tornos

Son de dous tipos: o torno baixo e o torno alto.

O torno baixo. Trátase dun torno lento e manual. Está
formado por unha roda de madeira unida pola cara inferior,
mediante catro paos, a unha cruz de brazos iguais cun
burato no centro, que atravesa un eixe apoiado nunha
pequena plataforma que serve de base. É de pequena
altura polo que o oleiro traballa axeonllado no solo ou
sentado nun pequeno banco.

O torno alto. É un torno rápido que se impulsa cos pés.
Está formado por dúas rodas paralelas unidas por un eixe. A
roda superior é máis pequena cá inferior. O barro moldéase
sobre a roda superior que xira polo movemento que o oleiro
lle comunica á roda inferior coa forza dos seus pés.

O moldeado

Nos tornos baixos, que se fan xirar coa man, colócase
a base plana da vasilla, sobre a que se van poñendo aneis
de barro, uns sobre os outros. Cando o recipiente ten a
altura desexada, faise xirar o torno para soldar os aneis e
alisar a superficie.

Nos tornos altos, colócase o barro na roda superior. O
oleiro vaino moldeando coas mans a medida que xira a roda.

A cocción

Unha vez feitas as vasillas, déixanse secar antes de
metelas no forno. A técnica de cocción é moi diversa.
Realízase en fogueiras ó aire libre ou en fornos. Os fornos
son de diferentes tipos. Imos destacar dous tipos: os
fornos en forma de caseta, con teito cupuliforme e dúas
portas pequenas, e os fornos cilíndricos, de paredes duns
dous metros de altura. A grella ou chan do forno está

formada por unha única pedra
sobre a que se colocan outras
menores en posición radial. Na
actualidade a maioría dos
fornos son eléctricos.

Torno baixo

Torno alto

Fornos



O vidrado

As vasillas podían vidrarse ou non. As vasillas non
vidradas adquirían unha cor escura no proceso de
cocción. A súa decoración era moi sinxela, a base de
incisións, cordóns de barro e pintura. Os motivos máis
frecuentes son as liñas ondulantes, en zigzag e os
xeométricos.

Para vidrar a cerámica utilizábase un verniz, do que se
lle aplica unha pequena capa superficial á vasilla. Este
baño vitrifícase mediante a cocción. A cerámica vidrada
utilízase nos cacharros de cociña, para a conservación de
alimentos e mesmo na fabricación de xoguetes.

Os talleres

Eran de tipo familiar. O oficio transmitíase de pais a
fillos. A producción comercializábase na bisbarra. Os
oleiros levaban a mercancía ás feiras e mercados onde se
vendía. Tamén había oleiros que cambiaban vasillas por
productos do campo.

� A ola equivale a 16 litros.

� Para vidrar a cerámica
utilizábase xeralmente a
galena, sulfuro de chumbo,
e o minio, óxido de chumbo.

8. Explica o nacemento das aldeas de oleiros.

9. ¿Cando comeza a decadencia da olería e por qué?

10. Sitúa sobre un mapa de Galicia os núcleos alfareiros que se conservan hoxe en día.

11. Describe o proceso que se segue desde a recollida do barro ata a realización final
dunha vasilla.

LEMBRA:

� Os pobos crearon a súa propia arte, diferente da dos grupos sociais dominantes. É
unha arte utilitaria e conservadora. Os autores na maioría dos casos son anónimos.

�En Galicia había moitos talleres artesanais. Era unha artesanía funcional e os talleres
eran de tipo familiar. O número de talleres diminuíu debido á competencia industrial e
ó éxodo rural. Actualmente subsiste a artesanía artística, que vende a súa producción
en tendas de souvenirs.

�Os oleiros son os artesáns do barro. O esplendor da cerámica corresponde ós séculos
XVIII e XIX. As aldeas de oleiros comezan a decaer a finais do século XIX,
desaparecendo as menos evolucionadas. Os núcleos oleiros estaban distribuídos por
toda Galicia. Concentrábanse nas zonas de maior productividade agrícola.



A cerámica artística galega: Sargadelos

A finais do século XVIII e principios do século XIX, Antonio
Raimundo Ibáñez, marqués de Sargadelos, crea unha
fundición que subministraba municións de guerra ó exército
español e despois, en 1804, unha fábrica de louza, ámbalas
dúas en Sargadelos (Lugo). O marqués de Sargadelos,
natural de Oscos, Asturias, non foi comprendido na súa
época. En 1798 unhas catro mil persoas asaltaron a fábrica
e a residencia do Marqués, incendiando e saqueando todo.
En 1809, coincidindo coa invasión francesa, xentes do pobo
déronlle morte nas aforas de Ribadeo.

Morto o fundador a súa obra perdurou. A fábrica de
cerámica mantivo a producción ata 1875. Logo, destrúense
os fornos e os edificios das fábricas para aproveitar a
pedra. Só quedará en pé a mansión residencial e mailos
xardíns, nos que se conservaron restos de pequenas
estatuas de porcelana. A factoría reinicia a súa actividade
en 1970.

A manufactura de louza e cerámica de Sargadelos foi
e aínda é o gran centro cerámico galego. Estivo á altura
das manufacturas de louza fina do momento coas que
foi capaz de competir. Os comezos non foron fáciles
pola competencia da louza inglesa, barata e de boa
calidade.

Na cerámica de Sargadelos distínguense catro etapas.
Cada unha delas coincide cun novo director e, xeralmente,
con diferente persoal técnico traballando nos talleres.

Na primeira etapa, de 1804 a 1829, en Sargadelos
fabricáronse louzas finas de tipo inglés, porcelanas duras,
relevos e figuriñas. As pezas eran moi delgadas e lixeiras

� Só quedan na actualidade talleres en Buño, Mondoñedo, Bonxe e Niñodaguia.
Actualmente as vasillas teñen unha finalidade decorativa.

�O barro é o material que se emprega na fabricación de vasillas. Existen dous tipos de
tornos, baixo e alto. A técnica consiste en moldear o barro coas mans, a medida que
xira a roda dun torno. As vasillas, despois de secadas ó aire, cócense nun forno. Para
vidrar a cerámica esténdese unha capa suave e superficial de verniz que se vitrifica
mediante a cocción.

Instalacións actuais da fábrica de
Sargadelos



e de verniz cristalino. As máis representativas son as
placas e os floreiros e a cor característica é o branco
crema.

A louza de Sargadelos compite coas importacións
estranxeiras, sobre todo coas louzas francesas e inglesas.
En 1812 comezou a producción de porcelanas finas, duras
e de elegante forma inglesa. Tiveron unha grande
aceptación nos mercados e foron moi apreciadas pola súa
excelente calidade.

Na segunda etapa, de 1835 a 1842, da manufactura de
Sargadelos saen louzas finas brancas ou decoradas con
pinturas e posiblemente algunhas fosen estampadas.

A terceira, de 1845 a 1862, corresponde á etapa de
maior esplendor da factoría, sendo director o inglés
Forester. Reorganízase toda a producción, constrúense
novos fornos e incorpóranse os últimos adiantos técnicos
e persoal altamente cualificado. A factoría ponse ó nivel
das do estranxeiro. As louzas finas alcanzan unha calidade
insuperable. Fabrícase a variedade de louza fina
denominada “china opaca” e louzas estampadas. Son
famosas as pezas tipo “Mambrú”, as “aves do paraíso” e as
botellas de louza para auga bendita, que representan á
Virxe das Dolores. Tamén se elaboran louzas pintadas a
man, relevos en louza branca e figuriñas en louza
policromada.

A louza da cuarta etapa, de 1870 a 1875, é semellante
á do período anterior, pero utilízanse novos tipos de
ornamentación. Ó final deste período fabrícanse figuriñas
e xoguetes en louza pintada.

A pasta utilizada para a producción cerámica
experimenta escasas variacións. As diferencias externas
son moi pequenas. A pasta máis fina e branca é a da
terceira etapa.

As distintas pezas levan unha marca da manufactura,
gravada en oco e sen cor. Empregáronse distintos tipos de
marca. A carón da marca, no terceiro período, é frecuente
que apareza a coroa real estampada ou gravada en oco, e
a inscrición REAL FÁBRICA, SARGADELOS. No caso das
louzas pintadas, os autores adoitaban asinar as obras.

Candelabro. Segunda etapa

Fonte. Terceira etapa

Cerámica actual de Sargadelos



Xeralmente, en cada período hai uns tipos de marca
dominantes, feito que nos axuda a clasificar a cerámica
desta factoría.

Despois dun longo período trala destrucción e
abandono, en 1970 inaugúrase a planta circular de
Sargadelos. A factoría bota a andar de mans de Isaac Díaz
Pardo co que colaborarán outros artistas, como Luís
Seoane e Laxeiro. A nova factoría, herdeira dun pasado
histórico, busca novos camiños a través do Laboratorio de
Formas de Galicia. Na actualidade continúa a ser o centro
cerámico emblemático, tanto en Galicia como no resto do
territorio español.

Vaixela

� A louza é cerámica
vernizada e cocida a unha
temperatura de 1.000 a
1.100 ºC, na que o corpo
non chega a vitrificar.

� Nos museos de Pontevedra
e Lugo consérvanse
magníficas pezas da
cerámica de Sargadelos

12. ¿Quen foi o fundador da fábrica de louza de Sargadelos? 

13. Indica as etapas da cerámica de Sargadelos.

14. ¿Como é a cerámica da terceira etapa?

15. ¿Que utilidade ten a marca das cerámicas de Sargadelos?

LEMBRA:

�A finais do século XVIII e principios do século XIX, Antonio Raimundo Ibáñez crea unha
fundición e unha fábrica de louza en Sargadelos. A manufactura cerámica foi e
continúa sendo un gran centro cerámico. Na cerámica de Sargadelos distínguense
catro etapas: Primeira, fabricáronse louzas finas de tipo inglés, porcelanas duras,
relevos e figuriñas; segunda, elabóranse louzas finas brancas ou decoradas con
pinturas e posiblemente algunhas estampadas; terceira, a de maior esplendor, as
louzas finas alcanzan unha calidade insuperable, fabrícase a variedade de louza fina
denominada “china opaca”, louzas estampadas; cuarta, utilízanse novos tipos de
ornamentación.

�En 1970 reiníciase a fabricación de cerámica coa inauguración da planta circular. Na
actualidade continúa a ser un centro cerámico de prestixio internacional.



A artesanía do moble

A artesanía do moble, xunto coa cantería, é unha das
máis antigas. Nos primeiros tempos os mobles eran
escasos e simples pero co paso dos séculos os artesáns
dedicados á construcción de mobles chegaron a conseguir
verdadeiras obras de arte de incalculable valor.

A construcción do moble en España non logrou definir,
como noutros países, un estilo de mobiliario propio, agás
o austero estilo Isabelino na época dos Reis Católicos.

Os traballos en madeira encargados pola realeza, a
nobreza e a igrexa durante a época moderna foron case
exclusivamente de motivos relixiosos. Foi durante a
monarquía Borbónica no século XVIII, cando xurdiu a
moda mobiliaria máis luxosa, destinada principalmente á
decoración das casas reais, os pazos e casas nobiliarias.

Durante o reinado de Luís XIII en Francia, comeza a
desenvolverse a ebanistería de prestixio, tanto pola
formación dos artesáns como pola utilización de madeiras
nobres chegadas doutros continentes. Destaca tamén a
marquetería ou incrustación no moble de pezas de
madeira preciosa, marfil, nácara ou bronce.

En Galicia, a carpintería artística colle maior pulo coa
chegada de artesáns estranxeiros. En Santiago os talleres
artesáns tiveron gran tradición, pero tamén destacaron
outros núcleos, como A Coruña, Betanzos, Ourense e
Sarria.

O estilo do mobiliario galego dos séculos XVIII e XIX
cambia seguindo os modelos doutros lugares, pero o
artesán segue mantendo a mesma técnica, transmitida de
forma continúa nos obradoiros familiares, herdeiros da
vella organización gremial.

O mobiliario señorial, sen ser excesivamente rico e
decorativo, destaca sobre o mobiliario popular. Moitos
señores encargaban ós ebanistas mobles de estilo, que
trataban de imitar os orixinais procedentes doutros países.
Polo contrario, o mobiliario rural reducíase principalmente
á construcción de arcas, bancos de alzar, mesas, etc.

Buró

Armario

Mesa



Distinguimos en Galicia diversos oficios artesáns
dedicados ó traballo da madeira.

Os carpinteiros de taller elaboraban utensilios orien-
tados á menaxe de cociña, como cuncas, pratos, culleres,
etc. Tamén se dedicaban a realizar apeiros para a
labranza, como carros, arados e grades. Os carpinteiros
de ribeira estaban dedicados á construcción de barcos.

Os ebanistas realizaban traballos máis finos e,
xeralmente, dedicábanse á construcción de mobles.

Os torneiros tiñan unha función específica dentro do
traballo da madeira. O labor do torneiro consistía
principalmente na elaboración de utensilios domésticos,
como olas para a manteiga, cuncas de viño, viradeiras,
etc. O oficio de torneiro era ambulante.

Obradoiro de carpintería

Os entalladores tiñan como traballo preferencial realizar
retablos e imaxes. Sen embargo, na maioría dos talleres a
actividade era diversa, o mesmo se facía un armario que
unha talla relixiosa.

Esta tradición de construcción de mobles de madeira
continúa na actualidade, concentrada en modernas
fábricas, principalmente nas vilas da Estrada (Pontevedra)
e Sarria (Lugo).

Talla sobre madeira

Selas



A acibechería, unha artesanía urbana

O acibeche é unha madeira fosilizada, un carbón que se
formou hai millóns de anos. O acibeche é de cor negra
profunda e moi fráxil. O labor de talla sobre este carbón é
sumamente delicado e difícil, pero unha vez traballado
adquire un brillo intenso de gran beleza.

O acibeche foi utilizado desde moi antigo para a
obtención de complementos de adorno. Tamén se lle
atribuían propiedades máxicas, que poderían deberse ó
feito de que arde facilmente, aumentando a lapa coa auga
e apagándose co aceite. A combustión desprende un olor
desagradable. As propiedades curativas máis estendidas
eran que o fume aliviaba a dor de moas, calmaba os
ataques de histeria e evitaba as cataratas ó ser ollado.

Culturas milenarias, como os exipcios, os cartaxineses
e os etruscos, tallaron e esculpiron obxectos de acibeche
con fins máxicos e decorativos.

Durante a Idade Media comezouse a tallar en Galicia de
forma exclusiva. Os principais xacementos deste carbón
fosilizado atópanse en Asturias e Portugal. A proximidade
dos xacementos e as peregrinacións influíron na aparición

LEMBRA:

�A construcción do moble en España non chegou a definir como noutros países un estilo
determinado, só se exceptuamos o austero estilo Isabelino.

� En Galicia a carpintería artística colle maior pulo coa chegada ás nosas terras de
artesáns estranxeiros. En Santiago destacaron os talleres artesáns pero tamén tiveron
importancia outros núcleos, como A Coruña, Ourense e Sarria.

16. Enumera os distintos oficios relacionados co traballo da madeira.

17. Localiza no mapa de Galicia as principais cidades e vilas que aparecen relacionados
cos obradoiros de carpintería.

18. ¿Que estilo se define como propiamente español? ¿Con que monarquía ten relación?

19. Busca maior información sobre a monarquía Borbónica en España.

Santiago peregrino



de obradoiros artesáns en Santiago. Nesta cidade os
traballos en acibeche alcanzan categoría artística. Os
peregrinos estenderon a fama da artesanía galega do
acibeche por todo o mundo.

A palabra acibeche provén do árabe e tiña o significado
de pedra engarzada que libraba ós nenos do meigallo. Na
Idade Media, nun mundo tan supersticioso, os acibe-
cheiros santiagueses tamén recolleron esta tradición e
comezaron a tallar figas, coa forma de man pechada co
dedo polgar metido entre o índice e o corazón. Trátase
dunha man ofensiva que se portaba como amuleto contra
o maleficio.

En contraposición á man ofensiva da figa, tallouse a
vieira, que simboliza a man aberta. A vieira é o símbolo
por excelencia da peregrinación a Compostela, estando
tamén está ligada ós relatos do nacemento de Afrodita e ó
seu culto.

Os acibecheiros xuntaron o símbolo da cuncha co
material máxico do acibeche para que servise como
emblema de peregrinación e amuleto.

O gremio dos acibecheiros

É moi posible que o oficio de acibecheiro nacese no
século XIII, atendendo á información recollida nun
documento escrito nesa data, onde di que en Santiago só
se vende acibeche procedente de Asturias.

As dúas grandes preocupacións dos acibecheiros eran
velar pola calidade do material e a legalidade na venda
dos obxectos. Esto significaba ademais defender o
monopolio da venda do acibeche en Santiago.

No século XV os acibecheiros agremiáronse nunha
confraría, baixo o padroado de San Estevo, cunhas
normas moi estrictas que regulaban o oficio dos asocia-
dos. As ordenanzas prohibían vender acibeches rotos e
pegados, acibeches doutros lugares. Así mesmo prohibían
a venda fóra dos obradoiros.

A industria do acibeche durante a Idade Moderna
seguiu creando modelos de estilo románico. No século

Figa

Vieiras



XVII o traballo do acibeche comeza a entrar en crise,
debido principalmente ó declive das peregrinacións
xacobeas. Sen embargo, é neste século cando a arte do
acibeche chega ó seu máximo esplendor na creación
artística, da que é un magnífico exemplo a talla chamada
Cruz Pastor, no Museo de Pontevedra.

Esta artesanía comeza a desaparecer no século XVIII.
Os obradoiros pechan ou dedícanse a outro tipo de
orfebrería. A fins do século XIX e principios do seguinte,
Enrique Mayer, acibecheiro e gravador santiagués, inicia o
rexurdimento do acibeche, creando obras mestras, como
Santiago Peregrino. Funda unha escola na que os
discípulos continúan o seu labor.

A acibechería de orfebres

Existiron dous tipos fundamentais de traballos co
acibeche. Por unha parte, os obxectos destinados ó
consumo, pezas que corresponden á artesanía popular e,
por outra parte, as tallas que reflicten a estética e a
perfección, só dignas de artistas, que pertencen á
acibechería de orfebres. Son obras encargadas ós orfebres
e que responden ó gusto da cada época. Tamén son
consideradas obras de orfebre as pezas que debían realizar
os oficiais para obter a categoría de mestre. As principais
tallas de carácter relixioso son cruces procesionais,
Santiagos peregrinos, Virxes, etc. Tamén se produciron
obxectos tallados de carácter profano, como arquetas,
medallóns, pendentes, etc., así como abalorios para o
embelecemento do traxe galego.

Colar, pendentes e broche en
prata e acibeche

20. Distingue as propiedades atribuídas ás formas de figa e de vieira.

21. Cita as culturas que empregaron o acibeche. ¿Cal delas estivo asentada en territorio
hispano?

22. ¿Que razóns existiron para que os obradoiros de acibeche se instalasen de forma
exclusiva en Santiago?

23. ¿Que artista é o renovador do traballo artístico en acibeche no século XX?

24. ¿Que obra é a que se menciona no texto como obra mestra da acibechería? ¿Que
movemento artístico florecía naquela época en Galicia? Cita algunha obra
arquitectónica de Santiago que pertenza a esa época artística.

Cruz Pastor



A acibechería na actualidade

O acibeche ten actualmente un futuro prometedor como
material de xoiería. Obxectos de pequeno tamaño, como
aneis, pendentes, colgantes, etc., son puídos, tallados e
engarzados en prata ou en ouro. Esta forma de traballar a
prata e o acibeche constitúe hoxe a xenuína artesanía
compostelá do acibeche.

Pulseira

LEMBRA:

�O acibeche foi utilizado para obter complementos de adorno xa desde moi antigo pola
súa beleza e aptitude para ser tallado. Tamén se lle atribuían propiedades máxicas.
Culturas milenarias esculpiron obxectos de acibeche, como os exipcios, os
cartaxineses e os etruscos. Durante a Idade Media comezouse a tallar en Galicia de
forma exclusiva.

� As principais formas populares de tallado en acibeche son: a figa, forma de man
pechada co dedo polgar metido entre o índice e o corazón, e a vieira, que simboliza
unha man aberta. A vieira é o símbolo por excelencia da peregrinación a Compostela.

�O gremio dos acibecheiros santiagueses é moi antigo, constituído no século XV. Tiña
unhas ordenanzas moi estrictas.

� A arte do acibeche chega ó seu máximo esplendor na creación artística coa talla
magnífica da Cruz Pastor, no século XVII.

�Existiron dous tipos fundamentais de traballos co acibeche: os da artesanía popular e
os da acibechería de orfebres.

Portapaz



A artesanía da pedra

A cantería, durante moito tempo, foi un oficio moi duro
que precisaba dun grande esforzo debido á escaseza de
ferramentas apropiadas. Na actualidade, o traballo da
pedra vese facilitado polo uso de explosivos, maquinarias
e ferramentas de todo tipo. O labor do canteiro non se
reduce á preparación de sillares para a construcción de
edificios, tamén labra en pedra relevos, figuras e brasóns.

Hoxe en día hai canteiros dedicados exclusivamente á
restauración de monumentos antigos. Este labor permite a
recuperación do patrimonio artístico, moi deteriorado
nalgúns casos.

A arte da cantería é unha actividade tradicional en
Galicia, onde moitos homes, especialmente de zonas
pobres, dedicaron toda a súa vida a este oficio. Este labor
en pedra está presente en tódolos estilos artísticos, desde
os prehistóricos petroglifos, pasando polo románico e o
barroco, ata os actuais obradoiros de cantería.

Os períodos de maior esplendor coinciden co románico e
o barroco. Durante o románico, a construcción da catedral
de Santiago, dá vida a unha escola de canteiros, na que
traballan mestres como Bernaldo o Vello e o Mestre Mateo.
No período barroco a actividade artística é moi intensa en
mosteiros e igrexas, sendo a máxima representación a
fachada do Obradoiro da catedral de Santiago.

En Galicia destaca a construcción de cruceiros e
hórreos labrados en granito. Os cruceiros constitúen
unha das expresións máis características da arte popular
galega. Sobre a cruz está a figura de Cristo crucificado e
no reverso aparece con frecuencia a imaxe da Virxe das
Angustias. Os cruceiros transmiten unha dobre mensaxe,
espiritual e terreal, que o pobo galego comprende perfec-
tamente. Moitas destas obras son de gran calidade
artística, como é o caso dos cruceiros de Mourente e
Hío.

Canteiro

Tríscele castrexo.
Castromao (Celanova)

Mosteiro de Celanova,
fachada principal

Cruceiro de Hío



A artesanía do liño

O liño é unha herba que se sementa en maio e
recóllese en xullo. Logo de recollela métese en auga para
que lle saía ben a casca. Unha vez secado ó sol, o liño
mázase cun pao para separar as febras da parte leñosa.
De novo métese na auga para abrandalo. A continuación
hai que deluvar, é dicir, refregar o liño coas mans para
quitarlle a parte leñosa que lle puidese quedar da maza.
Logo espadélase, é dicir, sepáranse as febras
defectuosas. Finalmente, afínase ou asédase o liño cun
cepillo de arame ou restrelo.

Flor do liño

Hórreo de
Carnota

LEMBRA:

�O canteiro prepara sillares e labra relevos, figuras e brasóns. A arte da cantería é unha
actividade tradicional en Galicia. Está presente en tódolos estilos artísticos. O maior
esplendor coincide co románico e o barroco. Destaca a construcción de cruceiros e
hórreos. Hoxe en día hai canteiros dedicados á restauración de monumentos.

� Os antigos canteiros de
Pontevedra tiñan unha
xerga ou léxico gremial
propio, usado aínda na
actualidade.

� Castelao escribiu un libro
sobre os cruceiros titulado
As cruces de pedra na
Galiza.

� O hórreo máis grande está
situado na localidade de
Carnota, na provincia da
Coruña.



O liño fíase na roca. O fío vaise envolvendo no fuso. Máis
tarde as tecelás con este fío tecerán lenzos nos teares.

A industria do fiado e o tecido estivo moi estendida en
Galicia. Trátase dunha industria doméstica, realizada de
forma artesanal, fundamentalmente no medio rural. Os
campesiños fiaban e tecían nos seus fogares unha vez
finalizados os labores propios do campo. Practicamente en
cada casa había un tear. Unha parte da producción estaba
destinada ó propio consumo e outra comercializábase. Os
ingresos obtidos pola venda de lenzos constituía un
complemento de grande importancia para o campesiño
nunha economía na que eran moi escasos os inter-
cambios comerciais.

As actividades relacionadas co liño estaban moi
arraigadas en Galicia. Sábese que xa tiñan unha grande
importancia na Baixa Idade Media. O cultivo do liño estaba
espallado por todo o país, especialmente no litoral. Desde
mediados do século XVIII foron medrando as importacións
de liño procedente do Báltico, que irá substituíndo ó
producido en Galicia.

O auxe da lencería galega sitúase no último cuarto do
século XVIII e principios do século XIX. Esta industria
concéntrase en lugares nos que había unha maior
tradición no cultivo e elaboración do liño, sobre todo nas
zonas de Mondoñedo, Padrón e Santiago. Os lenzos
producidos en Galicia vendíanse en Castela e tamén se
exportaban a América.

A lencería galega nunca superou o nivel artesanal e a
súa crise débese, entre outros motivos, á competencia dos
tecidos ingleses e cataláns e ó fracaso dos intentos de
industrialización. A mediados do século XIX comeza a
decadencia, ata quedar reducida a unha actividade
familiar, de autoconsumo, especialmente despois da I
Guerra Mundial e da Guerra Civil española.

A artesanía do encaixe

O encaixe é un traballo de artesanía realizado con fío
mediante o uso de palillos. Os encaixes de palillos é un
labor feito polas palilleiras. Introduciuse en Galicia no

Palilleira realizando encaixe de
palillos

Encaixe de palillos



século XVI, procedente de Flandres ou ben traído por
emigrantes irlandeses. Xa no século XVII son famosos en
España os encaixes de Camariñas. A principios do século
XX alcanzan a maior difusión exterior. Hai palilleiras por
toda a costa coruñesa desde Malpica ata Fisterra.
Camariñas é o principal centro de comercialización e onde
aínda conserva esta actividade un certo pulo.

A cestería

Os materiais utilizados na cestería son os vimbios,
varas de carballo, castiñeiro, salgueiro ou cerdeira. Con
estes materiais os cesteiros fan cestos, bandexas,
canastriñas, cabaceiros, canizas do carro, etc. Os
cesteiros traballaban por encargo e tamén vendían a súa
producción en feiras e mercados ou cambiábana por
outros productos. Igual cós canteiros, tiñan unha xerga
propia para falar entre eles sen que ninguén os entendese.
Os seus productos teñen unha curta duración debido ós
materiais usados. Sen embargo sábese que a cestería foi
unha actividade de longa tradición en Galicia, da que se
ten noticias dende tempos moi antigos.

Sombreiro do Val do Dubra, A Coruña

Artesán trenzando

� Os gremios constituíronse
na Idade Media, como
asociacións de profesionais
por oficios, de ámbito local
e carácter obrigatorio. En
España a época de
plenitude vai do século XIV
ó XVII. As súas finalidades
eran de carácter social e
profesional.

� O Museo do Pobo Galego,
en Santiago, ten dedicadas
varias estancias á
actividade artesanal:
cesteiros, zoqueiros,
canteiros, zarralleiros, etc.



4. O deseño

O nacemento do deseño

Como reacción á uniformidade e pomposidade das
obras de arquitectura, do mobiliario doméstico e dos
obxectos da vida cotiá de épocas pasadas, xurdiron nos
últimos anos do século XIX e principios do XX novas
formas estéticas que definiron un novo estilo, que en
España se chamou Modernismo e Art Nouveau noutros
países.

O Modernismo é un movemento vangardista, xa que
utiliza os materiais máis novidosos do seu tempo para
adaptalos á súa fantasía, dándolle vida e dinamismo á
materia.

Os novos materiais empregados son a cerámica
policromada, o ferro forxado, o aceiro espido, o cemento e

LEMBRA:

�A industria do fiado, o tecido e o encaixe foi a máis estendida. Trátase dunha industria
doméstica. O cultivo do liño estaba espallado por todo o país. O auxe da lencería
sitúase no último cuarto do século XVIII e principios do século XIX. Esta industria
concéntrase en lugares nos que había unha maior tradición no cultivo e elaboración do
liño.

� Os lenzos vendíanse en Castela e América. A súa crise débese á competencia dos
tecidos ingleses e cataláns e ó fracaso dos intentos de industrialización.

� Hai palilleiras por toda a costa coruñesa desde Malpica ata Fisterra. Camariñas é o
principal centro de comercialización.

� Os cesteiros traballaban por encargo e tamén vendían a súa producción en feiras e
mercados ou cambiábana por outros productos. Tiñan unha xerga propia. A cestería é
unha actividade que existe xa desde a Prehistoria.

25. Describe os labores que deben realizarse para obter fío de liño.

26. ¿Cal é a época de esplendor da lencería galega? ¿Por que decae?

27. Colorea nun mapa de Galicia a área dos encaixes.

28. Visita un museo etnolóxico e interésate pola actividade artesanal.

Escaleira modernista



o vidro pintado. Todos eles elaborados con técnicas
modernas dan lugar a deseños creativos, orixinados por
combinacións sorprendentes e coloristas.

Os proxectos dos novos arquitectos e artistas non se
limita ó deseño de edificios. A preocupación estética e
creativa vai máis aló do aspecto externo e procuran
establecer unha relación entre o ambiente interior e o
exterior. De aí o grande interese por deseñar o mobiliario,
as lámpadas, as vidreiras, os radiadores de calefacción, as
cortinas, etc.

Cadeira en madeira

O modernismo atopou a súa fonte de inspiración na
imitación das formas da natureza. Existe unha gran
fascinación por reproducir as formas das plantas
trepadoras para decorar interiores, sobre todo os
pasamáns das escaleiras e as lámpadas en ferro forxado.
As paredes dos cuartos son revestidos de teas pintadas
con motivos florais e escénicos, ó modo de grandes
tapices.

A combinación do ferro co vidro permite abrir grandes
zonas luminosas nos edificios como os teitos acristalados
das escaleiras, ou a construcción de edificios acristalados,
como o Palacete de Cristal en Madrid.

Ademais da inspiración na natureza, tamén plasma e
imita o exotismo exuberante propio dos artistas do
continente asiático, principalmente dos xaponeses,
conseguindo unha decoración chea de gran fantasía e
colorido

Este estilo artístico garda unha forte relación cos avances
logrados pola segunda Revolución Industrial. A nova

Lámpada de cristal

Portada con motivos
vexetais

Estampa
xaponesa



enerxía, a electricidade, os materiais producidos a gran
escala, como ferro e vidro, os inventos do teléfono, telégrafo
e a fotografía modifican o modo de vida das xentes.

Os creadores deste movemento racharon coa clásica
división entre artes maiores e menores, preferindo o nome
de artes e artesanías.

Este novo estilo será o punto de partida do deseño, dito
doutro modo, a investigación formal aplicada ós obxectos
correntes. Así, moitos pintores, escultores e arquitectos
transfórmanse en deseñadores artísticos. A arquitectura e
a decoración fanse inseparables.

Os vidros modernistas

O Modernismo transformou as artes creando novas
tipoloxías decorativas na porcelana, no moble, nos
obxectos de prata e especialmente no vidro. A producción
do vidro alcanzou unha calidade e un desenvolvemento
sen precedentes, motivados, por unha parte, pola apertura
dun mercado moi amplo, co crecemento da burguesía e a
clase media, e por outra, polas investigacións técnicas con
resultados de grande orixinalidade. A primeira novidade
constituíuna o vidro prensado. Este obtense poñendo nun
molde metálico vidro fundido. Europa inundouse de
cristalerías de vidro. A industria do cristal dispuxo de novas
tecnoloxías tamén para os vidros artísticos, logrando
pezas ornamentais moi apreciadas. A técnica do ácido
fluorhídrico permitiu decoracións moi estéticas.

A Barcelona modernista

A cidade de Barcelona á fin do século XIX
necesitaba ampliar o seu espacio constructivo e
recreativo. Esto deulle ós novos arquitectos a
posibilidade de construír unha cidade nova, que
marcou un cambio na historia do urbanismo
español. Nace a Barcelona Modernista, en torno
á periferia, planificando grandes conxuntos
urbanos. O centro tamén se transforma
edificando elegantes casas, como as deseñadas
polo arquitecto Antonio Gaudí.

��������;

75

Cúpula vidrada do Palau da
Música. Barcelona

Edificio modernista, hospital de la Santa Creu
e Sant Pau

Pendente. Art Nouveau



O deseño modernista intenta abarcar todo en cons-
trucción e decoración, desde a realización de fachadas,
chemineas, escaleiras e vidreiras ata os picaportes das
portas. Os mobles ideados polos artistas modernistas
combinan coa arquitectura, así como tamén os elementos
decorativos: teas, alfombras e lámpadas. Un exemplo de
edificio modernista é a Pedrera, do arquitecto Antonio
Gaudí.

Os arquitectos, preocupados polo urbanismo, deseñan
e crean grandes espacios arquitectónicos como o Palau
da Música, o hospital de Sant Pau, etc. Son destacados
arquitectos modernistas Antonio Gaudí, Domenech i
Montaner, e os artistas Casas e Rusiñol.

O modernismo en Galicia

En Galicia o modernismo tamén deixou manifestacións
da súa creatividade. O espallamento do estilo coincide
principalmente coas zonas de maior progreso económico
de Galicia, as cidades costeiras de Ferrol, A Coruña , Vigo,
Betanzos e Vilagarcía e nas cidades do interior, Santiago
e Ourense. Os edificios máis emblemáticos son locais
mercantís ou recreativos como a Terraza de Sada, o
Murisot de Ferrol e o Bandeira de Vigo.

A Terraza. Sada, A Coruña

Os balcóns e as galerías combinan a madeira co ferro
forxado e o vidro. O formigón comeza a utilizarse nas
fachadas dos edificios, o que fai posible unha decoración
máis exuberante, como grilandas, cabezas femininas de
largas melenas... Un exemplo é a casa número 6 da rúa do

Casa Milá de Gaudí

Casa Pereira



Preguntoiro, en Santiago. Tamén se utiliza a cerámica nas
fachadas, como na casa Saturnino, en Vigo.

O deseño, arte e función

Deseñar significa crear un obxecto que responda a unha
necesidade. O fin do deseño está en producir obxectos
atractivos e competitivos para o consumo, tendo en conta
os aspectos funcionais, estéticos, tecnolóxicos e culturais.

O deseño comezou a ter importancia no século XIX,
cando os procesos mecanizados substituíron ós artesa-

LEMBRA:

�Nos últimos anos do século XIX e principios do XX xurdiron novas formas estilizadas e
estéticas que definiron un novo estilo que se coñece en España co nome de
Modernismo e Art Nouveau noutros países.

�O Modernismo busca a súa fonte de inspiración na imitación das formas da natureza.
Tamén plasma e imita o exotismo dos artistas orientais.

� Os novos materiais empregados son principalmente a cerámica policromada, o ferro
forxado, o aceiro espido, o cemento e o vidro pintado.

� O Modernismo transformou as artes creando novas tipoloxías e inspiracións
decorativas na porcelana, no moble, nos obxectos de prata e nos vidros.

�A finais do século XIX nace a Barcelona Modernista, edificada con grandes conxuntos
urbanos e elegantes casas. Destacan os edificios deseñados por Gaudí como a
Pedrera e a Sagrada Familia.

� O Modernismo en Galicia coincide principalmente coas zonas de maior progreso
económico, principalmente nas cidades costeiras. Son edificios modernistas a Terraza
en Sada, Murisot en Ferrol e Bandeira en Vigo.

29. Cita as principais fontes de inspiración dos artistas do Modernismo.

30. ¿Que materiais son os máis utilizados como novidosos na construcción e na
decoración dos edificios modernistas? ¿De que países reciben influencia os artistas
europeos?

31. Escribe as principais causas que determinaron o Modernismo en Barcelona. Nomea
algún pintor modernista.

32. Cita tres edificios galegos de estilo modernista. ¿Cal é a decoración máis frecuente?

Elegante automóbil de
principios do s. XX



nais na producción de obxectos de uso cotián.
Inicialmente, os obxectos industriais imitaron ós arte-
sanais, pero non lograron conseguir a súa estética. Entón,
algúns artistas intentaron buscar un equilibrio entre as
esixencias tecnolóxicas e as regras de funcionalidade e de
estética da producción en serie.

A consecución da forma idónea e a cor adecuada
enriquece a beleza plástica dos obxectos. Tamén enri-
quecen a estética outros aspectos, como a textura do
material, que dá sensación de suavidade ou aspereza.

Na Revolución Industrial, co uso de máquinas e de
novos métodos de traballo, foi posible conseguir obxectos
en serie e en grandes cantidades. A industria moderna
fundamenta a producción para o mercado nos prezos moi
competitivos e na posibilidade de poder ser comprados por
tódalas clases sociais.

Actualmente existen moitas especialidades de deseño,
unhas moi próximas ás artes plásticas, como a
publicidade, a moda, a decoración, o téxtil, o mobiliario,
etc. Outras forman o chamado deseño industrial, como o
deseño arquitectónico, o deseño automobilístico, o
interiorismo, etc.

No mercado actual non basta con conseguir un
producto realizado por excelentes técnicos industriais
senón que é necesaria a colaboración do deseñador para
que, ademais das cualidades técnicas, o producto adquira
funcionalidade e aspecto agradable 

Principais tipos de deseño

Entre os diferentes tipos de deseño destacamos o
deseño gráfico, o deseño arquitectónico, o deseño indus-
trial e o deseño de roupa.

O deseño gráfico está relacionado coas artes plásticas.
Ten como actividade principal a elaboración de carteis de
información ou propaganda, baseados na figuración e na
cor. Os temas do cartelismo son moi variados: festas,
exposicións, turismo, conmemoracións, etc. Algúns
afamados artistas, fundamentalmente pintores, contri-
buíron coa súa creatividade ó desenvolvemento do deseño

��	
�
��


�

78

Acendedor de petróleo

Cartel. “Elmer, o elefante” Teatro
Bellas Artes de Madrid

Toulouse-Lautrec
Ambassadeurs (cartel)



gráfico. Realizaron carteis pintores destacados, como
Picasso, Toulouse-Lautrec, Casas... Á súa vez, o mundo
do deseño gráfico influíu nos movementos artísticos
actuais, como no Pop Art.

Os libros, a publicidade, a TV, o cine e os medios de
comunicación audiovisuais, en xeral, empregan o deseño
gráfico para crear portadas, escenarios, campañas
publicitarias, etc.

As técnicas de expresión fundamentais para os
deseñadores gráficos son o debuxo, a composición e a
cor. Na construcción dun deseño gráfico interveñen varias
persoas, o maquetista, o montador, o rotulista e o
colorista. O obxectivo do deseñador gráfico é lograr unha
composición harmónica que capte a sensibilidade e a
atención do observador. O grafista é capaz de sintetizar e
concretar ideas nun debuxo.

O ordenador actualmente é unha ferramenta impres-
cindible no obradoiro do grafista, xa que este facilítalle a
manipulación e a combinación de imaxes, cores e textos.

O deseño arquitectónico ten como obxectivo crear
espacios urbanos e edificar vivendas. Esíxelles ós
deseñadores ter coñecementos de estructuras, de
materiais e técnicas diversas. A arquitectura diferencia os
espacios constructivos exterior e interior. O primeiro
refírese á realización de fachadas e o segundo á
distribución dos cuartos.

A arquitectura moderna desafiou os convencionalismos
da construcción do pasado, rachando cos esquemas
establecidos. Algunhas grandes obras arquitectónicas,
como rañaceos e edificios civís multifuncionais, semellan
ser grandes esqueletos arquitectónicos de aceiro, formigón
e vidro. Exemplos destas construccións son o Museo
Pompidou en París e o rañaceos “hi-tech” en Hong-Kong.

O mobiliario doméstico, os tecidos e a cerámica tamén
sufriron transformacións de estilo. A tea e o papel pintado
de cores logran co novo deseño formar combinacións
caprichosas. Os mobles rompen os esquemas de
horizontalidade, mesturando formas oblicuas e circulares,
e crean un efecto inestable.

Cartel. Forma e función no
deseño dunha figura

Cartel. Forma e función no
deseño de mobiliario

Escaleira.
Centro Pompidou



O deseño industrial abarca un campo moi amplo na
realización de obxectos, desde artefactos moi sinxelos,
como un pasador do pelo, ata os máis complexos, como a
construcción dun avión supersónico.

O deseño industrial é un proceso de formación estética
que en colaboración coa ciencia, a tecnoloxía e a
enxeñería, intégrase na preparación e elaboración de
obxectos.

A consecución final dun obxecto require previamente un
grande esforzo creativo e de traballo, como a realización
de múltiples bosquexos e proxeccións ortogonais, ata
lograr a forma definitiva.

A década do deseño

Na década dos anos oitenta houbo un novo rexur-
dimento do deseño. Os novos deseñadores recorreron á
creación de novas formas plásticas, atrevidas combina-
cións de cores e recuperación de estilos históricos, para
aplicárllelos ós obxectos.

Os interioristas comezaron a empregar materiais
industriais, que parecían propios dos exteriores dos
edificios, na decoración do mobiliario. Así, os estantes de
ladrillo ou de escaiola supliron ó tradicional moble. O
mobiliario modular de madeira substituíu o mobiliario
tradicional. A iluminación experimentou un cambio radical,
a luz halóxena, proxectada e ambiental preferíuse ás
lámpadas tradicionais.

Na moda, os deseñadores de roupa , preocupados por
responder ós novos tempos, utilizan tecidos novidosos e

Edificio Ederra. Madrid

Xogo de maletas

Silla en aluminio

33. Recolle información sobre a biografía de Pablo Ruíz
Picasso.

34. ¿Que técnicas son imprescindibles para realizar o
deseño gráfico?

35. Resume as características máis importantes que
debe ter o deseño dun obxecto. ¿Que aspectos
favorecen o deseño?



deseñan roupas facilmente lavables. Así, ponse de moda
o slogan de la arruga es bella, do deseñador galego Adolfo
Domínguez.

Sen embargo, é nos obxectos cotiáns nos que se
expresa de forma máis impactante a creatividade dos
deseñadores, como vaixelas, cristalerías e obxectos
decorativos. Os acendedores, bolígrafos, teléfonos, etc.,
adquiren formas vangardistas e de cores atrevidas.

Actualmente, o deseño valórase máis cá calidade. Un
exemplo representativo é a tradicional industria do reloxo,
onde o deseñador suízo Swatch lanzou ó mercado unha
variada gama de reloxos en material plástico, nos que
primaba máis o deseño cá mecánica.

O deseño da roupa: a moda

O vestido foi unha necesidade primaria das persoas en
tódolos tempos. Unhas veces dominou a utilidade, outras
impúxose a beleza. Os cambios nos modos de vestir son
froito da evolución natural do gusto, o capricho e a fantasía
ou debidas a intereses económicos e de mercado.

A moda é o espello dos cambios da sociedade, xa que
inflúe na forma de ser das persoas e reflicte a época na
que se vive. A moda dá forma e cor ó noso contorno social
e tamén expresa os nosos sentimentos e emocións.

O mundo da moda é moi amplo, abarca toda clase de
confección de prendas, os tecidos, as peles, a xoiería, a
perruquería, perfumería, etc.

Fases dun peiteado

prata

Deseño actual de reloxos



Aínda que a confección de vestidos e traxes
supoñémola tan antiga coma a humanidade, o concepto
de moda é moi recente. Comeza a utilizarse, a finais do
século XIX, a partir do invento e emprego da máquina de
coser, pedra angular da industria da confección.

A creación dun modelo abarca tres etapas: a primeira é
a idea creadora, que define as liñas, os tecidos, as cores;
a segunda é a confección, que elabora os patróns
deseñados polo figurinista; a terceira é a nova creación,
que se presenta e se dá a coñecer mediante a publicidade.

A moda é froito do traballo conxunto dos deseñadores,
os industriais do téxtil, os investigadores e os planificadores
comerciais. Sérvennos de exemplo as prendas deportivas
actuais, que están relacionadas coa industria téxtil, a
industria petroquímica e o mundo da propaganda.

Os primeiros deseñadores e afamados modistos
puxeron a súa creatividade en especial ó servicio dunha
sociedade enriquecida, que demandaba novas e
elegantes formas de vestir. O primeiro deseñador de fama
universal foi o inglés Charles Worth, que se estableceu en
París nos felices anos vinte do século XX, época do baile
do Charleston, dos vestidos vaporosos e do glamour.

Como reacción ás penurias ocasionadas polos
desastres da II Guerra Mundial, xorde un novo estilo de
roupas, creado polo modisto francés Christian Dior, que o
bautizou como new look. Caracterizábase polo uso de
elegantes saias, longas e plisadas.

Pero a auténtica revolución na indumentaria ten lugar
nos anos sesenta, cando os movementos xoves irrompen
con forza na sociedade. Os deseñadores inspíranse nas
rúas e nos escenarios urbanos, multiculturais e
multirraciais, para deseñar a roupa temática e a moda
étnica, que son ben acollidas.

O remate de século vén marcado de novo pola
inspiración dos anos sesenta, co novo estilo grunge, que
reduce as prendas ós compoñentes básicos, esfiañando a
tea, recolocando mangas, cremalleiras e probando tecidos
vangardistas. Ó mesmo tempo que triunfa este estilo
segue habendo un interese pola alta costura.

Bosquexo dun modelo

Zapato de Signature



A moda ten unha forte difusión na sociedade debido ó
apoio de revistas especializadas e dos medios de
comunicación, e coa montaxe de pasarelas en cidades
vangardistas da moda.

LEMBRA:

�Deseñar significa crear un obxecto que responda a unha necesidade. O fin do deseño
é producir obxectos atractivos e competitivos para o consumo, tendo en conta
aspectos funcionais, estéticos, tecnolóxicos e culturais.

� A importancia do deseño comezou a manifestarse cando, durante o século XIX, os
procesos mecanizados substituíron ós artesanais.

�Os principais tipos de deseño son: o deseño gráfico, deseño arquitectónico, o deseño
industrial e a moda.

�A moda é o espello dos cambios da sociedade. A moda abarca o deseño de tecidos,
peles, xoiería, perruquería, perfumería, etc.

� A moda é froito do traballo conxunto dos deseñadores, os industriais do téxtil, os
investigadores e os planificadores comerciais.

� A auténtica revolución da moda ten lugar nos anos sesenta, cando os movementos
xoves irrompen con forza na sociedade. Os deseñadores inspíranse nas rúas e nos
escenarios urbanos, multiculturais e multirraciais.

Chanel

� PAUL POIRET

Modisto francés que revolucionou a moda feminina no ano 1904,
contribuíndo á supresión do corsé e poñendo de moda o uso do
sostén. Os seus deseños favoritos eran os vestidos de talle alto.
Recolleu influencias do exotismo xaponés.

� GABRIELLE CHANEL

Modista francesa coñecida como Coco Chanel. Creadora de
deseños sinxelos e elegantes, como o famoso vestidiño negro.
Destacou tamén como deseñadora de perfumes e xoias.

� CHRISTIAN DIOR

Deseñador de moda francés, famoso pola súa colección New
Look de faldras plisadas, que o elevou a figura máxima da moda no
ano 1947. O seus deseños e modelos foron moi utilizados por
modistos e fabricantes de toda Europa.

Paco Rabanne

� Os primeiros conxuntos de
chaqueta e pantalón para
muller foron deseñados polo
modisto francés Courrèges
en 1964.

� O deseñador
norteamericano Tiffany é
moi coñecido polas súas
creacións de obxectos de
vidro, lámpadas de mesa,
etc.

36. Describe as principais actividades que teñen que ver co mundo da moda. ¿Que
invento se relaciona co nacemento da moda?

37. Indica as etapas polas que pasa a confección dunha prenda de vestir.

38. Cita o nome de deseñadores e deseñadoras galegas dedicados ó mundo da moda.

� PACO RABANNE

Deseñador español que alcanzou a fama en 1960 pola utilización

nos vestidos de material plástico e de metal. Traballa na actualidade

en París como deseñador e perfumista.

� GIORGIO ARMANI

Creou a súa casa de modas en Milán (Italia) en 1975. Destaca na

confección de roupa informal para home.

� ADOLFO DOMÍNGUEZ

Modisto galego, coñecido polo seu lema la arruga es bella. Nos

anos 80 alcanzou fama internacional como deseñador. Inicialmente

deseñou roupa para home e despois tamén roupa de muller. A súa

creatividade estendeuna ó mundo da perfumería e da bixutería.

Outros deseñadores destacados

� JAVIER MARISCAL

Pintor e deseñador gráfico español, está considerado como un

dos deseñadores posmodernos máis importantes do momento. A

súa creatividade é moi ampla, desde deseñador de mobles,

cerámica e teas ata debuxante gráfico de cómics. Foi o creador da

famosa mascota dos Xogos Olímpicos de Barcelona 92.

A música é, sen dúbida, a manifestación artística que
está máis presente nas nosas vidas hoxe en día.
Practicamente, estamos acompañados por ela en tódolos
momentos do día e da noite.

Pola mañá, cando nos diriximos ó noso traballo, moitos
mozos e mozas van conectados ós seus “walkman”
escoitando a música que lles gusta mentres camiñan; os
conductores levan as radios dos seus coches sintonizadas
nas emisoras que prefiren; nas oficinas e comercios soa
permanentemente música ambiental. Se conectamos o
televisor ou imos ó cine, as películas, anuncios ou
documentais están sempre acompañados por música de
características variadas.

Non hai momento importante das nosas vidas no que
non cantemos ou escoitemos música. Celebramos tódalas
ocasións alegres cantando ou escoitando cancións: hai
música para celebrar nacementos, vodas, cumpreanos... E
ata cando nos enterran soa a música.

Tres músicas interpretan unha canción renacentista,
segundo un cadro do século XVI



A música acompáñanos permanentemente facéndonos
sentir alegres, felices, exaltados, melancólicos, tristes,
abatidos... Probablemente sexa a linguaxe artística que
máis directamente chega ós nosos sentimentos.

E hai moitas clases de música: a música sinfónica que
interpretan as grandes orquestras nos concertos ou que
acompaña como banda sonora ás boas películas; a
música folclórica propia dos diferentes pobos; a música
“pop” con toda a súa inmensa variedade...

Sobre eses tipos de música propoñémonos reflexionar
nesta unidade, para comprender mellor a súa orixe ou
ampliar os xéneros de que podemos disfrutar. Para
reflexionar tamén sobre os aspectos técnicos e
económicos dun mundo que move miles de millóns ó longo
do ano e que cambia a unha velocidade de vertixe.

��������<

89

�)�-����+��#/��-�

�� ������� �	�
���� �� ��	����
	� ��� 
����	��� �� �	��� ����	������� �� ������� �	�
���
��	����	����	����	����������������	��������������������������������������������������������
���
�	����	�����������������
�	���
�����������������������������������
�����������������
�	����������
	��	��������	����������
������������ �	�
���	�����������
����	�����������
��	����	����������������	��	��������������	�	�
��������������������
�����������������
���	�������������

��	����������	���������������	����������������	����	�����������������
����	������	��������������
��������	�	�
���	�����������������	�����	���������������
�����������������������������������������
�����	�����������	������������������������	��
���������������	��������������	����	����
�������������	����

�� ���87��
����������������	 �!����

1. Le o texto Efectos da música, que escribiu David Byrne, membro do grupo Talking
Heads. Pon a un lado os efectos da música que che parecen positivos e a outro os
que che parecen negativos.



1. A música de Galicia

A música sempre foi unha parte importante na vida das
xentes de tódolos pobos. E así ocorreu tamén en Galicia.
Os cantos e bailes servían para expresar a alegría de vivir
nos momentos de lecer pero tamén para acompañar
moitos momentos de traballo e de esforzo colectivo.

Ó longo dos séculos, e abertos ás influencias doutros
pobos e culturas, os galegos foron creando un gran
conxunto de cancións, melodías e ritmos, que servían
para expresar a súa maneira de ver a vida, para
exteriorizar as súas alegrías, pero tamén as súas preocu-
pacións e tristuras.

Eu non canto por cantar
nin pola gracia que teña;
canto por che me alivia-lo
corazón de tanta pena

É o que chamamos a música popular de Galicia, que
se foi trasmitindo de xeración en xeración, de pais a fillos,
na sociedade tradicional galega.

Na creación desta música deixaron a súa pegada
tódolos pobos que formaron a identidade galega. Hai
elementos do sustrato celta mais tamén influencias da
tradición latina e dos outros pobos que desenvolveron a
súa historia na Península Ibérica dende a Idade Media.

Unha gran variedade

As cancións populares que o pobo entoou nos seus
traballos e festas son dunha asombrosa variedade. O gran
escritor e intelectual Vicente Risco clasificounas nestes
grupos:

- Cantigas para as festas do ano. Cantábanse nas
diferentes festividades que se repetían ano tras
ano. Eran cantares de Semana Santa, de Maio, de
Nadal, de Antroido.

- Cantares para as romaxes, que se intrepretaban
cando se acudía de romaría a algún santuario.

Debuxo de Castelao



Algúns deles son moi antigos e están relacionados
con cancións do Camiño de Santiago.

- Cantares de diversión. Cantábanse nos momen-
tos de lecer e divertimento. Eran as muiñeiras, os
fandangos, as cantigas de pandeiro, as cantigas de
desafío, as foliadas.

- Cantares de traballo. Entoábanse ó tempo que se
realizaba algún labor. Nalgún caso, como o das
“espadeladas”, servían para marcar o ritmo da
tarefa que se desenvolvía (neste caso concreto, no
proceso de transformación do liño). Noutros, como
os que se entoaban nos fiadeiros (ó fiar o liño)
servían para animar a tarefa. Neste grupo había
cantigas de arada, de sega, de vendima, de
fiadeiro...

- Cantares domésticos, que se interpretaban na
casa, sobre todo para entreter ou durmir os nenos:
arrolos, cantares de berce.

- Cantigas de cego, que podían ser pícaras, tristes
ou alegres, segundo as circunstancias.

Dende o punto de vista musical, a variedade das
formas é tamén moi grande, e vai dende os alalás ou os
cantos recitativos, ata muiñeiras vellas, xotas, muiñeiras
novas... Tamén hai pasodobres, polcas e valses, que
deberon entrar no folclore galego a principios do século
XX por influencia das bandas de música.

Ás veces, as cancións son propias dunha comarca
determinada, pero en moitos casos podíanse escoitar en
lugares moi diferentes de Galicia. Esa difusión só se pode
explicar imaxinando unhas xentes que vivían en
condicións semellantes e que se trasladaban de lugar polo
tempo da sega ou da colleita do millo e que peregrinaban
ós mesmos santuarios.

2.

¿A que grupo de canción popular pertencen estes exemplos?
Unha muiñeira, un canto dedicado á Virxe da Barca, de Muxía, unha cantiga de arada,
unha panxoliña de Nadal.

Melodía e letra de dúas xotas
vellas. Tomado de Cancioneiro

popular das Terras de Tamarela,
de Manuel Rico Verea.

Ed. Galaxia.



Os fiadeiros: traballar e cantar

Un exemplo de ocasión onde se cantaba e se
traballaba a un tempo eran os fiadeiros.

O fiadeiro era unha xuntanza de mozas polo serán e
pola noite para fiar liño e la, ó que acudían máis tarde os
mozos e que remataba as máis das veces en festa.
Interpretábanse cantigas, normalmente co acompaña-
mento de pandeiretas e cunchas e, menos frecuente-
mente, de acordeón e gaita. Nalgunhas comarcas celebrá-
banse nunha casa principal ou mesmo na casa do cura.
Tiñan lugar entre principios de novembro e o martes de
antroido. As mozas adoitaban pagar o local e a luz que se
gastaba.

A festa organizábase despois da cea. Ás veces, as
mozas cantaban fóra unhas cancións para indicar que
comezaba o fiadeiro, e os mozos que acudían máis tarde
podían acercarse cantando tamén.

O baile iniciábase cunha xota que tocaban dúas mozas
con pandeireta. Despois viñan unha muiñeira, un valse,
unha mazurca e un pasodobre. Comezaban bailando as
mozas e ían agregándose os homes.

Os fiadeiros eran un magnífico centro de interpretación
e creación da canción popular. Os mozos e mozas
aprendían coplas, inventaban outras novas ou
adaptábanas ás súas circunstancias e intereses.

As autoridades eclesiásticas non sempre vían estas
festas con bos ollos e a miúdo prohibíronas por pensar
que atentaban contra os bos costumes.

Os fiadeiros estaban directamente relacionados coa
transformación e fiado do liño. Cando esta actividade foi
perdendo importancia na economía campesiña galega, os
fiadeiros foron desaparecendo da vida das aldeas.

O rescate da música popular

A gran maioría das cancións populares tiñan unha
función moi concreta. Servían para acompañar certos
traballos, ritos, etc. Eran expresión da forma de vida da
sociedade tradicional galega e estaban relacionadas cos
seus traballos centrais, fundamentalmente agrícolas.
Conforme esta sociedade tradicional foi transformándose
(cos grandes cambios acaecidos na agricultura, co
desenvolvemento industrial e co crecemento da poboación
de vilas e cidades) a música tradicional foi perdendo a súa
utilidade inicial. É dicir, a de servir de expresión dun modo
concreto de vivir.

Pero dende a segunda metade do século XIX
desenvolveuse, fóra do mundo campesiño, un grande
interese por esas expresións da música popular. Este feito
coincidiu co rexurdir xeral do interese pola lingua e cultura
propias de Galicia (o Rexurdimento). Algúns estudiosos
percorreron as bisbarras recollendo as cantigas populares,
as súas letras e melodías, para que non se perderan pola

3. Le este texto dedicado á gaita.

a) ¿Como chegou este instrumento a Galicia, segundo a hipótese máis probable?

b) Escribe o nome de catro elementos compoñentes da gaita galega.

Portada da edición orixinal dunha
obra de Marcial del Adalid



falta de uso. E tamén algúns músicos empezaron a utilizar
as melodías populares nas súas composicións, ou crearon
melodías novas inspiradas nelas .

O músico coruñés Marcial del Adalid (1826-1881) foi un
dos compositores máis importantes neste eido. A partir de
1877 publicou a súa serie de Cantos populares galegos.
Outros compositores foron Pascual Veiga, autor da música
do Himno Galego ou da Alborada, e José Castro “Chané”,
que compuxo melodías tan populares como Os teus ollos
ou Unha noite na eira do trigo.

O traballo de todos eles contribuíu a un verdadeiro
renacemento da música popular en Galicia. Fundáronse
coros en vilas e cidades, que cantaban melodías
populares e rivalizaban en certames provinciais e
rexionais.

Deste xeito, gracias ó traballo de especialistas en
cultura popular, de músicos, grupos corais, grupos de
baile, etc., espallados por toda a xeografía galega,
conseguíuse que a música popular seguira viva, aínda que
foran desaparecendo as condicións económicas e sociais
que a fixeron posible.

4. Le o texto dedicado á Rianxeira. Escribe algunha estrofa que coñezas ti da letra desta
canción, tal e como a cantaches algunha vez.



Un novo renacemento

Nos últimos anos do franquismo e nos primeiros da
democracia española producíuse un novo renacer da
música galega inspirada na tradición popular. Grupos
como Fuxan os ventos ou Milladoiro e intérpretes como
Amancio Prada publicaron traballos que obtiveron axiña un
grande éxito popular.

Amancio Prada é leonés de nacemento (1941), da
comarca do Bierzo. Alí, na súa infancia, xa estivo en
contacto coa lingua galega. Pasou os primeiros anos da
súa adolescencia en Cambados. No seu primeiro “long-
play”, gravado en París en 1974 (Vida e morte) puxo
música a poemas de Rosalía, Celso Emilio Ferreiro e
Darío Xoán Cabana. En 1975, xa en España, gravou o seu
disco dedicado a Rosalía de Castro que constituíu un éxito
inmediato. O ano seguinte publicou Caravel de caraveles,
unha recompilación de cancións populares galegas. Máis
tarde dedicou traballos á poesía de Alvaro Cunqueiro e á
lírica galego-portuguesa medieval. O seu último traballo, o
compacto De mar e terra, publicado en 1999, é unha nova
recompilación de cancións populares. Nel inclúense
cantares tan coñecidos como Vente, ventiño mareiro, Nosa
Señora da Barca ou Hei de ir a Marín.

��	
�
��


�

98

Dous álbumes importantes no renacemento da música en galego: A Galicia de Maeloc, de Milladoiro, e
Rosalía de Castro, de Amancio Prada

Amancio Prada



Amancio Prada é un intérprete de grande intensidade e
calidade, que recrea as melodías populares cunha gran
dignidade artística, adaptándoas á sensibilidade actual e
acompañándoas dunha instrumentación nova e orixinal.

Nos anos setenta empezou tamén o seu traballo o
grupo instrumental Milladoiro, integrado por músicos que
cultivaban o xénero tradicional e a música medieval. O seu
primeiro álbum é de 1978. Utilizan no seu traballo gaitas
galegas, irlandesas e escocesas, frautas de pico e
traveseras, zanfona, acordeón, violín, pandeiro, pandei-
reta... As melodías tradicionais e outras de creación propia
son reinterpretadas cunha nova e brillante instrumentación.

Nos seus álbumes está presente toda a riqueza da
tradición galega. Por exemplo, en A Galicia de Maeloc, de
1980, aparecen, entre outras, estas pezas: Danza de San
Roque de Hío, Tecendo o liño, Danza de Cariño, Muiñeira
do areal, Pasodobre do Berbés, etc.

Milladoiro é sen dúbida o grupo instrumental galego de
máis proxección internacional. Actúa habitualmente fóra
de Galicia e de España e fixo tamén incursións na música
cinematográfica, compoñendo a banda de películas moi
coñecidas.

Na última década de século XX apareceron grupos e
intérpretes que manteñen viva e recrean a gran tradición
musical do pobo galego: grupos como Berrogüeto,
Chouteira ou Luar na lubre ou intérpretes como Uxía,
Budiño, Carlos Núñez ou Cristina Pato.

5. Procura localizar un exemplar do casete ou compacto
de Amancio Prada De mar e terra. Busca un
momento para escoitar esta versión tan especial que
Amancio fai dos cantares populares. Fíxate no ritmo
que utiliza e nos instrumentos que os acompañan.

Portada do traballo de Carlos
Núñez A Irmandade

das Estrelas



2. A música pop

A nosa experiencia musical é moito máis variada da
que poideron ter os nosos antergos. Calquera de nós pode
escoitar, sen grandes esforzos, tipos moi variados de
música: folclórica, clásica...Para iso só necesita ter á man
unha radio e sintonizar a emisora que lle interese. Por
exemplo, a Radio Clásica de Radio Nacional de España se
lle gusta a música sinfónica; a cadea 40 principales da
SER se lle gusta a música lixeira dirixida a un público de
menos de vinte anos; a cadea M80 se prefire a música
dirixida a “adultos contemporáneos” (para xente a partir
dos vinte anos). Se é afeccionado ó flamenco ou á música
feita en Galicia, atopará doadamente programas
dedicados a eses xéneros. Se ademais conta cun
radiocasete ou cun reproductor de compactos, a súa
capacidade de elección aumentará moito. Nas tendas de
música pode atopar unha oferta moi variada de xéneros e
intérpretes.

Todo iso é posible gracias ós procedementos técnicos
de gravación do sonido e ós grandes medios de difusión,
como a radio e a televisión.

Cando un príncipe dos tempos pasados quería disfrutar
da música, tiña que organizar e soster unha orquestra que

Portada da revista de música
Rolling Stone, co cantante pop

Michael Jackson

LEMBRA:

�Chamamos música tradicional galega ó conxunto de cancións, melodías, ritmos, etc.
que os galegos usaron para exteriorizar as súas alegrías, preocupacións e tristuras na
sociedade tradicional. Hai cancións de festa, diversión, de romaxe, de traballo,
domésticas e de cego.

� Os fiadeiros (xuntanzas para fiar liño e la) eran unha das ocasións nas que se unía
traballo e diversión e se cantaba e bailaba.

�A gaita, probablemente traída polos romanos, é o instrumento rei do folclore galego.

� Na segunda metade do século XIX o interese xeral pola cultura galega centrouse
tamén na música tradicional, que foi estudiada e recollida en cancioneiros, e influíu na
producción de artistas como Marcial del Adalid ou Pascual Veiga.

� A partir dos anos setenta do século XX producíuse un auténtico renacer da música
galega de inspiración popular.



executara en vivo para el e a súa corte as melodías que
prefería. Un campesiño de hai cen anos só tiña ocasión de
disfrutar da música cando alguén a interpretaba
directamente nunha festa ou nunha celebración relixiosa.
Hoxe abonda con acender a radio para disfrutar dun
concerto de Mozart, dunha ópera de Verdi, dunha balada
de Elvis Presley ou do último éxito dos ritmos latinos de
Ricky Martin.

A radio ou a televisión son os grandes medios de
comunicación que traen ata a nosa casa tódolos tipos
existentes de música, dunha maneira instantánea e
practicamente gratuíta.

E a radio e a televisión non precisan ter nas súas
emisoras os cantantes ou interpretes en carne e óso. O
que teñen son gravacións realizadas por procedementos
técnicos das interpretacións realizadas por eles unha vez,
que poden repetirse despois tódalas veces necesarias.
Gracias a eses procedementos de gravación e de difusión,
a música, especialmente a música lixeira, popular ou
“pop”, converteuse na segunda metade do século XX nun
auténtico fenómeno de masas.

6. Trata de localizar nun receptor de radio estas dúas emisións : Los cuarenta principales
e M 80. Procura escoitar un bo anaco en cada unha delas. Fíxate no tipo de cancións
e na publicidade que emiten. ¿Atopas algunha diferencia? ¿Que tipo de música
radian? ¿A que público cres que se dirixe cada unha delas?



Os procedementos técnicos de
gravación do sonido

Aínda que os franceses Scott de Martinville e Charles
Cross realizaron ó longo do século XIX intentos de gravar
e reproducir sonidos, foi o inventor estadounidense
Thomas Alva Edison o que conseguiu por primeira vez
desenvolver un aparato capaz de cumprir efectivamente
esa tarefa. Tiña trinta anos cando o logrou e obtivo
inmediatamente sona mundial.

O seu invento consistía nun cilindro de metal de 10
centímetros de diámetro sobre o que se colocaba un papel
cuberto de parafina (sustancia semellante á cera). O
cilindro movíase cunha manivela. Sobre o cilindro
colocábase unha agulla, e sobre esta, unha bucina. Cando
se falaba dentro da bucina, a agulla vibraba e deixaba un
suco sobre o papel parafinado, que se movía ó accionar a
manivela. Para escoitar o son gravado, a agulla
colocábase de novo ó principio do suco gravado e, ó
accionar outra vez o cilindro, reproducíase aquel. Era o
fonógrafo.

Este mecanismo sería mellorado despois colocando
dúas agullas (unha para gravar e outra para reproducir) e
substituíndo o papel por unha lámina de estaño.

En 1888, o alemán Emil Berlines inventou o gramófono,
antecesor directo dos tocadiscos modernos. A súa gran
innovación foi a substitución do cilindro por discos planos
que permitían a reproducción dun son de moita máis
calidade. Os primeiros discos estaban realizados en vidro e
ían recubertos dunha mestura de aceite de liñaza e feluxe.

A seguinte innovación importante foi o sistema de
obtención de copias a partir dun disco patrón (o máster). É
dicir, o artista ou a orquestra gravaban sobre un disco
“nai”, e esa copia inicial valía para sacar tódalas copias
que se desexaran. Nacía así a moderna industria
discográfica.

Tocadiscos e microsurcos

Os primeiros tocadiscos funcionaban con manivela
pero nos anos trinta apareceron os primeiros tocadiscos

Un gramófono

Thomas Alva Edison e o seu
fonógrafo



eléctricos, que convertían o movemento da agulla nun
impulso eléctrico. Un amplificador enviaba ese sinal ós
altofalantes, onde se convertía outra vez en sonido.

En 1948, Peter Goldenmark inventou o disco
microsurco, que substituíu os antigos e pesados discos
por outros de vinilo (material plástico), moito máis lixeiros,
e que xiraban a unha velocidade inferior (33 revolucións
por minuto). Duraban moito máis e recibiron o nome de LP
(“long playing”). Estes discos foron a base da industria
discográfica ata a chegada dos discos compactos (CD)
gravados xa dixitalmente.

Nos anos corenta do século XX xa estaba claro que a
popularidade dun cantante medíase polo número de
discos que era quen de vender. Dende o ano 1936 a
revista norteamericana Billboard comezou a sacar listas
dos discos máis vendidos e a conceder discos de ouro
cando o intérprete acadaba o millón de copias vendidas.

Os discos microsurco de vinilo dominaron o mercado da
música ata os anos oitenta.

A era do compacto

En 1981 comezou a comercialización dos primeiros
reproductores de discos compactos e as compañías
discográficas empezaron a gravar discos nese novo
formato.

O lector de discos compactos substitúe as antigas
agullas por un raio láser que varre a superficie do disco a
unha velocidade que varía entre as 200 e as 500 voltas por
minuto. O disco compacto ten impresas pequenas
rugosidades que o láser interpreta como un 1 ou un 0.
Trátase xa dunha gravación dixital que obtén unha
calidade inimaxinable antes e que elimina os desagrada-
bles roces da agulla co disco de vinilo.

O éxito do disco compacto foi posible pola alianza entre
dúas grandes multinacionais da industria discográfica, a
Sony e a Philips. As dúas empresas chegaron simulta-
neamente a unha tecnoloxía semellante e decatáronse da
necesidade de unir esforzos para evitar a saída ó mercado
de dous sistemas diferentes.

Sony e Phillips
regalaron, antes da

súa comercialización,
un lector de CD ó

gran director Herbert
von Karajan. Dende

ese momento,
converteuse nun gran

defensor da nova
tecnoloxía



A venda de discos compactos é na actualidade unha
industria florecente con ingresos multimillonarios. En
Estados Unidos véndese o 31% da música gravada no
mundo. En España, co 1,6% das vendas totais,
recadáronse en 1997 88.579 millóns de pesetas.

Na actualidade xa existen no mercado outras
modalidades que ameazan o reinado do disco compacto
(CD). O que semella ter máis futuro é o “Disco Versátil
Dixital” (DVD). Neste caso, o lector é parecido ó do
reproductor de compactos pero a información codificada
pódese reproducir nun televisor, nun ordenador ou nun
equipo de música.

O nacemento da música pop

Cando falamos de música lixeira, popular, non clásica,
usamos a miúdo o adxectivo “pop”. Esta palabra procede
da palabra inglesa “popular” e co tempo transformouse
nun auténtico comodín para referirnos a clases moi
diferentes de música. En calquera caso, con ela
designamos a música de masas do século XX.

Esta música popular que, a través das súas
modalidades, inunda as tendas de discos e soa
permanentemente nas radios e televisións de todo o
mundo, comezou a súa historia nos anos posteriores á
Segunda Guerra Mundial.

A primeira forma desta música popular foi o “rock and
roll”. Trátase dun auténtico movemento social e os seus
protagonistas foron os nenos nacidos entre os anos 39 e
45, que se converteron en adolescentes nos anos
cincuenta. Son nenos que medraron nunha sociedade en
pleno crecemento, nun país como Estados Unidos, que se
estaba convertendo no primeiro do mundo en riqueza
material e en poder político e militar. Superaba as
consecuencias da Gran Depresión e desenvolvía grandes
plans de axuda ós países de Europa Occidental.

7. Le os apartados dedicados ós procedementos técnicos de gravación e reproducción
do sonido.

¿Sobre que superficie se gravaba o sonido en cada un deses inventos?



Por primeira vez na historia, os adolescentes e xoves
da clase media e traballadora dispoñen do seu propio
diñeiro e queren tomar as súas propias decisións. Adoptan
novas formas de vestirse (o vaqueiro) e de divertirse (as
festas nos ximnasios dos institutos e nos cines ó aire libre)
e desexan atopar unha nova música que exprese os seus
sentimentos e a súa maneira de entender a vida. Esa nova
música vai ser o “rock and roll”.

Unha música de mestizaxe

¿De onde nace esta nova música?

Os traballadores negros dos barrios industriais
desenvolveron unha música de baile nova que unía o
sentimento dos descendentes dos escravos cun novo
ritmo axeitado a esa poboación nova e urbana: o rhythm
and blues. Tratábase dunha música nova e excitante. Por
outra banda, a poboación branca desenvolveu unha
música de liña melódica moi clara, o country. Era a música
das comunidades agrícolas brancas, herdeira da música
europea traída polos inmigrantes británicos e irlandeses.

Da unión das melodías brancas (country) e dos ritmos
negros (rhythm and blues), da exactitude melódica e da
intensidade e ritmo da música negra naceu unha nova
música que dende aquela chamamos o rock and roll.

Era así a primeira música mestiza e multirracial. O rock
and roll convertíase nunha linguaxe universal. O primeiro
que lle deu ese nome foi un “disc jockey” de Cleveland
chamado Ala Freed, e a primeira peza que foi bautizada
así foi o Rock around the clock (Rock ó redor do reloxio) de
Bill Haley, gravado en 1954 en Nova York.

Dende ese momento, co nome de pop e rock and roll
noméanse unha serie de estilos e formas musicais que están
evolucionando constantemente e que se acabaron
convertendo nunha auténtica linguaxe universal, da que
disfrutan e na que se expresan xentes e pobos pertencentes
a tódalas xeografías e culturas do noso planeta. Hai cen
anos as expresións musicais populares eran limitadas e
cada pobo disfrutaba delas sen que se producira un
intercambio masivo. Hoxe en día, en cambio, unha nova
producción de Michael Jackson difúndese con extraordinaria

Chuck Berry: un dos
grandes protagonistas

dos inicios do rock
and roll



rapidez e disfrutan dela os xoves e adultos de todo o mundo,
vivan en América, en Suráfrica, nunha illa do Pacífico ou
nunha remota aldea montañosa de Centroeuropa.

Características da música pop

Se a música clásica ou sinfónica se caracteriza pola
utilización dos instrumentos da orquestra, a música pop
caracterízase tamén polo uso duns instrumentos
practicamente fixos: dúas guitarras eléctricas (rítmica e
solista), un baixo eléctrico e unha batería. A esta
instrumentación básica engádense ás veces teclados e
outros instrumentos, dependendo das características de
cada estilo e das preferencias dos artistas.

Como calquera outro fenómeno de masas do noso
tempo, a música pop está sometida á escravitude das leis
do mercado. O éxito de moitos productos musicais depende
ás veces máis das grandes inversións que as compañías
realizan en difusión e publicidade que da propia calidade
deses productos. Por iso dáse tan a miúdo o fenómeno de
cancións e intérpretes que disfrutan por algún tempo de
grande éxito comercial con escasa calidade musical, e de
creadores importantes que non conseguen acadar un éxito
mínimo que lles permita seguir producindo música.

8. ¿ A que grupo social ían dirixidas as primeiras creacións da música pop?
¿ De que dúas correntes musicais naceu o pop do século XX?



Elvis Presley: o primeiro gran mito

O rock and roll tardou pouco en saltar por enriba das
fronteiras dos Estados Unidos e converterse en medio de
comunicación entre os xoves de todo o mundo. Os grandes
protagonistas deste salto foron Elvis Presley e Chuck Berry.

Chuck Berry era compositor das súas propias cancións
e soubo conectar certeramente co mundo sentimental dos
adolescentes en cancións como Sweet little sixteen (Doce
rapaza de dezaseis) ou School day (Día de colexio).

Elvis Presley converteuse nun auténtico ídolo da
xuventude de todo o mundo a partir de 1956. En todas
partes imitábase a súa forma de vestir, de peitearse, de
cantar e de moverse provocativamente.

Despois de cantar inicialmente os grandes éxitos do
rock and roll, Elvis interpretou unha serie de baladas
tenras e sentimentais que obtiveron tamén unha difusión
universal.

9. Le con atención o texto Cifras de vendas. ¿Cales son os discos que venderon en
España máis dun millón de exemplares en toda a historia do pop?

Elvis



The Beatles entran en escena

Nos anos cincuenta o centro do mundo
estaba nos Estados Unidos. Tódolos países
consumían as súas películas, as súas cancións
e os seus mitos. Os americanos eran os
inventores da nova música pop e manexaban o
invento no seu propio beneficio coa súa grande
habilidade para a publicidade e o comercio.

Pero na década dos sesenta empezaron a
ocorrer cousas importantes. Despois de varios
anos de aprendizaxe, tocando en locais de
Liverpool e Hamburgo, un cuarteto chamado
The Beatles editou o seu primeiro disco en

1962. En dous anos conquistaron a audiencia de toda
Europa e en 1964 triunfaron tamén no gran mercado, o
americano. Nese momento, o centro da música popular,
que agora chamaríase xa pop, pasou de América a
Europa.

The Beatles estaba formado por George Harrison
(1943), John Lennon (1940-1980), Paul McCartney (1942),
e Ringo Star (1940), o batería, e convertéronse sen dúbida
no grupo máis importante da historia da música pop. Entre
1963 e 1969 lograron ter dezasete cancións no número 1
das listas de éxito no Reino Unido. En Estados Unidos
chegan a ocupar (o día 4 de abril de 1964) os cinco
primeiros postos con estas cancións: Can´t buy my love
(Non podes comprar o meu amor), Twist and shout (Baila
o twist e grita), She loves you (Ela ámate), I want to hold
your hand (Quero collerche a man), e Please, please, me
(Por favor, por favor, eu).

Na súa primeira etapa, The Beatles produciron cancións
de letras sinxelas, con harmonías moi orixinais, con xogos
de voces e guitarras simultáneas. Ata eles, cando cantaba
o vocalista calaban as guitarras, e os cantantes gardaban
silencio ante os punteos das guitarras. A partir de 1966,
The Beatles comezaron a publicar cancións máis
complexas, con melodías máis traballadas e ritmos
diferentes. Nesa época aparecen álbumes xa lexendarios
na historia da música do século XX, como “Sargeant
Pepper´s lonely hearts club band” (1967), “Yellow
submarine” (1969) ou “Abbey Road” (1969).

The Beatles

The Beatles ó comezo da
súa carreira

10. Le detidamente a letra de Let it be dos Beatles. Se podes, escóitaa tamén cantada
por eles.

a) ¿Cal cres que é a idea fundamental que trata de transmitirnos o autor da canción?

b) Se tes ocasión de escoitar a canción, trata de anotar en que orde van aparecendo
os distintos instrumentos musicais.



Os mellores éxitos dos Beatles foron froito da
colaboración creativa entre John Lennon e Paul
McCartney. Por exemplo, a canción She loves you (Ela
ámate), co famoso estribillo “Yeah-yeah-yeah”, que se
converteu no grito de guerra da xuventude británica, foi
escrita por John e Paul no cuarto dun hotel con dúas
guitarras acústicas.

John era famoso polo seu sarcasmo e atrevemento.
Nunha ocasión actuaron ante a Raíña, no Royal
Command Variety Performance, nunha función á que
asistían personalidades da alta sociedade e da nobreza.
John presentou a canción Twist and shout con estas
palabras: “Os ocupantes das localidades máis baratas
teñan a bondade de aplaudir. Os demais, poden facer soar
as súas xoias”

En 1970 os Beatles separáronse tras un período de
desacordos internos. John mantivo despois un período de
intensa creatividade, na que publicou cancións como
Imagine (Imaxina) ou Give peace a chance (Dade unha
oportunidade á paz). O oito de decembro de 1980 foi
asasinado por un admirador fanático. Paul McCartney é o
único dos Beatles que segue en activo musicalmente.

The Rolling Stones

The Rolling Stones foron outro gran grupo británico da
época dos Beatles. En 1963 obtiveron o seu primeiro éxito
cunha versión dunha canción de Chuck Berry titulada
Come on. O seu estilo agresivo contrastaba co aire máis
suave dos Beatles. O líder do grupo, Mick Jagger (1943) e

Keith Richards (1943) formaron tamén o
dúo creativo do grupo, a semellanza do
que formaban Paul McCartney e John
Lennon. En 1998 o seu disco Satisfaction
foi elixido o mellor disco dos últimos
vintecinco anos pola revista Rolling Stone.
Os Rolling seguen en activo e as súas
xiras constitúen aínda un auténtico acon-
tecemento mundial.

Mick Jagger e Keith Richards,
dos Rolling Stones



O folk americano

The Rolling Stones tomaron o seu nome dunha canción
de Bob Dylan, autor e cantante norteamericano ó que xa
visitaran os Beatles durante unha das súas viaxes polos
Estados Unidos. John Lennon comentaría entón que
despois de coñecer a Dylan os Beatles podían compoñer
cousas máis interesantes que Quero collerche a man ou
Conduce o meu coche. E dende aquela as súas letras
fixéronse máis intelixentes e críticas.

Bob Dylan utilizou e adaptou ritmos e formas da música
tradicional americana (folk) e púxoos ó servicio dunhas
letras cargadas de compromiso e crítica social. As súas
cancións ían destiñadas a despertar a unha sociedade
satisfeita e confiada.

Algúns dos seus títulos, como Blowing in the wind
(Soprando no vento), ou The times they are changing (Os
tempos están cambiando) serviron de canto de protesta a
toda unha xeración e foron reinterpretadas unha e outra
vez por moitos artistas.

Joan Baez foi outra intérprete fundamental da corrente
“folk” que deu voz ó movemento de protesta da xuventude
norteamericana dos sesenta e setenta contra a cultura
establecida e contra feitos concretos como a guerra do
Vietnam.

A década dos setenta

A partir dos anos setenta a música lixeira ou popular, o
pop-rock, diversifícase en multitude de correntes e estilos.
O pop ten unha gran capacidade para asimilar formas
procedentes doutros mundos musicais, para fusionarse
con elas e producir estilos moi variados. Así, autores como
Jimi Hendrix ou Eric Clapton mesturaron o rock cos blues
(música da comunidade afroamericana, de raíces
relixiosas e de protesta). Bob Dylan será o mellor
representante da fusión do folk e do rock. O grupo Pink
Floyd creará o rock sinfónico, engadindo á formación típica
do rock instrumentos da orquestra sinfónica. Desta mesma
época son intérpretes ou grupos como David Bowie,
Carole King, Deep Purple ou Led Zeppelin.

Bob Dylan

11. Le o texto da canción Blowing in the wind de Bob Dylan. Procura tamén, se podes,
escoitala. Bob Dylan faise unha serie de preguntas. Algunhas falan de obxectos da
natureza ou animais; outros falan dos problemas da xente.

a) ¿Que elementos da natureza e animais menciona?

b) ¿De que problemas fala nos versos 5-6 e nos versos 11-12?

A música pop chega a España

Os pioneiros da música pop en España foron os
compoñentes do Dúo Dinámico, Manuel de la Calva e
Ramón Arcusa, autores dalgúns dos éxitos máis
perdurables do pop español. Abonda con fixarse nos
títulos e datas das súas cancións: Quince años tiene mi
amor, 1960; Perdóname, 1962; Esos ojitos negros, 1965.

Nos anos sesenta o panorama musical español
encheuse de grupos que trataban de imitar os grandes
éxitos do pop internacional. O primeiro grande éxito ven da
man de Los Brincos, un grupo no que participaban
músicos que procedían de Los Pequeniques, como Juan
Pardo e Antonio Morales, e outros de Los Estudiantes,
como o batería Fernando Arbex. Foron creadores de
éxitos como Flamenco ou Un sorbito de champán.

Os seus grandes competidores foron Los Bravos, que
chegaron a colocar algunhas das súas cancións, como
Black is black, nas listas inglesas e americanas. A partir
deles xurdiu unha gran xeración de grupos, dos que
sairían despois os grandes solistas dos anos setenta. Así,
Los Tonys (solista: Micky); Pic-Nic (solista: Jeanette); Los
Botines (solista: Camilo Sesto); Los Mustang; Los Grimm
(solista: Pablo Abraira), etc., etc. Isto fainos comprender
que a década dos setenta estivo dominada en España por
cantantes solistas.

Foi a época tamén dos grandes
cantautores, algúns deles aínda
felizmente en activo, como Joan Manuel
Serrat, Víctor Manuel ou Luis Eduardo
Aute. E tamén de movementos de
canción protesta que reivindicaban nas
súas creacións unha sociedade
democrática, máis xusta e na que
tódalas linguas do Estado tiveran a
posibilidade de expresarse publica-
mente. A nova cançó catalana (grupo ó
que tamén pertencía Serrat) foi a
pioneira. Nese grupo integrábanse
Raimon, Lluis Llach ou Francesc Pi de
la Serra.

En Galicia un movemento semellante, aínda que
sen tanta difusión estatal, foi o de Voces ceibes, ó
que pertencían Benedito, Miro Casabella, Bibiano ou
Xerardo Moscoso. Os seus traballos en lingua galega
non chegaron a ter a difusión de cancións máis
comerciais tamén en galego, como A charanga de
Juan Pardo ou O tren e Corpiño xeitoso de Andrés
Dobarro.

Os anos oitenta

A chegada da democracia a España vivíuse con
grande intensidade no mundo da música pop. O

sentimento de identidade deu lugar á aparición de rocks
autónomos en cada comunidade. O que mellores logros
acadou foi o rock andaluz (“rock con raíces”) que trataba
de fusionar o hard rock (rock duro) americano coa tradición
musical andaluza. Triana ou Medina Zahara foron nomes
de grupos importantes.

Os anos oitenta estiveron dominados polo grupo
Mecano, trío madrileño formado por José María Cano, o
seu irmán Nacho e Ana Torroja. Mentres os periódicos non
paraban de falar de grupos de rock punk, como Alaska y
los pegamoides ou Radio Futura, na radio non paraban de
soar as cancións de Mecano: Hoy no me puedo levantar,
Perdido en mi habitación... O seu álbum Descanso
dominical, de 1988, pasou do millón de copias en España
e foi tamén un grande éxito en Francia. Os dous irmáns
rivalizaban por facer grandes cancións. En realidade,
tratábase de dous dúos co elemento común da voz de Ana
Torroja. O álbum Aidalai, de 1991, volveu a superar o
millón de copias.

O punk español estivo representado polos grupos da
movida madrileña e polo que foi quizais o mellor grupo
punk español, Siniestro total, de Vigo. Xunto a el, hai que
mencionar a Golpes bajos ou Os resentidos, que son
coñecidos como integrantes da movida galega.

O grupo pop español Mecano

Páxina de Internet que permitiu
seguir en directo a presentación
do último álbum de Paul
McCartney. As novas tecnoloxías
abren grandes posibilidades á
difusión masiva da música

11. Despois de ler o texto Breve diccionario dalgunhas tendencias... trata de explicar o
que queren dicir estas frases tomadas dunha entrevista co grupo español La oreja
de Van Gogh (revista Rolling Stones, decembro 1999):

“Música ás veces con tendencia soul ou reggae, eles defínense como un grupo pop:
Somos opostos a iso que se chama o rock radical vasco. Cada vez sabemos máis o
que non queremos: o heavy e o bacalao, por exemplo”.

LEMBRA:

� O fenómeno da música popular de masas do noso tempo é posible gracias ós
procedementos de gravación e reproducción do sonido. Os inventos foron,
sucesivamente, o fonógrafo (gravación sobre cilindro), o gramófono (sobre disco de
vidro), o tocadiscos e o lector de compactos (disco con información dixital).

�A música pop (popular) naceu en Estados Unidos nos anos cincuenta como síntese do
rhythm and blues (música urbana das comunidades negras) e o country (música das
comunidades agrícolas brancas). A súa primeira forma foi o rock and roll, e os seus
primeiros grandes intérpretes Elvis Presley e Chuck Berry.

� Este tipo de música caracterízase polo uso de dúas guitarras eléctricas, un baixo
eléctrico e unha batería.

�Nos anos sesenta aparece o grupo inglés Os Beatles que triunfaron axiña en Europa
e América. As súas mellores creacións foron froito da colaboración entre John Lennon
e Paul McCartney.

�O autor e cantante americano Bob Dylan utilizou formas da música tradicional (folk) ó
servicio de letras de protesta social.

� En España os pioneiros da música pop foron o Dúo dinámico . Despois, os anos
sesenta estiveron dominados por grupos. Os setenta foron a década dos solistas e de
cantautores importantes (Serrat, etc.). É a época tamén da canción protesta. Os anos
oitenta estiveron dominados por grupos como Mecano.



3. A música clásica

Con estas palabras referímonos á gran música
executada polas orquestras sinfónicas ou conxuntos de
cámara. Ás veces, para referirnos ó mesmo tipo de música,
usamos tamén outras expresións, como música sinfónica,
música culta, etc. É a música que podemos escoitar en
concertos, en canais específicos da radio e da televisión e
tamén no cine, como parte integrante da súa banda sonora;
a música que compuxeron Bach, Vivaldi, Häendel, Haydn,
Mozart, Beethoven, e tantos outros grandes artistas.

Disfrutar de toda a música

Moitas persoas aínda teñen o prexuízo de que a
música clásica é unha música difícil, aburrida as máis das
veces e só apta para unha clase especial de persoas. Non
hai tal. Hai música boa e música mala en tódolos xéneros
e tendencias, e o único que temos que facer é manter
unha actitude aberta para que a nosa sensibilidade sexa
quen de disfrutar tamén dese tipo de música.

Música e cine

De feito xa disfrutamos dela en moitas ocasións. A
banda sonora de moitas películas é música sinfónica de
verdadeira calidade. Só temos que facer o pequeno
exercicio de escoitala directamente nun compacto ou cerrar
os ollos cando estamos vendo unha película en televisión.

A música serve para crear e intensificar o clima
emocional que as imaxes tratan de transmitirnos e suscita
no espectador os sentimentos de ledicia, tristeza,
entusiasmo ou terror que o director quere producir neles
coa súa historia.

Nos tempos do cine mudo, un pianista situado na
propia sala de proxección interpretaba melodías acordes
coas imaxes contempladas na pantalla. Era música en
vivo. Na actualidade, os directores adoitan encargar a
música cando a rodaxe xa finalizou e atópase na fase da
montaxe da película. Un problema importante é o da
sincronización, é dicir, o da duración dos fragmentos
musicais en relación coas diferentes secuencias do filme.

O director da película e o compositor da
música teñen que estar de acordo na duración
exacta das pezas a incluír, en qué secuencias
debe haber música e de qué tipo, qué pasaxes
do filme necesitan máis apoio musical, etc.

Aínda que na maioría dos casos a música
é composta especialmente para cada película,
algúns directores inclúen nos seus filmes
fragmentos coñecidos de música clásica,
pertencentes a grandes compositores. Por
exemplo, o director Francis Ford Coppola, autor de
películas como a serie de O padriño ou Rebeldes,
introduxo no seu filme Apocalipse now (situado na guerra
do Vietnam) un fragmento da ópera de Richard Wagner A
valquiria, para acompañar momentos dramáticos de
ataques aéreos con helicópteros.

O caso máis coñecido quizais sexa o do director
británico Stanley Kubrick, falecido en 1999. Na súa
película xa clásica 2001, unha odisea do espacio introduce
temas de Richard Strauss e en Barry Lyndon unha
zarabanda de Häendel. Ou mesmo nun clásico de Disney
como Fantasía podemos disfrutar do Vals das flores, do
Cascanoces do compositor ruso Piotr Ilich Tchaikovsky.

O director británico
Stanley Kubrick

13. Escolle unha boa película en televisión ou no vídeo. Procura que nas críticas que
aparecen nos periódicos leve cando menos dúas estrelas (é dicir, que sexa de
interesante para arriba). Procura vela con moita atención, prestando especial
interese á música. Nalgún momento, esquece as imaxes e concéntrate nos sonidos.
Trata de expresar por escrito a túa experiencia. ¿Pareceuche interesante? ¿Cres que
esa música colaboraba a transmitir os estados de ánimo propios do filme?

O froito dunha longa evolución

A música dos grandes artistas como Bach, Mozart,
Beethoven, etc. é froito dunha longa evolución de séculos.

Unha das características propias da música occidental
é que desenvolveu un sistema para representar os sonidos
no papel, un sistema de notación. Este sistema, que se
desenvolveu entre os séculos X e XV, é case exclusivo da
nosa cultura. Permitiu que a música occidental se
transmitise, que fose estudiada por persoas alonxadas do
lugar e tempo en que se escribiu inicialmente, e que fose
evolucionando cara a formas cada vez máis complexas.

Ata o século XVIII a música culta foi patrimonio
exclusivo da igrexa e dos nobres e monarcas. Só eles
dispoñían de recursos para manter un corpo de músicos
asalariados. Conforme se foi asentando e medrando a
burguesía nas cidades, a música foise abrindo a este novo
público. Comezaron a celebrarse concertos abertos ó

14. Sintoniza na radio da túa casa ou do teu coche o programa Clásicos populares, de
Radio Nacional de España, en onda media, e o canal Radio Clásica, en FM. ¿En que
punto concreto do dial localizaches esas emisións?



público, no que entraba todo aquel que abonaba
a súa entrada. Os primeiros tiveron lugar en
1725 en París. A iniciativa estendeuse a outras
cidades europeas, como Londres ou Viena. En
Madrid celebráronse os primeiros concertos
públicos en 1822.

Paralelamente o papel social dos músicos foi
evolucionando. Durante moitos séculos os
compositores e intérpretes tiveron a consideración
de servidores e mesmo de criados dos nobres e
da igrexa. Grandes artistas como Mozart ou Haydn , que ós
nosos ollos son verdadeiros xigantes da historia da cultura,
tiveron en momentos da súa biografía a consideración de
criados dos señores ós que servían: Mozart, do arcebispo de
Salzburgo; Haydn, da familia dos Esterházy, á que serviu
fielmente toda a súa vida. Estes autores compoñían as súas
obras para seren interpretadas unha ou dúas veces como
máximo nas celebracións e actos públicos dos seus patróns.
Iso explica en parte o número inxente das súas
composicións: Haydn escribiu 100 sinfonías e Mozart, 50.

Haberá que esperar ós tempos de Beethoven para que
o compositor poida deixar de ser un artesán ó servicio dun
poderoso para converterse nun artista, quere dicir, un
profesional libre que compón as súas obras para o público
en xeral, que pode escoitalas en concertos abertos ou
compralas impresas por editores especializados. Un
artista que pensa tamén na posteridade, na permanencia
e interpretación das súas obras despois de que el
desapareza fisicamente.

Johann Strauss dirixindo a súa
orquestra nun concerto público a

mediados do século XIX

15. Localiza algún disco ou casete con música de Mozart. Procura escoitala con calma,
para disfrutar da música deste gran compositor.

Suxerímosche un fragmento da súa ópera As vodas de Fígaro: Che suave zeffiretto (Que
brisa tan suave). É a música que aparece tamén na película Cadea perpetua, dirixida por
Frank Darabont en 1994. Nese filme, que se desenvolve no cárcere, o protagonista
enfróntase ó alcaide da prisión emitindo pola megafonía ese fragmento da ópera de
Mozart. Se non consegues un compacto ou casete quizais poidas conseguir ese filme.

Responde despois a estas preguntas:

a) ¿Cal é o argumento da ópera As vodas de Fígaro de Mozart? Podes localizar esa
información nunha enciclopedia.

b) Escribe o nome doutras óperas moi coñecidas que aparezan nesta unidade.



Tres grandes etapas da música occidental

A música do Barroco

Desenvolveuse durante todo o século XVII e a primeira
metade do XVIII (1680-1750).

Durante os séculos anteriores a música
que máis importancia tiña era a que se
baseaba na combinación de voces,
especialmente a que se interpretaba nos
oficios e cerimonias relixiosas: a polifonía.
Os compositores do Barroco comezaron a
compoñer pezas puramente instrumentais,
epecialmente para os instrumentos de
corda (violín, viola, violonchelo e
contrabaixo). Estas pezas recibiron o nome
de concerto ou sonata.

Tamén nesta mesma época os
compositores italianos empezaron a
escribir pezas dramáticas nas que o diálogo
era cantado polos actores e nas que a
música xogaba un papel fundamental.
Nacía así a ópera, que se convertería axiña
nun espectáculo de grande éxito.

Italia foi un dos centros fundamentais da música
barroca e o compositor máis coñecido desta época,
Antonio Vivaldi (1675-1741). Vivaldi é autor dunha ampla
obra, na que destacan máis de douscentos concertos. Sen
dúbida, os máis coñecidos son os que levan o título de As
catro estacións, famosos pola súa brillantez e pola súa
capacidade para evocar escenarios naturais.

O outro gran centro da música barroca foi Alemaña,
onde destacan George Friedrich Häendel, autor do
oratorio O Mesías, e o compositor máis importante deste
período, o gran Johann Sebastian Bach (1685-1750). Bach
foi o iniciador dunha longa dinastía de músicos e autor
dunha obra tan inxente que semella imposible que sexa
froito do traballo dun só home: 200 cantatas relixiosas, 24
cantatas profanas, dúas pasións, máis de 200 obras para
órgano, unhas 200 para clave, concertos, suites, sonatas,
etc., etc.

Instrumentos de corda nun cadro
de Brueghel



O Clasicismo

Coincidindo co período histórico que chamamos
Ilustración, especialmente na segunda metade do século
XVIII, consolidouse un estilo novo musical que coñecemos
co nome de clasicismo. Os seus creadores foron Joseph
Haydn (1732-1809), Wolfang Amadeus Mozart (1756-
1791) e Ludwig van Beethoven (1770-1827). Curiosa-
mente os tres pasaron períodos importantes da súa vida
na cidade de Viena.

O ideal da música do clasicismo era unha música
racional e agradable, comprensible por tódalas persoas,
unha música clara, elegante e de bo gusto.

Estes ideais trataron de expresarse en novas formas
musicais, como a sonata clásica e a sinfonía. Tanto Haydn
como Mozart e Beethoven escribiron grandes sinfonías. As
máis coñecidas son as de Beethoven, especialmente a
novena, chamada coral por introducir o coro no último

movemento, cantando o Himno á
alegría, do gran poeta alemán F.Schiller.

Esta época viviu tamén unha
profunda renovación da ópera,
especialmente gracias á aportación
de Mozart. Algúns dos seus títulos de
máis éxito foron As vodas de Fígaro,
A frauta máxica e Don Xoan.

16. Procura localizar un disco ou casete coa música da obra de Vivaldi que acabamos
de citar: As catro estacións. Trata de escoitar con atención o primeiro deses
concertos, que leva por título A primavera.

Vivaldi escribiu ó principio da partitura esta frase: “A primavera está aquí e os
paxaros danlle a benvida cantando”. Para escoitalo, pódenche axudar estas
informacións:

- Primeiro movemento: os violíns e o solista imitan ó comezo o canto dos paxaros.
Despois, o correr dun regato e o aire, e unha tempestade.

- Segundo movemento: o violín debuxa unha tranquila escena de pastor e o seu can
descansando baixo unha árbore.

- Terceiro movemento: danza pastoral.

Bach en dous momentos
da súa vida

Wolfang Amadeus Mozart



O Romanticismo

Para os artistas románticos- poetas, pintores, músicos-
o papel fundamental da arte era a expresión do máis
íntimo e misterioso da experiencia humana: os
sentimentos, a intuición. Ese vai ser tamén o obxectivo da
música da etapa romántica (século XIX), que se
convertería na máis romántica das artes.

Franz Schubert en 1825

Os artistas desta época considéranse seres diferentes,
que a través da inspiración entran en contacto con formas
superiores da arte e da beleza, e que só se deben á
humanidade e ó futuro.

Durante o período romántico a ópera adquiriu un gran
desenvolvemento artístico e grande importancia social. O
italiano Giuseppe Verdi (1813-1901) e o alemán Richard
Wagner (1813-1883) son as figuras máis sinaladas. Verdi
é autor de títulos tan coñecidos como A traviata ou
Rigoletto. Wagner levou a ópera romántica á súa máxima
expresión. Consideraba que os seus dramas musicais

17. Un dos fragmentos máis coñecidos da música clásica e o Himno á alegría, que
Beethoven incluíu no cuarto movemento da novena sinfonía. Como xa se dixo, a letra
era do poeta alemán Schiller e é un canto á liberdade, á fraternidade e á grandeza
da condición humana.

Esta peza difundíuse tamén masivamente entre o público da música pop española
pola versión que Miguel Ríos realizou nos anos setenta, e, máis recentemente
(1999) pola realizada polo grupo O Consorcio.

Trata de escoitar ese cuarto movemento da novena sinfonía de Beethoven para
disfrutar así duns dos fragmentos máis sublimes da música occidental.

Giuseppe Verdi en 1850



eran a síntese de tódalas artes (poesía, pintura, teatro,
música). De Wagner saíron obras imperecederas como
Tristán e Isolda ou O anel dos Nibelungos.

Un xénero típico da música romántica foi o lied: canción
para unha soa voz, baseada nun poema e acompañada ó
piano. O gran mestre deste xénero foi o austríaco Franz
Schubert (1797-1828).

No terreo instrumental, o piano foi o rei deste período.
Frederic Chopin (1810-1849), compositor polaco-francés,
o mesmo Schumann e Franz Liszt (1811-1886) foron
mestres en obras para este instrumento.

��������<

Richard Wagner

18. Escribe o nome de tres compositores do Barroco, tres do Clasicismo e tres do
Romanticismo.

LEMBRA:

� Música clásica é a interpretada polas orquestras sinfónicas ou grupos de cámara;
música de compositores como Bach, Vivaldi, Mozart... Unha  característica da música
occidental é a existencia dun procedemento para representar os sonidos no papel: a
notación.

� Podemos disfrutar da música de calidade nas bandas sonoras de moitas películas.
Algúns directores inclúen fragmentos de compositores coñecidos.

� Na historia da música occidental hai tres momentos especialmente importantes: o
Barroco, o Clasicismo e o Romanticismo.

� No Barroco compuxeron grandes artistas como Vivaldi, Häendel e Bach. Desenvol-
veuse a música instrumental en concertos e naceu a ópera como teatro musical.

�O Clasicismo desenvolveu unha música racional, agradable e comprensible para todos.
Haydn, Mozart e Beethoven foron os grandes mestres do período, no que houbo un
gran desenvolvemento da sinfonía.

�O Romanticismo viviu un gran desenvolvemento da ópera (Wagner, Verdi), e da música
para piano (Chopin, Schumann).

¿Por que imos ó cine, por que vemos filmes na
televisión ou por que os alugamos para ver no noso vídeo
doméstico? De entrada responderemos dicindo que “para
divertirnos”, aínda que moitos filmes nos preocupen, nos
alteren ou nos incomoden.

Por un lado, vemos cine para evadirnos da monotonía
que supón un día igual a outro. Así, o cine representa unha
complicación.

Por outra banda, tamén vemos cine por razóns opostas
ás anteriores: para evadirnos das frustracións que provoca
a vida actual, tan despersonalizada; para aliviar as
preocupacións e as presións da vida laboral; para
esquecernos da inseguridade ante o posto de traballo.
Neste caso, a realización da tarefa sinxela e fácil de ver cine
e televisión aparece como sedante e evasiva; de aquí a
denominación que se lle dá ó cine como “fábrica de soños”.

Sexa por uns motivos ou por outros polos que vemos
cine, merece a pena coñecer as súas orixes, a súa
historia, o seu contido artístico e a súa enorme influencia,
xunto coa televisión, tanto no comportamento individual e
colectivo, como na conformación das ideoloxías, opinións
e modas das masas sociais.

Espectadores nun cine

1. ¡Por fin a humanidade consegue
reproducir o movemento!

A preocupación ancestral por reproducir
o movemento

Unha das ansias máis notables da humanidade a través
de tódolos tempos foi posibilidade de reproducir a
realidade; pero a realidade está en movemento. Esta Cary Grant

Ava Gardner

preocupación xa se pode constatar nas pinturas
prehistóricas de Altamira, cando un artista representou un
xabaril con oito patas, amosando deste modo as posturas
cambiantes das extremidades do animal. Así, poñía de
manifesto o artista que a realidade era cambiante, que se
movía.

Este anhelo non se puido materializar ata a invención
do cine, que é, sinxelamente, a reproducción gráfica do
movemento.

Avances científicos e técnicos que posibilitaron
esta reproducción

Acadar esta meta foi posible gracias a unha serie de
adiantos técnicos e de inventos, froito da Revolución
Industrial: a fotografía, inventada por Niepce en 1826; a
posibilidade de descompoñer o movemento en fotografías
sucesivas; a película continua de celuloide de 35 mm. de
ancho e perforada nas beiras para ser arrastrada por un
motor a unha velocidade de 24 imaxes por segundo.

A “persistencia retiniana”

¿Como é posible que unha serie de fotografías,
proxectadas de modo continuo e a unha velocidade
determinada, nos dean a sensación de continuidade? A
resposta a esta pregunta foi dada en 1824 polo médico
inglés Peter Roget, cando explicou un fenómeno propio da
visión humana denominado “persistencia retiniana”, polo
cal unha imaxe que se presenta ante a nosa visión nun
curto espacio de tempo non se borra da nosa retina cando
desaparece de diante dos nosos ollos, senón que perdura
unha décima de segundo despois da súa desaparición.

Deste modo, cando pasa rapidamente unha serie de
fotogramas diante dos nosos ollos, unha imaxe, aínda
persistente na nosa retina durante esa décima de
segundo, fúndese coa seguinte, pois o ollo non aprecia
que desaparece unha e aparece a outra. Así, unhas
imaxes que na cinta de celuloide non son máis ca unhas
fotografías colocadas en fila, pasadas a certa velocidade
aparecen unidas.

Pinturas prehistóricas de Altamira
(Cantabria). Xabaril de 8 patas

Nos sucesivos fotogramas,
obsérvense as distintas posicións

da boca do personaxe ó falar

Catherine
Deneuve



��������E

133

O cinematógrafo

Con este fenómeno da visión humana e cos avances
técnicos antes descritos, só cómpre inventar un aparello
que proxecte nunha pantalla as sucesivas fotografías fixas
dunha película de celuloide, a unha velocidade concreta.

O aparello foi inventado en Francia polos irmáns Louis
e Auguste Lumière, sendo os primeiros que efectuaron
unha proxección pública de imaxes en movemento o 28 de
decembro de 1895, data oficial da invención do cine. Ó
aparello chamáronlle Cinematógrafo (que significa
“aparello que grava o que se move”), e servía tamén para
filmar e facer copias do orixinal.

Os irmáns Lumière foron capaces de dar satisfacción ó
antigo desexo humano de atrapar a realidade en
movemento.

“Non hai arte que mellor nos mostre o movemento do
mundo contemporáneo”, afirmou Charles Chaplin.

2. Realidade e ficción

O realismo: os irmáns Lumière

O cine realizado polos Lumière eran simples reportaxes
ou documentais da vida familiar e laboral ou dos costumes
diarios: Saída dos obreiros da fábrica, A chegada do tren,
O mar, Partida de cartas, O regador regado, son títulos
das súas filmacións. Pero ó cabo de poucos meses este
tipo de filmes  aburriu ó público.

1. Describe o fenómeno óptico denominado “persistencia retiniana”.

2.

a) ¿Que tres inventos fixeron posible a reproducción do movemento?

b) Cita o nome dos inventores de dous deles.

c) Escribe a data na que se fixo público o máis importante destes inventos.

O primeiro cinematógrafo
construído polos irmáns Lumière

A chegada do tren, dos 
irmáns Lumière

Groucho
Marx

A ficción: Georges Méliès, o filmador dos soños e
da fantasía

A palabra ficción fai referencia a feitos finxidos e inven-
tados, froito da imaxinación e da fantasía

O gran salto do cine como fábrica de soños e
plasmación da imaxinación nunha pantalla foi realizado
polo francés Georges Méliès (1861-1938), auténtico
creador do cine como ficción, arte e espectáculo de
masas.

Fixo decorados, aplicou trucos (obxectos
que se moven sós, persoas que desapa-
recen), sobreimpresionou dúas filmacións
distintas,  creou o primeiro estudio de cine e
realizou por encargo os primeiros anuncios
filmados da historia da publicidade.

Os seus filmes tiñan unha estructura
tomada do teatro: estaban divididos en cadros
e esceas; eran teatro filmado por unha
cámara inmóbil. Entre os títulos máis notables
destacan Viaxe á Lúa, filme que inaugura o
xénero da ciencia-ficción, O home da cabeza
de caucho, Viaxe a través do imposible.

Persistencia destas dúas tendencias

Realismo e ficción son dúas tendencias cinemato-
gráficas que naceron con estes creadores, perviviron
durante máis de cen anos de cine e mantéñense vivas no
día de hoxe.

Viaxe á Lúa: o cine aprende a
reproducir os soños

3.

a) ¿Que tipo de cine facían os irmáns Lumière.

b) ¿Por que é importante Méliès na historia do cine?

c) Cita o título de dous filmes vistos por ti, un realista e outro de ficción.

3. Nacemento e evolución da
industria cinematográfica

As primeiras grandes productoras

O enorme éxito dos filmes de Méliès fixo ver
a algúns empresarios perspicaces que o novo
invento para a diversión congregaba ás masas
ó seu redor e que se podía converter nun
enorme negocio.

Nos primeiros anos do século XX, nun
pequeño lugar da costa californiana dos Estados
Unidos, en Hollywood, foi onde se crearon as
grandes productoras: Paramount, Universal,
Columbia, Warner Brothers, Metro Goldwyn Mayer e Fox,
que fixeron do cine un espectáculo, unha industria
enormemente rendible e un mecanismo de difusión da
ideoloxía do poder económico e político que o produce. Pese
ó negocio, en ocasións, a nova arte-espectáculo produciu
auténticas obras de arte.

Estas productoras controlaban en réxime de monopolio
todo o proceso do negocio: eran propietarias de estudios,
distribuidoras e salas de exhibición (ata 1948, cando lles foi
prohibida a propiedade das salas); subscribían contratos
exclusivos con actrices, actores, directores e guionistas. Un
recurso para atraer espectadores foi a “fabricación” de
grandes mitos e estrelas, cun forte atractivo físico que
atraía ás masas, e mediante biografías amañadas: Mae
West, Rodolfo Valentino, Marilyn Monroe, Greta Garbo,
Humphrey Bogart, Errol Flynn, ..., Sharon Stone, Leo di
Caprio, Cameron Diaz, Brad Pitt, e outros que virán; este
fenómeno coñecese co nome de “Star-system”.

Para darse conta do enorme negocio que supuxo esta
industria, baste dicir que en 1937 o cine absorbía o 75%
do que os estadounidenses gastaban en ocio, e que en
1940 ocupaba o undécimo lugar dentro dos sectores
económicos de Estados Unidos.

Hoxe, nos Estados Unidos, o sector audiovisual crea
máis emprego e factura máis millóns de dólares cás
industrias aeronáutica e farmacéutica xuntas.

Rodaxe das imaxes do coñecido
león da Metro Goldwyn Mayer

Robert Redford

Avances técnicos: son, cor, cinemascope

Na súa procura dun maior número de espectadores, a
industria de Hollywood mostrou sempre moito interese
polos avances técnicos que permitisen mellorar a calidade
dos seus productos.

Un dos inventos máis impactantes foi o cine
sonoro. O día 6 de outubro de 1927
proxéctase o filme O cantor de jazz, de Alan
Crosland, o primeiro filme cantado, producido
pola Warner. O público aficionouse rapida-
mente ó cine sonoro, producíndose unha
revolución total na industria do cine.

En 1935 o filme A feira das vanidades,
dirixida por Rouben Mamoulian e producida
pola Paramount, incorpora a cor ó cine. Isto
supuxo un avance máis no reflexo da
realidade: a vida está en cor.

Nos anos seguintes proseguen os avances técnicos:
alóngase a superficie das pantallas co cinemascope,
descóbrese o cine en relevo e, co Todd-AO, agrándase a
pantalla.

A competencia da televisión

A partir de 1950, coa aparición da televisión, a industria
cinematográfica comezou a resentirse, pero axiña se

4.

Enumera as actividades que controlaban as grandes productoras antes de 1948.

5.

a) ¿En que data se proxectou o primeiro filme sonoro?
b) ¿Cal era o seu título?
c) ¿Quen o dirixiu?
d) ¿Cal foi a súa productora? 
e)  Escribe os mesmos datos referidos ó primeiro filme en cor.

Plano de O cantor de jazz, o
primeiro filme sonoro

artellaron medios para combater a competencia: volvendo
ó monopolio mundial do mercado do cine por parte das
productoras estadounidenses.

Na actualidade, cando se comeza a rodar un filme, xa
está vendido ás distribuidoras de todo o mundo, que as
máis das veces son propiedade da mesma productora.
Tamén son propietarias de moitas das salas de exhibición,
das empresas editoriais que editan os libros nos que se
baseou o filme, de cadeas de televisión e de radio e redes
de Internet onde se promociona o producto, de compañías
videográficas e informáticas que editan vídeos e xogos
para ordenador relacionados co filme, de parques de
atraccións (Disney), de compañías discográficas que
editan a banda sonora do filme. Deste modo  estase a
volver á época de monopolio anterior a 1948 por parte das
grandes productoras estadounidenses, xa integradas con
grupos de prensa, televisión, Internet e casas disco-
gráficas.

O funcionamento actual desta industria

Para atraer grandes masas de espectadores, as
productoras  realizan as chamadas superproduccións (A
guerra das galaxias, Waterworld, Parque xurásico,
Batman, James Bond), que precisan investimentos
multimillonarios, investimentos que as productoras doutros
países non poden afrontar, impedindo o desenvolvemento
doutras cinematografías.

Para que a recadación se incremente máis, póñense en
práctica múltiples recursos: trailers na televisión; xiras de
promoción dos protagonistas por tódolos países onde o
filme se vai estrear; creación de multicines localizados nas
grandes superficies comerciais para asociar compra e
ocio; publicidade de filmes en empresas de comida rápida
(MacDonalds); venda de camisetas, gorras, insignias,
bonecos, e ata gambas Forrest Gump; carteis publici-
tarios; páxinas publicitarias en Internet; aparición ben clara
no filme de bebidas, automóbiles, liñas aéreas, tabaco,
roupa, ..., de marcas moi coñecidas (“product placement”),
que pagan boas cantidades por insertar esta publicidade
no filme; festivais de cine para a promoción e venda dos
filmes. Cine nunha área comercial

George Lucas, o director de A
guerra das galaxias, diante das

maquetas da película

Unha vez que o filme deu de si todo o que tiña que dar
nas salas de cine, exhíbese en cadeas de televisión, e
alúgase ou véndese en soporte vídeo e DVD. Ó final, os
ingresos repártense así: o 25% procede das salas de
exhibición, o 30% da televisión e o 45% do alugamento e
venda de vídeos.

4. ¿Como se fai un filme?

Un traballo en equipo

Botándolle unha ollada ós títulos de crédito de
calquera filme, vemos que é un labor de equipo, con
moitos profesionais de especialidades diferentes. O
funcionamento e a responsabilidade de todo o traballo
dependen fundamentalmente do productor e do
director.


�$��+'-���& Era o que poñía o diñeiro, aínda que
de 1930 a 1960 exerceu un forte control sobre a parte
artística. Hoxe é un alto executivo e eficiente xestor da
productora, que reparte as súas funcións entre varias
persoas: o productor executivo e o xefe de producción;
o primeiro busca os escenarios, distribúe as xornadas
de rodaxe dos actores para pagar menos salarios, e

aluga o material técnico e humano; o segundo controla
que se cumpran as previsións do orzamento do filme.


�+���-���& É o máximo responsable do traballo artístico e
do seu resultado. Está axudado pola script, quen se encarga
de tomar nota das tomas de cada escena e a súa duración;
de que os decorados, iluminación e actores manteñan unha
mesma posición entre tomas consecutivas, aínda que pasen
varios días entre a rodaxe dunha e outras: esta uniformidade
recibe o nome de continuidade ou “raccord”.


� +���-���� +�� )���*��)"�& Encárgase da iluminación,
escolle os obxectivos da cámara, ilumina a escea e os
personaxes, enmarca a cámara e, ás veces, actúa como
operador de cámara. O seu traballo é esencial para crear
ambientes.

6. ¿Como se reparten, ó final, os ingresos dos filmes?

Rodaxe de Foise co vento

John Ford

� ��0�D����� +�� ���� É o encargado de gravar os
diálogos, a música e os ruídos.


� +���-���� ���"���-�� �'� +�-���+��� Xunto con outros
profesionais, localiza os exteriores e interiores, e deseña
os decorados, a roupa e os obxectos. En moitos filmes o
seu papel é moi importante. Os filmes con boa dirección
artística son esenciais para coñecer dun xeito fiel a imaxe
dunha época.


� #����+��� Rematada a rodaxe, o director e mailo
montador traballan intensamente na unión dos distintos
planos que se filmaron, para que a narración teña o
sentido que se determinou e para darlle o ritmo preciso.
Hai que aclarar que un filme nunca se roda seguindo a
orde coa que nós o vemos: pode ocorrer que se comece
filmando o final, logo o inicio e despois un fragmento
intermedio.

O material filmado pode unirse de moi variadas
maneiras: lineal ou seguida, cando a acción avanza de
modo continuo no tempo; na alterna, cóntanse alterna-
tivamente dúas accións relacionadas; invertida, cando se
interrompe a acción presente e se narra o pasado, indo a
acción cara a atrás: é o chamado “flash-back”; e na
paralela mestúranse feitos ocorridos en tempos e lugares
distintos.

No labor de montaxe tamén se realiza a gravación de
tódolos sons, se non foron gravados directamente durante
a rodaxe.

7. Temos filmados tres planos. Plano n.º 1: a cara dunha rapaza que sorrí; plano n.º 2: a
mesma rapaza, pero co rostro moi serio; plano n.º 3: a cara dun rapaz que lle declara
o seu amor.

a) ¿Transmitiremos a mesma mensaxe se montamos os planos ordeados 1-3-2, que
se o facemos coa orde 2-3-1?

b) Razoa a resposta.

c) Expresa a túa opinión sobre a importancia da montaxe.

Grace Kelly

Plano de As cinsas de Ángela, de
A. Parker

Os alicerces do filme: o guión

É o texto que contén todo o desenvol-
vemento do filme. O guión pode ser literario
ou técnico: o guión literario é o que contén
só os diálogos e as situacións dos
personaxes; o técnico engade ó literario os
movementos da cámara, a duración das
tomas  e o tamaño dos planos. O guión
poder ser orixinal ou a adaptación dunha
obra literaria. Tal é a importancia do guión,
que non hai filme bo sen un bo guión.

O Story-Board

Moitas veces, antes de comezar a
rodaxe do filme, faise o debuxo de todo o
filme, plano a plano, como se se tratase
dunha historieta, para poder visualizalo
previamente.

Estructura interna

Xeralmente, os guións teñen unha estructura parecida
á das novelas: plantexamento, nó e desenlace. O comezo
do filme ten que ser intrigante, para que nos atrape; logo o
interese ten que ir aumentando ata chegar a un máximo, a
partir do cal se rebaixa; a trama resólvese ó final co
desenlace. Comunmente, o momento de máxima tensión
ten lugar cando van trancorridos os tres cuartos do filme.

A elipse

Un aspecto moi importante a ter en conta no guión son
as elipses. Unha elipse é a omisión dunha parte ou partes
da historia que se está a contar, sen que a totalidade da
narración perda sentido. Por exemplo, se nun plano vemos
a un pasaxeiro subirse a un avión en Londres e no
seguinte plano o vemos aterrar en Roma, sabemos que
efectuou unha viaxe, aínda que non nos mostren as
imaxes do voo; a omisión do voo é a elipse. Nas elipses,
as accións que non nos contan reconstruímolas nós na
nosa mente.

Fragmento do guión técnico de
Iván o Terrible, de Eisenstein

Story-Board de El día de
la Bestia

A elipse é un recurso que dá calidade ó filme. É moi
difícil atopar un filme sen elipses, pois moitos deles terían
que durar días, anos ou incluso séculos. Nembargantes,
hai filmes contados en tempo real, nos que non se
“encolle” o tempo; como exemplo citaremos Só ante o
perigo, de Fred Zinnemann.

Temas e personaxes arquetípicos

Como xa vimos, un filme é, antes que nada, un producto
elaborado para obter beneficios; por este motivo, os temas
que se tratan teñen que ser atractivos para o público: o
amor, a amizade, a traizón, o erotismo, o ascenso social,
a relixión, a ambición, a infidelidade, as catástrofes, o
medo, a inxustiza, a vinganza, o asasinato, ... xuntos ou
por separado, forman parte de case tódolos filmes. Pero,
sobre todo, é o clixé de “bos” e “malos” o que mellor
funciona: “Canto máis logrado esté o papel do malo, máis
logrado estará o filme”, dixo Alfred Hitchcock.

8.

a) Explica brevemente en que consiste a elipse.

b) Cita un filme que conte unha historia en tempo real.

c) Describe unha elipse nun filme visto por ti.

9.

a) Cita os temas cinematográficos máis atractivos para o público.

b) ¿Estás de acordo coa afirmación de Hitchcock?

c) ¿Por que?

Á dereita o actor que mellor
encarnou a figura do “malo”:

James Cagney

James Mason Susan Sarandon

5. A linguaxe cinematográfica e o son

A imaxe

Tódolos elementos que compoñen cada imaxe están
extraordinariamente estudiados, deseñados e situados,
co fin de comunicarse o mellor posible co espectador.
Cada imaxe cinematográfica é froito dun estudio tan
rigoroso como o que realiza un pintor antes de pintar un
cadro, de aquí que en case tódolos filmes se realice o
Story-Board.

1) Unha composición horizontal
transmite calma e monotonía.

2) A composición vertical
produce sensación de
superación, apertura e
ascendencia.

3) Personaxes entre moitas
verticais dan a sensación de
aprisionamento.

4) Se unha liña vertical divide o
encuadre transmítese
separación.

5) Liñas abertas hacia abaixo
expresan pesimismo.

6) Se se abren hacia arriba
transmiten exaltación.

7) As liñas diagonais comunican
movemento.

8) As liñas quebradas crean
confusión.

9) As liñas curvas abundantes
suavizan a expresión.

Auguste e Louis Lumière

Para entender un pouco mellor como se compoñen ou
ordenan os distintos elementos que aparecen no
rectángulo visual (encuadre), cómpre ter claros uns
conceptos básicos.

Toma. É o conxunto de imaxes que se filman desde que
se preme o disparador da cámara ata que se solta. Son de
escasa duración, duran só uns poucos segundos; un
exemplo de tomas breves son os vídeo-clips e os anuncios
de televisión. Como exemplo de tomas longas temos o
filme A soga, de Hitchcock, no que o director nos quere dar
a impresión de que o rodou nunha soa toma, cando a
realidade é que fixo poucas e moi longas -algunhas delas
de dez minutos- pero tivo a habilidade de que non se
notase a unión entre elas cando as montou.

Plano. É o anaco de espacio que filma a cámara e que
logo se proxecta na pantalla. Para clasificar os distintos
tipos de planos tómase como referencia a superficie que
ocupa na pantalla a figura humana:

O gran plano xeral amosa unha paisaxe ou un grande
escenario, onde a figura humana non se ve ou é case
imperceptible; serve para dar unha idea de conxunto, para
describir.

O plano xeral ou plano de conxunto ten carácter
descriptivo e narrativo; fai unha maior aproximación ó
ambiente e permite a identificación dalgunhas persoas,
situando a acción no seu conxunto e dando tanta
importancia ás figuras humanas como ó contorno, tal
como ocorre nos filmes de xénero policíaco.

O plano enteiro fai coincidir a figura humana cos límites
superior e inferior da pantalla.

O plano americano ou plano tres cuartos abarca ó
personaxe dende a metade das coxas.

O plano medio comprende a metade superior do
personaxe.

Estes tres últimos planos empréganse fundamental-
mente para narrar.

Gran plano xeral

Plano xeral

Plano enteiro

Plano americano

Plano medio

O primeiro plano, que abarca dende os ombros hacia
arriba, é  esencial para a expresión do rostro humano e
das emocións; dá unha enorme forza dramática e permite
penetrar fondamente na psicoloxía do personaxe.

O primeirísimo plano céntrase exclusivamente no
rostro, permitindo mostrar todo tipo de emocións na súa
máis alta expresión.

O plano de detalle ou inserto comprende unha parte do
rostro ou un obxecto.

A medida que a cámara se achega ós personaxes, imos
penetrando cada vez máis na súa intimidade psicolóxica.

Aclaración: Con frecuencia, empréganse as palabras
“toma” e “plano” como sinónimas, o que pode dar lugar a
confusión. Nunha mesma toma pode haber diferentes
planos, pois basta con que a cámara se achegue ou se
alonxe do personaxe, ou que o personaxe se mova, para
modificar totalmente a dimensión do plano. “Toma” é
tempo de filmación; “plano” é espacio filmado. Volvendo ó
filme A soga, é doado deducir que nunha toma de 10
minutos haxa case todo tipo de planos.

Escena é un plano -ou un conxunto deles- que se
desenvolve nun único espacio ou nun único tempo, ou nun
conxunto de espacio e de tempo. Tamén se pode definir
como o plano ou conxunto de planos que constitúen unha
mesma acción.

Secuencia é unha sucesión de planos ou de escenas
que se refiren a unha mesma parte do argumento; é dicir,
ten sentido narrativo por si mesma. A suma de secuencias
forma o filme.

Plano-secuencia é unha secuencia filmada nunha soa
toma; segundo vimos anteriormente, a súa denominación

Primeiro plano

Plano de detalle

Primeirísimo plano

10.

a) Clasifica os distintos planos en descriptivos, narrativos e expresivos.

b) Distingue con precisión entre “toma” e “plano”.

tería que ser toma-secuencia porque nun plano-secuencia
adoita haber múltiples planos. A realización dun plano-
secuencia require unha enorme destreza por parte do
director e de todo o equipo técnico; como exemplo
maxistral citaremos o filme, dirixido por Orson Welles,
Sede de mal, na que os catro  primeiros minutos son un
plano-secuencia de extraordinaria dificultade de realiza-
ción e na que se nos contan moitas cousas.

O plano é o equivalente á palabra na escritura.
Mediante a montaxe, os planos únense formando
escenas. A unión de varias escenas forma unha secuen-
cia; a secuencia equivale ó capitulo na novela.

A separación das imaxes

Os planos, as escenas e as secuencias están separadas,
igual que ocorre na escritura, por uns signos de puntuación
propios do cine. O fundido ten lugar cando unha imaxe se
pecha en negro e a seguinte xorde da escuridade;
emprégase para sinalar un longo salto no tempo. O
encadeado, cando a imaxe se esvaece pouco a pouco e a
seguinte vai aparecendo sobreimpresionada; suxire unha
relación entre as accións que separa. O corte seco é o
simple cambio de plano. O desenfoque utilízase ás veces
para retornar ó pasado (flash-back) ou para referirse a un
soño. A cortiniña consiste na desaparición progresiva da
imaxe e a aparición da seguinte, sen mesturárense, tal e
como ocorría no cine mudo.

Á cámara: ángulos, movementos e enfoque

Habitualmente a cámara colócase horizontal e a unha
altura que coincide cos nosos ollos: é o ángulo normal.
Pero isto non sempre é así.

Pode estar situada máis arriba do que se filma,
enfocando cara a abaixo: é o chamado ángulo en picado,

11. Despois de veres un filme, describe:

a) Unha escena.

b) Unha secuencia.

Woody Allen

Julie Christie

Clint Eastwood

que se utiliza cando se quere minimizar, empequenecer,
humillar, presentar á persoa como indefensa, soa,
abandonada, abatida ou aterrorizada.

A cámara tamén se pode colocar debaixo do que se filma,
enfocando cara a arriba: é o ángulo en contrapicado. Con
este ángulo, o personaxe aparece engrandecido, superior,
prepotente, heroe, eufórico, triunfador, poderoso, temible.

A secuencia final do filme Pretty Woman é un exemplo
claro dos efectos destas dúas angulacións da cámara;
neste caso, o contrapicado ensalza ó humilde e o picado
rebaixa ó prepotente.

Cando a cámara se inclina produce o chamado ángulo
aberrante, que dá unha sensación de desequilibrio e de
inseguridade psicolóxica, como ocorre nunha escena de Ó
leste do Edén, de E. Kazan.

Movementos da cámara. Durante a filmación a cámara
pode desprazarse de distintos modos. Pode xirar ó seu
redor 360º no chamado movemento panorámico, empre-
gado para describir.

Outras veces, a cámara colócase como se estivese
instalada nos ollos dun dos personaxes, de modo que nós
vemos o que ve o personaxe, identificándonos con el: é a
chamada cámara subxectiva, empregada en moitas
escenas de Psicose, de A. Hitchcock.

Tamén pode desprazarse sobre uns raís cara a diante,
cara a atrás ou lateralmente: son os chamados travelling.
Tamén reciben este nome os movementos da cámara
cando está instalada nunha grúa, nun automóbil, nun tren
ou nun helicóptero.

Exemplo de cámara en picado

Contrapicado

12.

a)¿Que tipo de separación de imaxes sinala un longo salto temporal?

b) ¿Para que se utiliza o desenfoque?

c) ¿Que significados aporta o ángulo de cámara en picado?

d) ¿E en contrapicado?

Modernamente, emprégase unha cámara
lixeira, chamada steadicam, que se suxeita
con correas ó peito do operador. Con esta
cámara pódese realizar con axilidade todo
tipo de movementos e ángulos, filmar
distintos planos, pasando duns a outros sen
interrupción, e realizar tomas longas. Os
planos da serie televisiva Urxencias filma-
dos no quirófano están tomados cunha
steadicam.

O enfoque da cámara. Dicimos que un
plano ten profundidade de campo cando
están enfocados ou nítidos tanto os
personaxes ou obxectos que están preto da
cámara como os que están lonxe. Este
recurso emprégase para crear a ilusión de
que hai unha terceira dimensión dentro
dunha superficie plana: a profundidade. Este
efecto refórzase con outras técnicas:
iluminando máis unhas zonas ca outras; con
liñas que converxan nunha zona concreta;
utilizando planos medios; combinando cores
frías, que dan sensación de lonxanía, con cores quentes,
que dan a sensación de proximidade; poñendo obxectos
pequenos ó fondo da imaxe e grandes en primeiro termo.

A iluminación

A luz, esencial para poder ver as imaxes, utilízase
tamén como elemento de expresión. Segundo incida, así
son os resultados expresivos: a luz frontal fai planos ós
personaxes ou ós obxectos; se dá de lado remarca os
volumes; se incide nas costas idealiza ó personaxe; se o
foco de luz vén do chan dálle ó personaxe unha apariencia
sinistra.

O son

É un elemento imprescindible. O son transmite máis
mensaxes, axuda a comprender mellor as imaxes e
engade novos significados e expresións ó que se conta.

Cámara-grúa

Exemplo de profundidade de
campo

A iluminación produce aquí un
efecto inquedante

O cine sempre estivo asociado ó son; incluso na época
muda as proxeccións acompañábanse de música,
interpretada en directo por un pianista, unha orquestra ou
procedente dun gramófono.

A música, segundo as súas características, incrementa
ou diminúe a forza da mensaxe das imaxes, transmite
unhas determinadas emocións e sensacións, adianta
accións futuras.

Os ruídos reflicten o ambiente no que se desenvolve a
acción, elevando o grao de realismo.

Cando se oe a voz dun personaxe que non está en
pantalla, dise que a voz está en “off”, e utilízase para
rememorar o pasado ou para expresar o se que pensa.

6. Os grandes creadores da arte
cinematográfica

O creador da linguaxe cinematográfica:
D. W. Griffith

Xa vimos que o cine de Méliès era a simple filmación
dunha obra de teatro. Pero esta nova arte precisaba dunha
linguaxe distinta.

En Hollywood, o director David Wark Griffith (1875-
1948) foi o creador da linguaxe cinematográfica, tal como
hoxe a coñecemos. Dividiu o filme en secuencias.
Descubriu o flash-back. Moveu a cámara, ata ese
momento inmóbil. Variou o ángulo da cámara dentro
dunha escena para guiar o ollo do espectador, modifi-
cando o punto de vista. Manexou todo tipo de planos,
utilizando por primeira vez o primeiro plano con fins
expresivos. Utilizou o recurso do “salvamento no

13.

a) Enumera os distintos movementos de cámara.

b) ¿Que efecto produce a profundidade de campo?

c) Describe os efectos da iluminación, segundo incidan non personaxes.

Retrato de Griffith

Romy Schneider

derradeiro momento” co fin de aumentar a tensión e o
suspense. Inventou a acción paralela, que é a alternancia
de dúas accións relacionadas, que cun exemplo
entenderemos: nuns planos vemos a un foraxido que o van
aforcar; noutros planos, intercalados cos anteriores,
vemos os seus compañeiros que se dirixen nos seus
cabalos cara ó lugar onde está o seu amigo a piques de
ser executado; nos planos seguintes veremos outra vez ó
reo, e así sucesivamente ata acabar a secuencia; as
accións paralelas son a base para lograr o suspense, e
equivalen na escritura ó “mentres tanto”.

Todas estas innovacións, que hoxe,
por estarmos acostumados a velas con
asiduidade nos poden parecer recursos
doados e simples, foron unha auténtica
revolución na arte de narrar cunha
cámara de cine, e arrombaron para
sempre todo rastro de linguaxe do teatro.
De feito, non hai filme que poida omitir
estes avances na gramática do cine
levados a cabo por este xenio.

“Griffith inventouno todo; non hai ningún cineasta no
mundo que non lle deba algo”, afirmou o gran director
Sergei Eisenstein.

“Ningunha cidade, ningunha industria, ningunha
profesión nin forma de arte lle deben tanto a un só home”,
dixo de Griffith o xenial director Orson Welles.

Destacaremos del dous filmes: O nacemento dunha
nación (1915) e Intolerancia (1916). Na primeira introduce
unha novidade: o cine como suma de espectáculo e instru-
mento para influír ideoloxicamente nos espectadores.

14.

a) Enumera as innovacións que introduciu Griffith na linguaxe cinematográfica.

b) Cita os seus filmes máis destacados.

O nacemento dunha nación, de
D. W. Griffith

Francis F. Coppola

Sophia Loren

Unha escolma de xenios

Edwin S. Porter (1869-1941) creou o xénero western
co filme Asalto e roubo dun tren (1903).

Thomas H. Ince (1882-1924) rodou westerns en
exteriores, introducindo no cine a Natureza como decorado.

Mack Sennett (1880-1960) foi o primeiro realizador que
utilizou como reclamo de espectadores o atractivo erótico
(sex-appeal) de determinados actrices e actores. Inventou
o cine cómico: os pastelazos na cara son creación súa.

Cecil B. De Mille (1881-1959) dirixiu o primeiro filme no
que se narra un conflicto psicolóxico: A marca do lume
(1915).

Charles Chaplin (1889-1977), creador do personaxe
Charlot, foi o mestre do melodrama (filme no que os
aspectos sentimentais teñen unha grande importancia). Os
seus filmes expoñen unha inquietude social, froito da súa
infancia pasada nos barrios pobres de Londres. Foi un
profundo coñecedor da psicoloxía humana: utilizou o humor
como arma contra a inxustiza, e amosou a necesidade de
amor, xustiza e paz que aniñan no fondo de todo ser
humano. Entre a súa filmografía destacan O rapaz; A
quimera do ouro; Tempos modernos, unha denuncia da
deshumanización que provoca o traballo en grandes
cadeas de producción; O gran dictador, crítica desapiadada
dos réximes fascistas.

Buster Keaton (1895-1966), gran mestre do cine
cómico, destaca co filme O maquinista da Xeral (1926).

Sergei M. Eisenstein (1898-1948) sentou as bases
definitivas da montaxe cinematográfica; sen a penas
mover a cámara, soubo imprimir un ritmo acelerado á
acción, gracias á súa xenialidade como montador. Os
actuais realizadores de vídeo-clips e de publicidade
televisiva teñen neste director o seu punto de referencia.
No seu filme A folga (1924) introduciu no cine o
protagonismo das masas humanas fronte ó protagonismo
individual. O acoirazado Potemkin (1925), un filme de
encargo do réxime soviético, foi a súa obra mestra.

Plano número 1.359 de
O acoirazado Potemkim

Charles Chaplin no papel de
Charlot

Ingmar Bergman (1918) é un dos directores que máis
profundizou nos problemas e angustias da existencia
humana: Morotes salvaxes (1957), Persoa (1966), Sonata
de outono (1978).

¿A quen seguir citando nesta breve escolma? Correndo
o lóxico risco, imposto pola brevidade, de omitir a xenios,
damos os nomes duns directores que sempre serán
garantía de calidade e de bo facer: Orson Welles, Billy
Wilder, Willian Wyler, John Ford, King Vidor, Fritz Lang,
George Cukor, Howard Hawks, A. Hitchcock, John Huston,
Frank Capra, Stanley Kubrick, F. W. Murnau, Ernst
Lubitsch, J. von Sternberg, Luchino Visconti, Federico
Fellini, Vittorio de Sica, Michelangelo Antonioni, Luis
Buñuel, Woody Allen, Ridley Scott, Roman Polanski, Jean
Renoir, Akira Kurosawa, Martin Scorsese, Carl T. Dreyer,
Francis Ford Coppola, David Lean, F. Truffaut, Bernardo
Bertolucci, Anthony Mann, R. W. Fassbinder, Roberto
Rossellini, Quentin Tarantino, Steven Spielberg, Oliver
Stone, Milos Forman, Jean-Luc Godard.

Unha escolma de filmes

A mente humana ten a teima de clasificar. Clasificar obras
de arte é, entre outras cousas, un labor relativo e subxectivo
porque os clasificadores teñen gustos, coñecementos e
ideoloxías diversos e, ás veces, dispares. Sirvan estes títulos
como unha guía dos mellores, segundo un amplo consenso
entre os estudiosos da arte cinematográfica:

Cidadán Kane (1940), de O. Welles; O acoirazado
Potemkin (1925), de S.M. Eisenstein; A paixón de Xoana

15. Relaciona as dúas columnas:

1. Porter Inventor dos pastelazos na cara.

2. Ince Sentou as bases da montaxe.

3. Sennet Esculcador da mente humana.

4. Chaplin Introduciu a Natureza como decorado.

5. Eisenstein Creou o xénero do Oeste.

6. Bergman Mestre do melodrama.

Buster Keaton

Orson Welles

Alfred
Hitchcock

Sergei M.
Eisenstein



��	
�
��


�

152

de Arco (1927), de C.T. Dreyer; Cantando baixo a chuvia
(1952), de S. Donen e G. Kelly; Vértigo/De entre os mortos
(1958), de A. Hitchcock; Centauros do deserto (1956), de
J. Ford; A estrada (1962), de F. Fellini; Ladrón de bicicletas
(1948), de V. De Sica; Avaricia (1924), de E.O. von
Stroheim; Casablanca (1943), de M. Curtiz; Foise co vento
(1939), de V. Fleming; Amencer (1927), de F.W. Murnau;
Rebelde sen causa (1955), de N. Ray; O maquinista da
Xeral (1926), de B. Keaton; A quimera do ouro (1925), de
C. Chaplin; A aventura (1959), de M. Antonioni; A grande
ilusión (1916), de J. Renoir; Intolerancia (1916), de D.W.
Griffith; Luces da cidade (1930), de C. Chaplin; El Sur
(1983), de V. Erice.

Pero cando teñamos que escoller un filme para ver e
gozar non ten por que ser ningún das listas que elaboran
cada pouco tempo os críticos, pois elixir un filme ten moito
que ver cos sentimentos persoais e coas emocións:
“Cando falo do meu filme preferido, non quero dicir que me
pareza o mellor: é aquel polo que sinto unha debilidade, o
que me emociona sempre que o vexo”, afirma o escritor
Javier Marías.

7. Os xéneros cinematográficos

É doado darse conta de que case tódolos filmes de
ficción se poden dividir nuns poucos grupos, segundo o
tema que traten, as imaxes que nos amosen, o vestiario
que apareza, os caracteres dos personaxes e o modo de
contar a historia. A cada un destes grupos cunhas
características comúns chámaselle xénero cinematográfico.

Convén aclarar que os xéneros non son esquemas
pechados, senón que un mesmo filme pode participar de
varios deles, e que un mesmo xénero vai cambiando e
adaptándose ós gustos estéticos e á ideoloxía de cada
momento.

Oeste ou western

É o xénero propiamente estadounidense, creado por E.
S. Porter. Baséase na conquista e colonización das terras
do centro e oeste de Norteamérica por parte dos colonos

Cidadán Kane

Plano da secuencia final de
Casablanca

John Wayne



��������E

153

procedentes da zona oriental, e conta os
conflictos desta conquista, a modo de
fazaña nacional. É o xénero que fai
referencia á historia dun país sen Historia.

Este xénero, con algunha excepción, ten
uns personaxes arquetípicos: o cow-boy ou
vaqueiro (valente, heroe, aventureiro,
xeneroso, só, libre e triunfante sobre o mal), o
indio (cruel, violento), o foraxido, o exército, o
sheriff, os pioneiros, ...; e ten tamén uns feitos propios: duelos,
pelexas, procura do ouro, persecucións, expansión dos
Estados Unidos cara ó Oeste...

Westerns destacados: A dilixencia e Centauros do
deserto, de J. Ford; Ata que chegou a súa hora, de Sergio
Leone, A porta do ceo, de Michael Cimino; Só ante o
perigo, de F. Zinnemann; Río Bravo, de H. Hawks; Johnny
Guitar, de N. Ray; Bailando con lobos, de Kevin Kostner,
película que trata ós indios dun modo máis conforme coa
realidade histórica.

Cine negro, policíaco e thriller

É tamén un xénero nacido en Estados Unidos,
determinado pola Lei Seca, imperante dende
1919 ata 1933, e polos conflictos sociais e
políticos desencadeados despois da crise
económica de 1929.

Conta o mundo da delincuencia organizada,
da corrupción policial e política, nunha sociedade
que perdeu os valores. Gángsters, policías, mafiosos,
detectives, muller malvada con apariencia bondadosa,
crimes, cárceres, alcohol, drogas, xuízos, a lei do máis
forte, intrigas, traizóns, enganos, ambición de poder e
riqueza,... son elementos deste xénero, xénero que pon de
manifesto que a violencia é un dos temas máis atractivos.

A conquista do Oeste, de
H. Hathaway

16. a) Fai unha relación dos personaxes arquetípicos do western.

b) Cita un filme que trate a realidade dos indios dun modo máis achegado á reali-
dade histórica.

Cine negro: O soño eterno,
de Howard Hawks

Os filmes de espionaxe inclúense tamén neste xénero.

Destacaremos: A xungla de asfalto, de J. Huston; O
soño eterno, de H. Hawks; O Padriño I, II e III, de F. F.
Coppola; Sede de mal, de O. Welles; Retorno ó pasado, de
J. Tourneur; Perdición, de B. Wilder; Era unha vez en
América, de Sergio Leone; Chinatown, de R. Polanski;
Estraños nun tren, de A. Hitchcock; Bonnie and Clyde, de
A. Penn.

Fantástico e terror

Neste xénero aparecen as situacións que están fóra da
razón, da lóxica habitual e do que se considera como
natural e ordinario, e escarva no máis fondo da nosa
mente. Hai un enfrontamento entre o mundo da vida diaria
e o mundo irracional e perturbador.

Os personaxes (Frankenstein, Drácula, Lobishome,
Batman, Nosferatu, King-Kong, demos, tolos, monstros,
pantasmas), que son malos e perversos, relaciónanse con
nós a través dun recurso extraordinariamente rendible e
eficaz: o medo.

Os escenarios son pechados, agobiantes, claustrofó-
bicos e misteriosos.

Os efectos especiais, a iluminación, a
música e a roupa xogan un papel moi
importante para reforzar os efectos de medo e
tensión.

Filmes: Nosferatu o vampiro, de Murnau;
King-Kong, de E. Schoedsack e M. Cooper; O
estraño caso do Dr. Jekill, de V. Fleming;
Drácula, de T. Fisher; Os paxaros, de A.
Hitchcock; O resplandor, de S. Kubrick; A
muller panteira, de J. Tourneur; O exorcista,
de W. Friedkin; O home invisible, de J. Whale.

17.

a) ¿Que temas trata o cine negro?

b) ¿Cales son os personaxes típicos?

Plano de King-Kong

Rita
Hayworth

F. W. Murnau



��������E

155

Ciencia-ficción

Nace este xénero en 1902 co filme de Méliès Viaxe á
Lúa. A partir de 1950 consolídase coa Guerra Fría, a
carreira pola conquista do espacio, a mitificación da
tecnoloxía e a ameaza atómica despois de Hiroshima.
Expresa a angustia, o medo e a tensión que provocan en
nós as posibles invasións de extraterrestres, a fin da
civilización humana polo perigo atómico, o deterioro
ecolóxico e a superpoboación.

As accións deste xénero son hipotéticas, están
localizadas nun futuro de grandes avances tecnolóxicos e
son causadas por fenómenos ós que se lles quere dar
unha explicación científica.

Os temas deste xénero son moi variados: viaxes
espaciais e a través do tempo, invasións de extraterres-
tres, perigo dunha guerra definitiva, catástrofes ecolóxicas,
mitificación das máquinas.

As naves espaciais son o lugar máis habitual para as
accións.

Os efectos especiais, potenciados na actualidade cos
avances informáticos, son o recurso máis habitual para
crear o ilusionismo e a espectacularidade propios do
xénero, chegando a ser máis importantes cá narración
mesma. As novas versións de A guerra das galaxias son
simples refritos do filme inicial (1977) de Georges Lucas,
pasados polos efectos especiais creados polos ordena-
dores.

2001: unha odisea do espacio (1968), de S. Kubrick e A.
C. Clarke, marca un fito no xénero, incorporando a refle-
xión sobre a condición humana, a súa evolución e o seu
destino.

18.

a) ¿Cales son as características básicas do cine de terror?

b) Cita nomes de personaxes propios do xénero.

c) ¿Que emoción  estimula este xénero?

2001: unha odisea do espacio

Marlon Brando

A serie de filmes de James Bond ten cabida neste
xénero, aínda que comparte elementos co de aventuras e
co cine negro.

Drama

Aquí os personaxes enfróntanse na súa vida cotiá a
accións e situacións tristes e desgraciadas, que conmoven
fondamente ó espectador; son víctimas da mala sorte, e
están perseguidos pola dor e polo sufrimento. Ás veces, a
historia remata dun modo infeliz, ou mesmo fatal.

Filmes: Casablanca, de M. Curtiz; Titanic, de J.
Cameron; Stromboli, de R. Rossellini; Thelma e Louise, de
R. Scott; O gran Gatsby, de S. Kubrick; Gilda, de Charles
Vidor; O carteiro sempre chama dúas veces, de B.
Rafelson.

Comedia

Dende o mesmo momento en que os irmáns Lumière
fixeron a primeira proxección, a función primordial do cine
é divertir e alonxar ós espectadores da realidade ingrata.
Por iso, a comedia, que basicamente é risa e diversión, foi
e será o xénero máis demandado polo público.

É o xénero que máis se achega á nosa realidade, por
iso sobrevive. Admite moitas variantes: farsa, ironía,
crítica, alegría, cinismo, amargura, sátira, sentimenta-
lismo; é dicir, tantas como cantos ten a nosa vida.

19.

a) ¿Quen creou o cine de ciencia-ficción?

b) ¿Con que filme?

c) ¿Con que emocións xoga este xénero?

d) ¿Que temas trata?

20. Describe as situacións ás que se enfrontan os personaxes dos dramas.

Titanic, de J. Cameron

Ingrid Bergman

O cine cómico foi a primeira expresión da comedia, con
xenios como Charles Chaplin, Buster Keaton ou os irmáns
Marx.

Hai outro tipo de comedias elaboradas cun guión moi
traballado, con personaxes correntes que se ven envoltos
en situacións fóra do normal e que non poden controlar:
son as comedias dos directores Ernst Lubitsch, Howard
Hawks, Billy Wilder, Frank Capra, George Cukor e Woody
Allen.

O melodrama comparte características propias da
comedia e do drama.

Filmes: Ser ou non ser, de E. Lubitsch; As viaxes de
Sullivan, de P. Sturges; Con faldras e a rachar, de B.
Wilder; A fera da miña nena, de H. Hawks; Manhattan, de
W. Allen; Paixón baixo a néboa, de K. Vidor; Matrimonio á
italiana, de V. De Sica.

Comedia musical

Xorde nos Estados Unidos debido á súa
tradición de espectáculos musicais e revistas
nos teatros de Broadway.

Este xénero é unha mestura de elementos
propios do cine, como son a cor, os
decorados, a iluminación, os movementos de
cámara, con elementos alleos, procedentes
moitas veces dos musicais do teatro: a
música, as cancións, o ballet e a danza; todos
eles ó servicio da narración, na que se
mesturan diálogos falados e cantados.

O primeiro filme considerado como sonoro, O cantor de
jazz, é en realidade un filme mudo con cancións. A partir
do cine sonoro arranca o xénero, coas súas variantes de
comedia, drama, melodrama e ópera-rock.

Filmes: Cantando baixo a chuvia, de G. Kelly e S.
Donen; Corazonada, de F.F. Coppola; Cabaret, de R.
Fosse; West side story, de R. Wise e J. Robbins;
Xesucristo Superstar, de N. Jewison; Hair, de M. Forman;
Febre do sábado noite, de John Badham.

Fotograma da comedia
Con faldras e a rachar

Plano do filme West Side Story

Histórico

É o adicado a reconstruír, dun xeito máis ou menos
fidedigno, feitos do pasado. Dende O nacemento dunha
nación, de Griffith, ata Salvar ó soldado Ryan (1998) este
xénero gozou de grande aceptación entre tódolos
públicos, sobre todo o chamado “cine de romanos”.

Dentro do histórico inclúese o cine bélico. Moitos destes
filmes fanse para xustificar ideoloxicamente a entrada nun
conflicto ou para manter alta a moral dos soldados, a base
de heroes que se moven por grandes ideais para matar
inimigos.

Ó longo da súa historia o cine bélico sufriu grandes
transformacións. Hai filmes que son uns panfletos, como
Boinas verdes. Outros son antibelicistas, como Sendeiros
de gloria, Sen novidade na fronte, Adeus ás armas, Nacido
o catro de xullo ou Apocalypse now.

Outros filmes mostrarán que o soldado non é un heroe,
senón unha persoa que sofre e sente medo: Salvar ó
soldado Ryan.

Actualmente, a retransmisión das guerras levada a cabo
pola televisión, a través dos telexornais e das reportaxes,
como se fosen un espectáculo, motiva un estancamento
do cine bélico.

Aventuras

Ben mirado, tódolos filmes de ficción contan unha
aventura, como aventura é a vida en si; en consecuencia,
tódolos xéneros poderían adscribirse a este. Pero
restrinxindo o significado da palabra aventura a “un suceso
estraño e perigoso que lle acontece a alguén”, podemos
separar un grupo de filmes nos que a acción ocorre en
lugares lonxanos e exóticos, con algo de suspense e moita

21.

a) ¿Cal é o fin básico das comedias?

b) ¿Que elementos mestura a comedia musical?

Salomón e a raíña de Saba,
de K. Vidor

Steven Spielberg

Marcelo Mastroianni

acción, a uns personaxes: piratas, aventureiros, caza-
dores, Robin Hood, Tarzán, o Zorro, Indiana Jones. James
Bond tamén ten aquí cabida, así como Supermán,
Batman, Robinson Crusoe, ...

Filmes: Lawrence de Arabia, de D. Lean; Dersu Uzala, de
Akira Kurosawa; A illa do tesouro, de B. Haskin; a serie
Indiana Jones, de S. Spielberg; Lord Jim, de R. Brook;
Piratas do mar Caribe, de C. B. De Mille; Os tres
mosqueteiros, de G. Sydney; A volta ó mundo en 80 días,
de M. Anderson; Gorilas na néboa, de M. Apted.

8. O cine español

Características

Non ten o esplendor doutras cinematografías. É unha
cinematografía pobre e carente dunha forte e imprescin-
dible industria que o respalde na producción e na
distribución. É un cine que estivo case sempre apoiado
economicamente por subvencións estatais.

Actualmente, a maioría do cine faise con productoras
nacidas para un só filme, o que provoca dificultades para
a súa pervivencia e continuidade. Outras veces son as
cadeas de televisión as que producen filmes, para, unha
vez proxectados nos cines, amortizalos pasándoos en
televisión.

Historia

As primeiras filmacións cinematográficas datan de
1897: Eduardo Jimeno rodou Salida de la misa de doce del
Pilar de Zaragoza, seguindo o ronsel dos Lumiére;

22.

a) ¿Que feito está facendo decaer ó cine bélico?

b) Xeralmente, ¿en que lugares ocorren as accións do cine de aventuras?

c) ¿Cales son os personaxes propios do cine de aventuras?

Plano de Indiana Jones e a
derradeira cruzada

Luis Buñuel

Fructuoso Gelabert realizou Riña en un café, o primeiro
filme español de ficción.

A primeira figura destacada a escala mundial foi o
operador de cámara e director de fotografía Segundo de
Chomón (1871-1929), que traballou a primeiros deste
século cos mellores directores de Italia e Francia,
realizando os primeiros travellings da historia do cine e
utilizando a cámara subxectiva.

Ata 1920 dirixíronse moitos filmes de asunto histórico,
dramático, literario, cómico ou reportaxes documentais.

Na década dos vinte imponse o cine de
tema folclórico: La hermana San Sulpicio, de
Florián Rey. A parte deste cine folclórico,
tamén se fixo un cine realista, de análise
social: Las de Méndez, de Fernando Delgado.

Durante a II República aparecen compañías
productoras de mediana solidez e estudios
para a realización de cine sonoro, consoli-
dándose unha pequena industria cinemato-
gráfica con ansias de facer un cine de

calidade. Ó mesmo tempo, instáurase o star-system, coa
figura de Imperio Argentina.

O cine deste período tenta aproximarse á realidade
social do país: Nobleza baturra, de Florián Rey.

Cómpre mencionar o filme documental Tierra sin pan
(1932), de Luis Buñuel, unha reportaxe sobre o atraso da
comarca estremeña de Las Hurdes.

Plano de El tren eléctrico, película
de trucaxes de S. de Chomón

Fotograma de Las de Méndez

23.

a) ¿Cal foi o primeiro filme español de ficción?

b) ¿Quen o dirixiu?

c) ¿Que temas se trataron ata 1920?

d) ¿Con que actriz se establece no cine español o
star-system?

Imaxe do documental Tierra sin
pan, de L. Buñuel

Despois da Guerra Civil vólvese a partir da nada. En
1941 aparecen os primeiros filmes de propaganda política
do novo réxime, entre os que cabe destacar: Raza, de
Sáenz de Heredia e con guión de Jaime de Andrade,
seudónimo de Franco.

O Goberno estableceu normas legais para potenciar o
cine nacional, impoñendo a dobraxe obrigatoria dos filmes
estranxeiros e fixando criterios para a subvención
económica do cine nacional por parte do Estado. Os filmes
estranxeiros dobrados ó castelán foron os preferidos polo
público, o que impediu o fortalecemento da producción
autóctona.

Tamén se estableceron normas para impoñer unha forte
censura:

“Orde do 23 de novembro de 1942, da Vicesecretaría de
Educación Popular de Falanxe Española Tradicionalista e
das X.O.N.S..

Artigo 1.º A censura cinematográfica será exercida pola
Comisión Nacional de Censura Cinematográfica (...).

Art. 3.º Compete á Comisión: Censurar toda clase de
películas, nacionais e estranxeiras (...), que se proxecten
en territorio nacional”.

Un exemplo de censura, aínda en 1976:

“O inocente. Italiana. Dirixida por Luchino Visconti.
Observacións:

Rolo 5.º Cortar inmediatamente antes de que o amante
dela saia da ducha”.

Como consecuencia das subvencións estatais, apare-
ceron novos directores e producíronse filmes históricos

24.

a) ¿Quen foi o guionista real de Raza?

b) Despois da Guerra Civil, ¿que medidas se tomaron para potenciar o cine español?

c) A dobraxe obrigatoria, ¿que efectos produciu no cine nacional?

Paco Rabal

Fernando Rey

que resaltaban o pasado glorioso do Imperio
español: Los últimos de Filipinas, de Antonio
Román.

Dous directores déronlle un xiro anovador
ó cine español na década dos 50 e nos
primeiros 60, con varias obras mestras:
¡Bienvenido, míster Marshall!, Calabuch e El
verdugo, de Luis García Berlanga; e Muerte
de un ciclista e Calle Mayor, de Juan Antonio
Bardem.

A parte destes directores, o cine que se facía en España
era totalmente distinto ó que facían os grandes creadores
desta arte noutros países. Tal era a situación, que en 1955

celebráronse en Salamanca as “Primeras
Conversaciones Cinematográficas”, co fin de
darlle un pulo anovador á producción propia.
No marco destas Conversaciones, Bardem
lanzou este diagnóstico: “O cine español
actual é politicamente ineficaz, socialmente
falso, intelectualmente ínfimo, esteticamente
nulo e industrialmente raquítico”.

A partir de 1960 aparece outra remesa de
novos directores, comprometidos coa

realidade social e política. Inicia a renovación en 1959 o
director Carlos Saura con Los golfos, e en 1965 realiza a
obra mestra La caza. Outros directores que tentan facer un
cine distinto son Miguel Picazo (La tía Tula), Mario Camus

(Young Sánchez), Josep María Forn (La piel
quemada), Angelino Fons (La busca),
Vicente Aranda (Fata Morgana), Fernando
Fernán-Gómez (El extraño viaje) e Gonzalo
Suárez (Ditirambo).

Hai que citar dentro da producción do cine
español o filme Viridiana (1961), de Luis
Buñuel, un dos directores máis salientables
da Historia do cine, pero que realizou a súa
obra en México e Francia.

Na década dos 70 o cine toma tres
camiños distintos:

Escena de Bienvenido Mister
Marshall, de L. G. Berlanga

Plano de Muerte de un ciclista,
de J. A. Bardem

Fotograma de La caza, de C. Saura

1. Uns filmes de carácter político, cunha linguaxe chea
de símbolos para escapar da censura e dirixido a minorías
intelectuais: Ana y los lobos e La prima Angélica, de
Carlos Saura e producidas por Elías Querejeta; Mi querida
señorita, de Jaime de Armiñán; Los pájaros de Baden-
Baden, de Mario Camus; El espíritu de la colmena, de
Víctor Erice, director de enorme talento e creatividade;
Furtivos, de José Luis Borau. Citaremos tamén dentro
deste apartado a segunda longametraxe que realiza
Buñuel en España: Tristana (1970).

2. Un cine de nulo valor artístico, vulgar, de
mal gusto, groseiro, de “destape”. No desearás
al vecino del quinto, de Ramón Fernández, é o
filme representativo deste cine cutre.

3. Por último, un cine que explica, dun xeito
sinxelo, aspectos da vida política e social
española do momento, e dirixido a un sector
amplo de espectadores: Españolas en París,
de Roberto Bodegas; Tocata y fuga de Lolita,
de Antonio Drove; El amor del capitán Brando,
de Jaime de Armiñán.

Despois da morte de Franco, faise un cine que
cuestiona e critica o réxime precedente: El desencanto, de
Jaime Chávarri; Asignatura pendiente, de José Luis Garci,
quen recibiría en 1983 o primeiro Oscar do cine español
con Volver a empezar; Las largas vacaciones del 36, de
Jaime Camino.

Nestes momentos da transición democrática aparecen
filmes de directores novos: El crimen de Cuenca, de Pilar
Miró; ¿Qué hace una chica como tú en un sitio como este?,
de Fernando Colomo; Opera prima, de Fernando Trueba.

25.

a) ¿Que dous directores realizaron obras mestras a finais dos 50 e comezos dos 60? 

b) Escribe o título destes filmes.

c) ¿Que filme importante dirixiu Carlos Saura en 1965?

d) ¿Cales foron as dúas longametraxes que Luis Buñuel dirixiu en España?

La tía Tula, de M. Picazo

O actor J. L. López Vázquez en
Mi querida señorita, de

J. de Armiñán

Fotograma de Volver a empezar,
primeira película española que

recibiu un Oscar

Nos primeiros anos 80 a producción cae en picado, pero a
producción acada unha enorme calidade: Las bicicletas
son para el verano, de J. Chávarri; La línea del cielo, de F.
Colomo; El sur, de V. Erice, un filme destacado dentro da
producción cinematográfica mundial; Los santos ino-
centes, obra mestra de Mario Camus.

En 1984 aparece un dos directores máis imaxinativos e
de máis sona dentro do panorama cinematográfico
mundial: Pedro Almodóvar. Woody Allen dixo del, en
decembro de 1999, que é un dos poucos directores actuais
que aporta creatividade nuns momentos en que o talento
escasea dentro do cine. Con Todo sobre mi madre (1999)
acadou o terceiro Oscar para o cine español.

Na segunda metade dos 80 os veteranos realizan
traballos notables: Tiempo de silencio, de V. Aranda; Viaje
a ninguna parte, de F. Fernán-Gómez; Mi general, de
Jaime de Armiñán; Soldadito español, de Antonio
Giménez-Rico; Remando al viento, de G. Suárez; Las
cosas del querer, de J. Chávarri; El bosque animado, de
José Luis Cuerda.

Los santos inocentes, de
Mario Camus

Xa nos 90, Fernando Trueba, con Belle époque, acada
o segundo Oscar para o cine español. Jaime Chávarri
dirixe Las cosas del querer; Bigas Luna, Jamón, jamón;
Montxo Armendáriz, Secretos del corazón; José Luis
Garci, El abuelo; Antonio Giménez-Rico, Las ratas; José
Luis Cuerda, A lingua das bolboretas, baseada nun texto
literario de Manuel Rivas; Carlos Saura, Goya en Burdeos;

El sur, de Victor
Erice

Belle époque, de F. Trueba,
segunda película

española premiada cun Oscar

Pedro Almodóvar recollendo o
Oscar por “Todo sobre mi madre”

Pilar Miró, El perro del hortelano; Vicente Aranda,
Libertarias; M. Gutiérrez Aragón, Cosas que dejé en La
Habana; Víctor Erice, El sol del membrillo, filme
considerado polo festival de cine de Toronto (Canadá)
como o mellor da década dos 90.

Nos últimos anos, ó carón dos directores veteranos,
xurdiu unha serie de xente nova e imaxinativa, que está
inxectando novo zume: Julio Medem (La ardilla roja),
Juanma Bajo Ulloa (Airbag e La madre muerta), Gracia
Querejeta (El último viaje de Robert Rylands), Isabel
Coixet (Cosas que nunca te dije), Alejandro Amenábar
(Abre los ojos), Álex de la Iglesia (El día de la bestia), Icíar
Bollaín (Hola, ¿estás sola?), Manuel Gómez Pereira
(Todos los hombres son iguales), Benito Zambrano
(Solas).

Vista a positiva evolución do cine
español durante estes últimos anos,
pódese afirmar que aquel diagnóstico que
emitira Bardem vai perdendo vixencia
pouco a pouco.

Pero o público prefire as produccións
estadounidenses: só o 10% dos filmes
exhibidos son nacionais, aínda que cando
algúns directores españois con sona
estrean filme, a porcentaxe aumenta.

Secretos del corazón, de
M. Armendáriz

Airbag, de J. Bajo Ulloa

Abre los ojos, de A. Amenábar

26.

a) ¿Que tres camiños tomou o cine
español na década dos 70?

b) Fai unha breve relación dos novos
directores que xurdiron na
transición democrática

c) ¿Que director ten actualmente máis
sona no estranxeiro?

d) ¿Por que cres que os espectadores
prefiren filmes estadounidenses?

9. O cine galego

Seguindo as pautas marcadas polos
irmáns Lumière, El entierro del general
Sánchez Bregua, filmado polo coruñés José
Sellier en 1897, foi a primeira realización
cinematográfica galega, un documental.

Mención especial merece Carlos Velo,
cineasta exiliado en México, autor de
grandes documentais, como Almadraba
(1935). Foi un dos motores do cine
mexicano, adaptando ó cine a novela de
Juan Rulfo Pedro Páramo.

Os filmes realizados en Galicia nos anos seguintes á
aparición do cine sonoro non se fixeron na lingua propia nin
con diñeiro do país, o que non se pode dicir que este cine
fose propiamente galego. Ata agora, o cine galego ten
realizados 14 longametraxes, 150 curtametraxes e 200
vídeos profesionais, todos eles de producción íntegra galega.

En 1973 celebráronse as Xornadas do Cine de
Ourense, para debater como tiña que ser o modelo de cine
galego, segundo as ideas que expuxeron os novos
realizadores galegos. O catálogo das primeiras Xornadas
contiña unha frase que describía cruamente a situación:
“O cine galego é a conciencia da súa nada. Xa é algo”.

En 1974, o realizador ourensán Eloi Lozano Coello fixo,
en curtametraxe, Retorno a Tagen Ata, o primeiro filme
rodado en Galicia, realizado por galegos e en galego.

O fito na historia do cine de Galicia márcao, en
novembro de 1989, a estrea conxunta dos tres primeiros
filmes galegos rodados en longametraxe: Sempre Xonxa,
de Chano Piñeiro; Continental, de Xabier Villaverde, e
Urxa, de Carlos L. Piñeiro.

Outras longamentraxes son: A metade da vida, de Raúl
Veiga; Nena, de Xabier Bermúdez; A noiva de medianoite,
de Antonio Simón; Arde amor, tamén de Raúl Veiga,
estreada en febreiro de 2000 e premiada no Festival de
Cine Independente de Arizona (Estados Unidos); Sei quen
es, de Patricia Ferreira.

Filmando unha inauguración de
ferrocarril en Galicia en 1911

A dereita, Carlos Velo
durante a rodaxe de

Pedro Páramo

Cartel anunciador da I Semana
do Cine en Ourense

O mesmo que ocorre co cine español,
non hai en Galicia productoras que
aposten claramente polo cine autóctono,
nin tampouco distribuidoras que faciliten a
súa exhibición. Por outra banda, o control
que exercen as productoras multinacio-
nais sobre a distribución e as salas de
exhibición dificulta aínda máis a posibili-
dade de que os galegos vexan cine
galego.

A falta de tradición na realización
cinematográfica trouxo consigo a ausencia dun capital
humano suficiente e preparado: faltan creadores e
técnicos. Estas carencias estanse a remediar; tres
organismos están a poñer as bases para o despegue:

- A Escola de Imaxe e Son, creada en 1991, forma
técnicos e creativos.

- O Centro Galego de Artes da Imaxe, creado tamén en
1991, difunde as artes da imaxe, recupera patrimonio
audiovisual galego e programa actividades para o seu
coñecemento.

- A Televisión de Galicia, que comezou a emitir en xullo
de 1985, proporciona creadores e técnicos, novos
profesionais que pasan ó campo da cinematografía.

A aparición destes novos profesionais, o apoio
institucional, a coproducción de filmes coa TVG, a creación
de productoras independentes e outras ligadas a empre-
sas do mundo da comunicación, están a darlle o necesario
pulo á producción audiovisual galega, necesario para
facerse un oco na civilización denominada “da imaxe” e
alimentada pola producción dunhas poucas multina-
cionais. Se a producción propia perde o tren no presente,
poida que sexa fatal para a creación audiovisual en
Galicia.

Plano de Continental, de
Xavier Villaverde

Uxía Blanco en Sempre Xonxa,
de Chano Piñeiro

Urxa, de C. L. Piñeiro

10. O cine e o poder

Ata aquí falamos do cine como unha arte recente e
como unha fábrica de soños; referímonos á súa linguaxe,
ós seus creadores e ás grandes obras.

Pero tamén falamos del como unha forte e rendible
industria e como un medio de persuasión dos especta-
dores. Se os creadores son importantes, máis o son os
donos da industria.

A historia do cine está determinada polos banqueiros,
donos da industria, políticos, militares e xerarquías
relixiosas, que coñecen perfectamente o poder seductor
das imaxes e a influencia que exercen na formación da
conciencia dos individuos, sen que estes, en moitas
ocasións, se decaten.

Xa dende os primeiros momentos do cine se
estableceron normas de censura e de control dos bos
costumes. Os gobernos dos Estados exerceron e exercen
a censura para protexer a súa ideoloxía, é dicir, para
defendérense a si mesmos.

Os financieiros non queren que os creadores realicen
filmes nos que se poida cuestionar o sistema establecido,
e censuran os argumentos para que propaguen só os seus
plantexamentos éticos, morais, económicos e políticos: “O
diñeiro vai matar ó cine”, sentenciou o director René Clair.

Cando o cine é propiedade do Estado, como ocorreu na
Unión Soviética, está ó seu servicio: “De tódalas artes, o
cine é para nós a máis importante”, afirmou Lenin.

Os dirixentes nazis pedíronlles ós directores alemanes que
realizasen un “Acoirazado Potemkin” para ensalzar o réxime.

27. a) Cita título, autor e ano do primeiro filme realizado en Galicia.

b) ¿Que feito importante para a cinematografía galega tivo lugar en 1974?

c) ¿Que acontecemento cinematográfico aconteceu en novembro de 1989?

d) Enumera as carencias do cine galego.

e) ¿Como se poden eliminar esas carencias?

Outubro, de S. Eisenstein, filme
realizado para conmemorar a

Revolución Rusa

Humphrey Bogart e Marilyn
Monroe

Durante as guerras mundiais, en tódolos países que tiñan unha
industria cinematográfica producíronse filmes para estimular o
patriotismo e recrutar soldados. No período da Guerra Fría
fixéronse filmes para manter a tensión e demonizar ó
adversario. Rambo naceu para compensar na ficción a derrota
real dos Estados Unidos na guerra de Vietnam.

O western tenta disimular o xenocidio que exerceron os
conquistadores sobre os aboríxenes indios de Norteamérica.
En épocas de crise e de recortes no “Estado do Benestar”
realízanse comedias divertidas e intrascendentes. Vistas
estas entrañas do cine, cómpre filtrar con ollos atentos todo
o que vemos, e formarnos para adquirir coñecementos que
nos permitan afastar a arte da mensaxe interesada.

“Eu non creo que o público saiba o que desexa; é a
conclusión que saquei da miña propia carreira”. Charles
Chaplin.

11. Para sabermos máis

Nas librerías podemos atopar unha extensa bibliografía,
adaptada a tódolos niveis, e referida á Historia do cine,
xéneros, directores, actrices, actores.

Revistas especializadas: Nickel Odeón, Cinemanía,
Fotogramas, Cinerama, Academia, Dirigido Por, Inter Films.

Programas de televisión que tratan de profundizar nesta
arte: ¡Qué grande es el cine! e Días de Cine, na 2 de TVE,
os luns ás 22.30 e ás 01.00 horas dos mércores, respec-
tivamente; DeZine, na TVG, os domingos ás 01.00 horas;
Cartelera, en TVE 1, sábados e domingos, ás 12.45 horas;
Magacine, en CANAL +, os sábados ás 12.45 horas; Cómo
se hizo, en TELE 5, na noite do venres ó sábado.

Direccións de Internet: www.uk.imdb.com, unha completa
base de datos de películas, e www.hollywood.com, informa-
ción sobre as produccións de Hollywood.

28. a) Escolle dous fragmentos do apartado anterior que che parezan interesantes.

b) Fai un breve comentario sobre eles.

Apoio do fascismo ó cine italiano

O actor Silvester
Stallone interpretou o

papel de Rambo

Os personaxes históricos que contribuíron ó fortalecemento da peregrinación foron o
bispo Teodomiro, o rei Afonso II e o emperador Carlomagno.

.&�

O motivo que xustifica o enterramento do apóstolo Santiago en Galicia é o feito de
que, segundo a tradición, os Apóstoles enterrábanse no lugar que evanxelizaran. Así,
como Santiago evanxelizou estas terras, o seu corpo debía estar sepultado aquí.

,&�

As cidades cabeceiras das rutas do Camiño Francés son: París, Vezelay, Le Puy e
Arles. O lugar no que se unen os tres camiños é Ostabat, no sur de Francia.

C&�

Mérida pertence a Badaxoz, Comunidade Estremeña. Astorga pertence a León,
Comunidade de Castela-León. Muxía, Noia e Padrón pertencen á provincia da
Coruña, Comunidade de Galicia.

5&�

A vía que unía Mérida con Astorga é unha antiga calzada romana chamada a Vía da
Prata.

F&�

Mozárabe era o nome dado ós cristiáns que viviron nos territorios musulmáns da
Península Ibérica durante a Reconquista, desde o ano 711 ata 1492.
Códice é o nome que reciben os libros manuscritos antigos.

7&�

A vila de Portomarín está na provincia de Lugo, á beira do río Miño. A igrexa é de estilo
románico do século XII. Posúe carácter de fortaleza, con almeas e torres. Destacan
os pórticos esculpidos das portadas principais. Pertenceu á orde de San Xoán de
Xerusalén.

G&�

O personaxe do Pórtico que leva unha aguia é o evanxelista San Xoán. A aguia é o
seu símbolo. Os demais evanxelistas tamén portan símbolos: San Mateo o libro, San
Lucas o touro e San Marcos o león.

4&�

A figura xove e sorrinte do Pórtico é o profeta Daniel.

A figura de Cristo, no centro do tímpano, represéntase sentado coas mans abertas,
ensinando as chagas da Paixón.

��&

Móstranse distintos instrumentos como a  viola, o rabel, a lira, o organistro, a cítara,
o laúde, etc.

�.&�

O autor do magnífico Pórtico da Gloria foi o Mestre Mateo. A vida deste artista aínda
é moi descoñecida. Sábese que traballou en Galicia pero ignórase o seu lugar de
nacemento. Sabemos que foi o autor do Pórtico porque así o deixou escrito baixo o
lintel do arco principal.

�,&�

Fíxate no debuxo do plano da planta.

�C&�

Martirio de Santiago no ano 44 d. C. Descubrimento do sepulcro nos principios do século
IX. Comezo da construcción da catedral no ano 1075. Finalización das obras en 1188.

�5&�

A fidalguía recibe  terras en arrendo da Igrexa e da nobreza, terras que á súa vez
volve a arrendar ós campesiños. A renda que debía pagar o campesiño adoitaba ser
o dobre da renda que o fidalgo debía pagar á Igrexa polo mesmo patrimonio.
O patrimonio fidalgo incrementouse mediante a compra de terras e rendas agrarias
de campesiños endebedados ou empobrecidos. Ó seu enriquecemento contribuíron
os enlaces matrimoniais e a ocupación por parte de segundóns de  altas dignidades
eclesiásticas e o desempeño de cargos públicos.

�F&�

Os elementos do pazo son:
I. Os materiais máis utilizados son o granito e a pizarra.
II. Plantas son de catro tipos: rectangulares ou cadradas, formando ángulo recto,
adoptando a forma de U ou seguen un modelo irregular
III. Elementos constructivos: fachadas, escaleira, vans, cubertas, chemineas e torres.
IV. Elementos decorativos: Está adornada con placas recortadas, pináculos, relevos e
esculturas.
V. Compoñentes exteriores: muralla e portalón, capela e patio. Outros compoñentes
son os xardíns e as dependencias agrícolas. Tamén son frecuentes: o cataventos, o
reloxo de sol, o pombal e os hórreos.

+21�"�=�+

Os xardíns do pazo de Oca son de gran beleza, extensos e de deseño singular. Neles
hai unha fonte monumental, palacetes, pavillóns e dous estanques separados por
unha  ponte de pedra, nos que medran flores de loto. No centro do estanque inferior
está situada unha illa de pedra, en forma de barca, con dúas figuras barrocas, tamén
de pedra,  en actitude de remar. Encerran unha gran riqueza florística. Entre os
paseos medran buxos, magnolios e camelias. Os buxos, grosos e moi altos, forman
un túnel sobre os camiños que rodean os estanques. O paseo dos tileiros, ó fondo dos
xardíns, dá paso á fraga de carballos e piñeiros. O brión, presente por todas partes,
dálles unha encanto especial ás pedras.

�G&�

Fíxate na planta, nos elementos constructivos e decorativos, e interésate polo seu
pasado histórico.

�&�

A personalidade do artista, as ideas dominantes, as persoas ás que vai destinada e
os coñecementos técnicos.

.&�

A arte:
 artes do son (linguaxe, poesía e música)
 artes do movemento (cine e danza)
 artes plásticas:

- artes maiores (arquitectura, escultura e pintura)
- artes menores (cerámica, orfebrería, tapicería, miniatura, etc.)

,&�

O estilo é o conxunto de trazos orixinais e persistentes nun artista, época, escola ou
zona xeográfica, que permiten identificar as obras como feitas por eles ou nelas. O estilo
permite agrupar as creacións artísticas segundo uns trazos comúns definidores dunha
época, que son fundamentais para a estructuración e o estudio da historia da Arte.

C&�

Os críticos de arte en xeral consideráronas inferiores polo seu carácter práctico, fronte
ás artes maiores onde predomina a beleza.

5&�

Utilitaria e conservadora.

F&�

Nuns casos, a producción destínase a satisfacer as necesidades da unidade familiar
do propio artesán e noutros comercialízase a través de feiras e mercados.

7&�

Hoxe diminuíu moito o número de talleres e, por conseguinte, a producción artesanal.
A causa fundamental deste cambio foi a competencia dos productos industriais, máis
baratos e de boa calidade. Nalgúns casos, o producto artesanal perdeu o seu carácter
funcional e vai destinado a unha clientela urbana, que o adquire polo seu valor
estético. Actualmente subsiste a artesanía artística, que vende a súa producción en
tendas de souvenirs; mentres que a artesanía funcional está en franca decadencia.

G&�

Estas agrupacións responden á necesidade de mutua axuda para realizar
determinados traballos, como a extracción do barro ou a cocción das vasillas. Cando
ían ás feiras facíano tamén xeralmente en grupos.

4&�

As aldeas de oleiros comezan a decaer a finais do século XIX pola competencia
doutros materiais, como a folla de lata, o plástico ou o “duralex”.

�H&�

Núcleos alfareiros na actualidade

��&�

Extráese o barro nos barreiros e transpórtase ata os talleres, onde se machuca e se
criba. Logo mestúranse diversos tipos de barro para conseguir a calidade desexada.
Esta mestura amásase con auga. O oleiro moldea o barro no torno. Unha vez feitas
as vasillas, déixanse secar antes de metelas no forno para cocelas. As vasillas podían
vidrarse ou non. Para vidrar a cerámica utilizábase un verniz que se vitrifica mediante
a cocción.

�.&�

Antonio Raimundo Ibáñez, marqués de Sargadelos.

�,&�

Distínguense catro etapas. Cada unha delas coincide cun novo director e, xeralmente,
con diferente persoal técnico traballando nos talleres. A primeira, de 1804 a 1829; a
segunda, de 1835 a 1842; a terceira, de 1845 a 1862; e a cuarta, de 1870 a 1875.

�C&�

As louzas finas alcanzan unha calidade insuperable. Fabrícase a variedade de louza
fina denominada “china opaca” e louzas estampadas. Tamén se elaboran louzas

pintadas a man, relevos en louza branca e figuriñas en louza policromada. A pasta
máis fina e branca é a desta etapa.

�5&�

Axúdanos a clasificar a cerámica desta factoría.

�F&�

Distinguimos entre moitos os seguintes: carpinteiro de taller, carpinteiros de ribeira,
ebanistas, torneiros, entalladores, etc.

�7&�

Utiliza o mapa de Galicia. Debes buscar e localizar: A Estrada na provincia de Pontevedra,
Sarria na provincia de Lugo, Santiago e Betanzos na provincia da Coruña e Ourense 

�G&�

O estilo Isabelino, de traza moi sobria e rústica. Está relacionado coa monarquía dos
Reis Católicos.

�4&

É unha monarquía de orixe francés. Coa desaparición da monarquía dos Austrias, ó
morrer Carlos II sen sucesión en 1700, herda o trono de España o borbón Felipe V,
neto do rei borbón francés Luís XIV. Axúdate dun libro de historia de España.

.H&

A figa coa forma de man pechada, representa unha man ofensiva e portábase como
amuleto contra o maleficio.
A vieira coa forma de man aberta representa a caridade na relixión católica e tamén
é o símbolo da peregrinación a Compostela. Tamén no mundo profano representa o
nacemento de Venus.

.�&

Tallaron este lignito, os exipcios, os cartaxineses e os etruscos. O pobo que tivo
asentamento na Península Ibérica foi o cartaxinés, no século III antes de Cristo.

..&

A proximidade das minas de Asturias e Portugal, e tamén as peregrinacións
medievais a Compostela

.,&

O acibecheiro e gravador galego Enrique Mayer.

.C&�

A principal obra mestra de acibechería é a Cruz Pastor do século XVII. O movemento
artístico que florecía na época en Galicia era o Barroco. A obra arquitectónica que
destaca desa época é a fachada do Obradoiro da catedral de Santiago.

.5&�

O liño recollido métese en auga para que lle saía ben a casca. Unha vez  secado ó
sol, mázase cun pao para separar as febras da parte leñosa. De novo métese na auga
para abrandalo. A continuación refrégase coas mans para quitarlle a parte leñosa que
lle puidese quedar da maza. Sepáranse as febras defectuosas. Asédase  cun cepillo
de arame. Fíase na roca e o fío envólvese no fuso.

.F&�

O auxe da lencería galega sitúase no último cuarto do século XVIII e principios do
século XIX.
A súa crise débese, entre outros motivos, á competencia dos tecidos ingleses e
cataláns e ó fracaso dos intentos de industrialización. A mediados do século XIX
comeza a decadencia, ata quedar reducida a unha actividade familiar.

.7&�

Áreas dos encaixes en Galicia

.G&�

Fíxate nos materiais e medios utilizados (ferramentas e máquinas) e no proceso de
elaboración.

.4&

O Modernismo atopou a súa fonte de inspiración nas formas da natureza e tamén no
exotismo da arte oriental, principalmente a influencia dos artistas xaponeses.

,H&�

Os novos materiais empregados son a cerámica policromada, o ferro forxado, o aceiro
espido, o cemento e o vidro pintado. Estes novos materiais dan lugar a deseños
sorprendentes e coloristas.

,�&�

A necesidade de ampliar o espacio constructivo e recreativo da cidade, fai que os
arquitectos e urbanistas planifiquen grandes avenidas con grandes conxuntos
urbanos, en torno a periferia.
Pintores destacados do Modernismo foron Ramón Casas e Rusiñol.

,.&

A Terraza de Sada, Murisot en Ferrol, Bandeira de Vigo.

,,&

Podes recoller a información da “Unidade A” Un paseo pola arte a través do Camiño
de Santiago, no apartado de pintura Das Meninas ó Guernica. Tamén podes atopala
en calquera libro de historia da arte ou enciclopedia.

,C&

As técnicas son o debuxo, a composición e a cor.

,5&

Ser atractivo e competitivo para o consumo. Ademais debe ter en conta aspectos de
funcionais, tecnolóxicos e culturais.

,F&

A industria do téxtil, a industria petroquímica, planificadores comerciais, a propaganda
e publicidade.
O invento que se relaciona co mundo da moda foi a máquina de coser.

,7&

A primeira é a etapa creadora que define as liñas, as cores e as teas. A segunda
corresponde á confección. A terceira é a nova creación que se presenta mediante a
publicidade.

,G&

Entre moitos que se dedican ó mundo da moda podemos citar a Adolfo Domínguez,
Roberto Verino, Purificación García, Antonio Pernas, Caramelo, Florentino, etc.

�&�

Aínda que a resposta é moi persoal, esta pode ser unha resposta axeitada:

POSITIVAS
- Inspira a sensación de pertenza a unha  comunidade 
- Libera a rixidez do pensamento
- Une a división entre corpo e mente
- Inspira os máis profundos sentimentos
etc.

NEGATIVAS

- Inspira sentimentos nacionalistas que levan á crueldade
- Ponse ó servicio de réximes fascistas
- Véndenos cousas que non precisamos
etc.

.&�

Unha muiñeira: cantar de diversión
Un cantar dedicado á Virxe da Barca, de Muxía: cantar de romaxe
Unha cantiga de arada: cantar de traballo
Panxoliña: cantiga para unha festa do ano.

,�

a) Coas lexións de Roma
b) Fol, punteiro, roncón, ronquillo, soprete...

C&�

Unhas estrofas moi repetidas son estas:
A Virxe de Guadalupe                                 A Virxe de Guadalupe
cando vai para Ribeira                                ¿Quen che puxo moreniña?
descalciña pola area                                   Foi un raíño de sol
parece unha rianxeira. que entrou pola ventaniña.

A Virxe de Guadalupe
cando vai para Rianxo
a barquiña que a leva
era de pau de laranxo.

F&�

Los Cuarenta diríxense a un público sobre todo adolescente, de menos de vinte anos.
A música é, en xeral, máis lixeira, discotequeira, etc. A publicidade ten que ver coas
preocupacións dos adolescentes (revistas de fans, problemas de aspecto físico de

mozos e mozas, etc.). M80 vai dirixida a adultos contemporáneos, é dicir, xoves a partir
de vinte anos. A música adoita ser máis variada, con presencia de máis xéneros, etc.

7&

Papel parafinado, lámina de estaño, disco de vidro, disco de vinilo, disco compacto.

G&

a) Os nenos nacidos entre 1939 e 1945, adolescentes na década dos cincuenta.
Adolescentes e xoves de clase media e traballadora americana 

b) O rhythm and blues e o country.

4&�

Hei, De niña a mujer e Raíces, de Julio Iglesias; Descanso dominical e Aidalai, de
Mecano; Lunas rotas, de Rosana; Mi tierra, de Gloria Estefan; Laura, de Laura
Pausini; Más, de Alejandro Sanz.

�H&

a) Que  ante as dificultades e tribulacións da vida, hai que manter a esperanza.
b) Piano, voz e coro, batería, guitarras, piano.

��&

a) Unha pomba branca que descansa na area; unha montaña e o mar.
b) 5-6, o problema da guerra; 11-12, a falta de liberdade.

�.&�

Fan unha música que recorda a música das comunidades negras, ou a xamaicana de
Bob Marley. Non lles gusta o rock radical, duro, nin o bacalao, é dicir, esa música
machacona de influencia do tecno ou hardcore.

�C&�

Clásicos populares, Onda Media:

A Coruña, Ferrol, Santiago �� 639
Lugo-Villalba �� 801
Monforte �� 972
Ourense-Verín �� 774
Pontevedra-Vigo �� 855

Radio clásica, Frecuencia Modulada:

A Coruña-Ferrol �� 91.6
Santiago �� 98.1

Lugo-Villalba-Monforte �� 88.2
Ourense �� 97.2
Verín �� 98.4
Pontevedra-Vigo �� 92.1

�5&

a) A ópera de Mozart baséase na comedia de Beaumarchais do mesmo título e relata
as intrigas amorosas que se desenvolven na casa do conde Almaviva, entre el, a
condesa, Fígaro (criado do conde) e Susana (doncella da condesa). Fígaro e
Susana van casar pero o conde quere facer uso dos seus dereitos de nobre e
disfrutar primeiro da moza. Despois de múltiples intrigas, o conde recobra o afecto
da condesa e Fígaro e Susana poden amarse tenramente.

b) A frauta máxica, Don Xoán, de Mozart; A traviata, Rigoletto, de Verdi; Tristán e
Isolda, O anel dos Nibelungos, de Wagner.

�G&�

Barroco: Vivaldi, Häendel, Bach.
Clasicismo: Haydn, Mozart, Beethoven.
Romanticismo: Wagner, Schubert, Chopin, Listz.

�&�

Unha imaxe que se presenta ante a nosa visión nun curto espacio de tempo non se
borra da nosa retina cando desaparece de diante dos nosos ollos, senón que perdura
unha décima de segundo despois da súa desaparición.

.&

a) A fotografía, a película de celuloide e o cinematógrafo.
b) Niepce e os irmáns Lumière.
c) O 28 de decembro de 1895.

,&

a) Eran reportaxes ou documentais da vida familiar e laboral ou dos costumes diarios.
b) Porque foi o primeiro realizador que  plasmou nun filme a imaxinación e a fantasía,

creando así o cine de ficción.
c) Resposta persoal.

C&

Controlaban en réxime de monopolio todo o proceso do negocio: eran donas dos
estudios onde se realizaban os filmes, das distribuidoras e das salas de exhibición.

5&

a) O día 6 de outubro de 1927.
b) O cantor de jazz.
c) Alan Crosland.
d) A Warner.
e) En 1935. A feira das vanidades. Rouben Mamoulian. A Paramount.

F&

O 25% procede das salas de exhibición; o 30%, da televisión; e o 45%, do alugamento
e venda de vídeos e DVD.

7&

a) Non.
b) Na primeira ordenación, a declaración de amor representa para a rapaza unha

situación desagradable. A segunda ordenación mostra unha sensación oposta á
anterior.

c) Resposta persoal.

G&

a) É a omisión dunha parte ou partes da historia que se está a contar, sen que a
totalidade da narración perda sentido.

b) Só ante o perigo.
c) Resposta persoal.

4&

a) O amor, a amizade, a traizón, o erotismo, o ascenso social, a relixión, a ambición,
a infidelidade, as catástrofes, o medo, a inxustiza, a vinganza, o asasinato.

b) Resposta persoal.
c) Resposta persoal.

�H&

a) Descriptivos: o gran plano xeral e o plano xeral. Narrativos: o plano xeral, o plano
enteiro, o plano americano ou plano tres cuartos e o plano medio. Expresivos: o
primeiro plano, o primeirísimo plano e o plano de detalle.

b) "Toma" é o conxunto de imaxes que se filman desde que se preme o disparador da
cámara ata que se solta; é tempo de filmación. "Plano" é o anaco de espacio que
filma a cámara; é o espacio filmado.

��&

a) e b) Respostas persoais, tendo en conta o explicado no texto.

�.&

a) O fundido.
b) Para pasar ó flash-back ou para referirse a un soño.
c) Minimiza, empequenece, humilla, presenta á persoa como indefensa, soa, abando-

nada, abatida, aterrorizada.
d) O personaxe aparece engrandecido, superior, prepotente, heroe, eufórico, triun-

fador, poderoso, temible.

�,&

a) Panorámico, cámara subxectiva e travelling.
b) Crea a ilusión de que hai unha terceira dimensión dentro dunha superficie plana: a

profundidade.
c) A luz frontal fai planos ós personaxes; se dá de lado remarca os volumes; se incide

nas costas idealiza ó personaxe; se o foco de luz vén do chan dálle ó personaxe
unha apariencia sinistra.

�C&

a) Dividiu o filme en secuencias. Descubriu o flash-back. Moveu a cámara ó filmar.Variou
o ángulo da cámara dentro dunha escena para guiar o ollo do espectador, modifi-
cando o punto de vista. Manexou todo tipo de planos, utilizando por primeira vez o
primeiro plano con fins expresivos. Utilizou o recurso do "salvamento no derradeiro
momento" co fin de aumentar a tensión e o suspense. Inventou a acción paralela.

b) O nacemento dunha nación e Intolerancia.

�5

1. Porter 3. Inventor dos pastelazos na cara.
2. Ince 5. Sentou as bases da montaxe.
3. Sennet 6. Esculcador da mente humana.
4. Chaplin 2. Introduciu a Natureza como decorado.
5. Eisenstein 1. Creou o xénero do Oeste.
6. Bergman 4. Mestre do melodrama.

�F&

a) O cow-boy ou vaqueiro, os indios, o foraxido, o exército, o sheriff, os pioneiros.
b) Bailando con lobos.

�7&

a) A delincuencia organizada e a corrupción policial e política, nunha sociedade que
perdeu os valores.

b) Gángsters, policías, mafiosos, detectives, muller malvada.

�G&

a) Conta accións que están fóra da razón, da lóxica habitual e do que se considera
como natural e ordinario, e escarva no máis fondo da nosa mente. Hai un
enfrontamento entre o mundo da vida diaria e o mundo irracional e perturbador.

b) Frankenstein, Drácula, Lobishome, Batman, Nosferatu, King-Kong, demos, tolos,
monstros, pantasmas.

c) O medo.

�4&

a) Méliés.
b) Viaxe á Lúa.
c) Co medo, a angustia e a tensión.
d) Viaxes espaciais; viaxes a través do tempo; invasións de extraterrestres; mitificación

das modernas máquinas; a fin da civilización humana polo perigo atómico, o
deterioro ecolóxico e a superpoboación.

.H&

Enfróntanse na súa vida cotiá a accións e situacións tristes e desgraciadas; son
víctimas da mala sorte, e están perseguidos pola dor e polo sufrimento. Ás veces, a
historia remata dun modo infeliz, ou mesmo fatal.

.�&

a) Divertir e alonxar ós espectadores da realidade ingrata.

b) Elementos propios do cine (son, cor, decorados, iluminación, movementos de
cámara) con elementos alleos, procedentes moitas veces dos musicais do teatro (a
música, as cancións, o ballet e a danza), todos eles ó servicio da narración, na que
se mesturan diálogos falados e cantados.

..&

a) A retransmisión das guerras levada a cabo pola televisión, a través dos noticiarios
e das reportaxes.

b) En lugares lonxanos e exóticos.
c) Piratas, aventureiros, cazadores, Robin Hood, Tarzán, o Zorro, Indiana Jones.

James Bond tamén ten aquí cabida, así como Supermán, Batman ou Robinson
Crusoe.

.,&

a) Riña en un café.
b) Fructuoso Gelabert.
c) Históricos, dramáticos, literarios, cómicos e reportaxes documentais.
d) Con Imperio Argentina.

.C&

a) Franco.
b) A subvención estatal do cine nacional e a dobraxe obrigatoria dos filmes

estranxeiros.
c) Que os filmes estranxeiros foron os preferidos polo público.

.5&

a) Luis García Berlanga e Juan Antonio Bardem.
b) ¡Bienvenido, míster Marshall!, Calabuch, El verdugo, Muerte de un ciclista e Calle

Mayor.
c) La caza.
d) Viridiana e Tristana.

.F&

a) Un cine de carácter político, cunha linguaxe chea de símbolos para escapar da
censura e dirixido a minorías intelectuais. Uns filmes de nulo valor artístico,
vulgares, de mal gusto e groseiros. Por último, un cine que explica, dun xeito
sinxelo, aspectos da vida política e social española do momento, e dirixido a un
sector amplo de espectadores.

b) Pilar Miró, Fernando Colomo e Fernando Trueba.
c) Pedro Almodóvar.
d) Resposta persoal.

.7&

a) El entierro del general Sánchez Bregua. José Sellier. 1897.
b) O realizador ourensán Eloi Lozano Coello fixo Retorno a Tagen Ata, o primeiro

filme, en curtametraxe, rodado en Galicia, realizado por galegos e en galego.
c) A estrea conxunta dos tres primeiros filmes galegos rodados en longametraxe:

Sempre Xonxa, de Chano Piñeiro; Continental, de Xabier Villaverde, e Urxa, de
Carlos L. Piñeiro.

d) Non hai productoras que aposten claramente polo cine autóctono, nin tampouco
distribuidoras que faciliten a súa exhibición. A falta de tradición na realización
cinematográfica trouxo consigo a ausencia dun capital humano suficiente e
preparado: faltan creadores e técnicos.

e) Formando técnicos e creativos e subvencionando as produccións autóctonas.

.G&

a) e b) Resposta persoal.

